Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


2.
Dalam bidang perkhidmatan awam dan sektor kerajaan, apakah jenis pekerjaan atau jawatan yang menunjukkan pola ketidakseimbangan kaum, iaitu majoriti pekerja yang berasal dari satu kumpulan keturunan dan gender sahaja.

Y.A.B. Ketua Menteri: 

2.
Untuk makluman Yang Berhormat, ketidakseimbangan kaum dan jantina yang berlaku di dalam perkhidmatan awam adalah secara kebetulan sahaja kerana pengambilan sebenarnya dibuat berasaskan kepada permohonan yang memenuhi syarat-syarat kelayakan masuk yang telah ditetapkan. 

Kerajaan Negeri Pulau Pinang bersama-sama Suruhanjaya Perkhidmatan Awam Malaysia (SPA) mengamalkan pengambilan secara terbuka dan memberi peluang yang sama rata kepada semua kaum iaitu Melayu, Cina, India dan lain-lain kaum serta jantina yang memohon jawatan-jawatan yang sesuai dengan kelayakan mengikut jenis pekerjaan yang dipohon. Di samping itu, Kerajaan Negeri juga telah bekerjasama dengan pihak C.A.T Centre milik Perbadanan Pembangunan Pulau Pinang (PDC) bagi mengenal pasti calon-calon yang sesuai untuk dipanggil temu duga untuk jawatan-jawatan kontrak yang telah dikenal pasti.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


3.
Apakah garis panduan yang telah digubal untuk mengendalikan dan menjamin keseragaman polisi dan prosedur di antara agensi-agensi kerajaan yang berlainan.

Y.A.B. Ketua Menteri: 

3.
Bagi menjamin keseragaman polisi dan prosedur di antara agensi-agensi kerajaan, panduan yang paling asas digunakan ialah Perlembagaan Persekutuan. Dokumen ini menggariskan semua perkara berkaitan dengan urusan negara dan negeri meliputi aspek-aspek pembangunan ekonomi dan sosial, keselamatan dan pertahanan, pentadbiran, perkhidmatan, perjawatan, kewangan, perundangan dan kehakiman. Perlembagaan Persekutuan telah pun menetapkan di bawah Perkara 74 dan 77 mengenai perkara-perkara yang khusus di bawah bidang kuasa persekutuan dalam Jadual Kesembilan iaitu di Senarai 1 : Senarai Persekutuan manakala Senarai 2 : Senarai Negeri dan Senarai 3 : Senarai Bersama. 


Selain itu, Perlembagaan Negeri juga diguna pakai dalam hal ini. Berasaskan kepada Perlembagaan Persekutuan dan Perlembagaan Negeri, prosedur yang seragam dibentuk melalui penggubalan akta, Enakmen, dasar dan polisi yang kini diguna pakai oleh pelbagai agensi kerajaan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 

4.
Nyatakan sebab-sebab mengapa keadaan laut sekitar Pulau Jerejak begitu kotor. Apakah langkah-langkah untuk memperbaiki keadaan tersebut.

Y.A.B. Ketua Menteri: 

4.
(a)
Terdapat beberapa sebab mengapa keadaan ini berlaku seperti:-


(i)
Akibat   tebus   guna  tanah di   Tanjung   Tokong   telah menyebabkan arus laut (Hydroflow) menolak sampah-sampah ke arah Pulau Jerejak. 


(ii)
Terdapat segelintir masyarakat  yang meneruskan tabiat  membuang sampah ke dalam sungai dan laut.


(b)
Bagi memperbaiki keadaan laut sekitar MPPP menggunakan mekanisme syarikat PEN Mutiara yang menggunakan bot Katamaran untuk mengutip sampah setiap hari. Pihak Majlis hanya mengutip sampah terapung di semua sungai yang mempunyai perangkap sampah. 


(c)
Pihak Jabatan Alam Sekitar (JAS) juga menjalankan pemantauan kualiti air marin di sekitar 30 lokasi pantai di Pulau Pinang dengan menganalisis 25 parameter atau indikator bagi memantau kualiti air marin.  Bagi kerja-kerja pengorekan selut, JAS telah mengenakan syarat seperti berikut:- 

(i) 
Pelupusan selut hanya  dibenarkan  ke tapak pelupusan yang diluluskan sahaja iaitu di Muka Head.

(ii)
Pengorekan hanya dibenarkan menggunakan kaedah Clamp dan mengharamkan penggunaan kapal korek cutter suction hopper;

(iii) 
Tongkang dan kapal pelupusan wajib dipasang dengan Automatic Identification System (AIS), sistem GPS  supaya kedudukan kapal dan aktiviti kapal dapat dipantau oleh JAS; dan

(iv) 
Memantau kualiti air marin.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


5.
Apakah status projek PBA di Pulau Jerejak. Apakah masalah yang dihadapi. Adakah projek tersebut telah tergendala.

Y.A.B. Ketua Menteri: 

5.
Projek ini telah ditawarkan kepada Premidon Construction Sdn. Bhd. Skop Kerja adalah membina dan menyiapkan sebuah kolam takungan air konkrit tetulang berkapasiti 45 juta liter. Kerja-kerja Pembinaan sepatutnya dijalankan selepas mendapat kelulusan kerja tanah daripada Majlis Perbandaran Pulau Pinang pada bulan Januari 2008. Walau bagaimanapun, kerja-kerja tanah diberhentikan seketika kerana masalah kenaikan harga bahan-bahan binaan yang mendadak pada tahun yang lepas. Perbincangan telah diadakan bersama-sama dengan pihak kontraktor dan juru perunding untuk menyelesaikan isu kenaikan harga. 

Kini, pihak kontraktor telah bersetuju untuk menjalankan kerja-kerja pembinaan tangki air konkrit ini dan kerja-kerja tanah telah dimulakan pada bulan Mac 2009. Dijangka pembinaan tangki air konkrit ini akan dapat disiapkan pada akhir tahun 2010

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


6.  
Apakah masalah yang dihadapi oleh JMB Krystal Point,  Bayan Baru.  Bagaimanakah COB membantu menyelesaikan masalah mereka. Apakah tindakan yang akan dikenakan ke atas pihak yang tidak bertanggungjawab.

Y.A.B. Ketua Menteri: 

6.   
JMB Krystal  Point  Bayan  Baru  telah  ditubuhkan pada 25 April 2008 dan mengambil alih sepenuhnya pengurusan projek pembangunan bercampur yang terdiri daripada unit kediaman (Krystal Villa) dan unit perniagaan (Krystal Point). Walau bagaimanapun, sehingga kini pemaju masih gagal menyerahkan laporan akaun yang telah diaudit.

Tindakan yang boleh diambil jika pemaju masih gagal menyerahkannya adalah berpandukan kepada Seksyen 21(3), Akta Bangunan dan Harta Bersama (Penyenggaraan dan Pengurusan) (Akta 663) iaitu:-

"Mana-mana orang yang melanggar seksyen ini melakukan suatu kesalahan dan apabila disabitkan boleh didenda tidak kurang daripada sepuluh ribu ringgit tetapi tidak lebih daripada satu ratus ribu ringgit atau dipenjarakan selama tempoh tidak melebihi satu tahun atau kedua-duanya."

Pihak COB telah menolak permohonan pemaju untuk mengasingkan penubuhan JMB Krystal Point dengan Krystal Villa berdasarkan Akta 663.  Jawatankuasa Pesuruhjaya Bangunan (JACOB) memutuskan supaya kedua-dua pihak mencapai kata sepakat mengenai penggabungan dalam JMB Krystal Point ketika mesyuarat luar biasa EGM pada 26 Julai 2009.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


7.
Nyatakan secara teliti prosedur penguatkuasaan penjaja haram Majlis Perbandaran Pulau Pinang (MPPP). Senaraikan semua fasa-fasa Undang-undang Kecil yang berkaitan dengan penguatkuasaan penjaja haram.

Y.A.B. Ketua Menteri: 

7.
Prosedur tindakan penguatkuasaan terhadap penjaja dan peniaga kecil MPPP adalah seperti berikut:-


(a)
Amaran


(b)
Notis


(c)
Kompaun


(d)
Rampasan    


Senarai fasa-fasa Undang-undang Kecil berkaitan dengan penguatkuasaan penjaja haram adalah seperti berikut:-

Undang-undang Kecil (Penjaja-penjaja) 1979

(a)
Nama dan Pemakaian


Undang-undang kecil ini bolehlah dinamakan Undang-Undang Kecil Penjaja-Penjaja 1979.

(b)
Pentafsiran


‘Majlis’ ertinya Majlis Perbandaran Pulau Pinang 

‘barang-barang’ termasuk sebarang perkhidmatan yang diberi bagi mendapatkan keuntungan.

‘penjaja’  bermakna seseorang yang beredar dari satu tempat ke satu tempat menjual barang-barang ataupun mendirikan sebuah gerai untuk menjual barang-barang termasuklah penjaja beredar,  statik atau penjaja sementara.

‘penjaja beredar’ ertinya seseorang yang dengan atau tanpa kenderaan pergi dari satu tempat ke satu tempat untuk mendedahkan, mengagih atau menyampaikan untuk jualan, sebarang makanan,  minuman atau sebarang bentuk barang-barang. 

‘Pegawai Perlesenan’ ertinya orang yang pada masa itu menjalankan kewajipan-kewajipan Pengarah Perkhidmatan Kesihatan Majlis dan termasuklah timbalannya.


(c)
Larangan Menjaja Tanpa Lesen


Di bawah Undang-undang Kecil ini, sesiapapun tidak boleh menjalankan perniagaan sebagai penjaja tanpa mempunyai suatu lesen yang dikeluarkan oleh Pegawai Perlesenan.


(d) 
Rampasan

(i)
Sebarang benda yang dimaksudkan atau didedah untuk jualan, bersama-sama dengan bekas-bekasnya dan sebarang alat kelengkapan serta gerai atau kenderaan yang adalah kepunyaan atau dimiliki oleh seseorang yang tidak berlesen untuk menjalankan perniagaan sebagai penjaja di bawah undang-undang ini boleh dirampas oleh Pegawai Kesihatan atau mana-mana pegawai yang diberi kuasa secara bertulis oleh Majlis dan dipindahkan serta ditahan di tempat sedemikian sepertimana yang ditentukan oleh Majlis atas risiko pemilik.

(ii)
Sebarang benda yang mudah busuk yang dirampas di bawah perenggan (1) Undang-undang Kecil ini boleh dilupuskan dengan cara yang ditentukan oleh Pegawai Pelesenan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 

8.
Bolehkah semua soalan dan jawapan Dewan di e-mel kepada semua ADUN dan pegawai kerajaan. Bolehkah ia dipaparkan pada laman web Kerajaan Negeri untuk mencapai ketelusan dan akauntabiliti.

Y.A.B. Ketua Menteri: 

9.
Semua soalan dan jawapan dewan boleh diakses oleh semua Y.B. ADUN dan Ketua Jabatan Kerajaan Negeri Pulau Pinang melalui sistem ADUN.Net. Selain itu, hansard dicetak dalam bentuk buku dan diedarkan kepada semua YB. ADUN dan Ketua Jabatan Kerajaan Negeri Pulau Pinang dalam tempoh 60 hari selepas selesainya sesuatu persidangan Dewan. Cadangan untuk memaparkan semua soalan dan jawapan (hansard) di laman web Kerajaan Negeri sedang diperhalusi, selaras dengan slogan Kerajaan Negeri Pulau Pinang, iaitu ”Cekap, Akauntabiliti dan Telus”.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


9.
Berapakah penjaja berlesen, tidak berlesen di kawasan Pantai Jerejak. Berapakah gerai astaka kosong yang belum diisi di kawasan Pantai Jerejak.

Y.A.B. Ketua Menteri: 

9.
Bilangan penjaja berlesen di kawasan Pantai Jerejak adalah merupakan peniaga yang menjalankan perniagaan di dalam pasar/kompleks/tapak penjaja MPPP. Bilangan penjaja berlesen adalah sebanyak 359 orang dan penjaja tidak berlesen pula adalah sebanyak 330 orang.

Pecahan penjaja berlesen mengikut lokasi di kawasan Pantai Jerejak adalah seperti berikut :-

Bil.
Lokasi




Bilangan Berlesen      Bilangan Kekosongan

(i)
Kompleks Makanan Bayan Baru


129

16

(ii)
Kompleks Makanan Gold Coast


22

16

(iii)
Kompleks Makanan Sri Selera Pantai


41

11

(iv)
Pasar Bayan Baru




167

7

Terdapat 30 orang penjaja di Jalan Aziz Ibrahim/Lorong Pantai Jerejak 13 di sekeliling kawasan lapang padang awam MPPP yang telah mengemukakan permohonan Lesen Penjaja Statik Sementara.  Permohonan tersebut telah diterima oleh MPPP pada 15 Julai 2009 dan masih dalam proses.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


10.
Apakah pelan dan tindakan Kerajaan Negeri untuk mengatasi masjid Sungai Nibong Tengah yang kini terlalu kecil sehinggakan terpaksa sembahyang di bawah jejantas.

Y.A.B. Ketua Menteri: 

10.
Soalan ini telah dibangkitkan oleh Y.B. Tuan Sim Tze Tzin  pada Mesyuarat Ketiga Penggal Pertama Tahun 2008 dan oleh YB. Tuan Raveentharan A/L V. Subramaniam pada Mesyuarat Pertama Penggal Kedua Dewan Undangan Negeri Tahun 2009. Sebagaimana yang telah dimaklumkan sebelum ini bahawa pada masa ini pembesaran atau membina semula Masjid Sungai Nibong Besar tidak dapat dilakukan kerana  kedudukan masjid berkenaan terlalu hampir dengan jalan dan jejantas dan tiada tanah di sekitarnya untuk tujuan pembesaran.  Untuk membina semula masjid secara bertingkat di tapak yang sama adalah tidak sesuai kerana masjid sedia ada perlu dirobohkan sedangkan struktur bangunan masih elok dan cadangan bangunan masjid bertingkat adalah terlalu hampir dan menyamai ketinggian jejantas yang sedia ada sekiranya dibina.  


Bagi mengatasi kesesakan jemaah terutamanya pada hari Jumaat, Majlis Agama Islam Negeri Pulau Pinang (MAINPP) telah memecahkan sempadan kariah masjid ini kepada  kariah yang baru diwujudkan iaitu Kariah Sungai Dua, Taman Pekaka di mana Masjid  As-Soghir, Taman Pekaka  telah memulakan solat Jumaat mulai 6 Mac, 2009. Maklum balas yang diterima, bilangan jemaah di Masjid As-Soghir, Taman Pekaka ini telah meningkat dan bilangan jemaah di Masjid Sungai Nibong Besar dijangka akan berkurangan.  

Untuk jangka panjang, kerajaan akan memasukkan cadangan untuk membina semula masjid ini di atas tapak sedia ada kepada masjid bertingkat yang boleh menampung 1,200 jemaah dengan anggaran kos sebanyak RM5.0 juta dalam Rancangan Malaysia Ke Sepuluh (RMKe-10).

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


11.
Sila senaraikan semua permohonan merancang yang telah diluluskan, ditolak atau sedang dikaji oleh OSC MPPP dan MPSP dari 8 Mac 2008 sehingga 30 Jun 2008. 

Y.A.B. Ketua Menteri: 

11.
Senarai permohonan Kebenaran Merancang yang telah diluluskan,  ditolak atau sedang dikaji oleh Jawatankuasa One Stop Centre (OSC) MPSP/MPPP dari 8 Mac hingga 30 Jun 2008 adalah seperti di Lampiran A.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


12.
Sila nyatakan perbelanjaan Kerajaan Negeri dalam “Medan Fair 2009” mengikut kategori. Berapa syarikat yang menyertai business matching, pameran Pavilion dan pameran di Carefour.

Y.A.B. Ketua Menteri: 

12.
Jumlah perbelanjaan bagi keseluruhan Medan Fair 2009 adalah sebanyak RM146,828.22 daripada peruntukan keseluruhan RM200,000.00.  Perbelanjaan ini dikenakan di bawah peruntukan mengurus Pejabat Setiausaha Kerajaan Negeri Pulau Pinang.  Pecahan perbelanjaan adalah seperti berikut :-

	Bil.
	Perbelanjaan
	Jumlah

(RM)

	1.
	Pengangkutan Kargo (bahan pameran dan Business Matching)


	49,000.00

	2.
	Pengangkutan Darat
	14,970.00
  

	3.
	Pengangkutan Darat sempena Program Penang Fair In Medan City



	2,880.00

	4.
	Pengangkutan sempena Majlis Penutupan Pekan Raya
	2,360.00

	5.
	Sewa ruang pameran di Medan Plaza Sempena Penang Fair In Medan City


	35,832.72

	6.
	Pakej sesi Business Matching di Tiara Hotel


	 3,665.00


	7.
	Penyediaan makan minum, kerusi meja Sempena Business Matching di Pavillion Pulau Pinang sempena lawatan Y.A.B Ketua Menteri


	3,150.00

	8.
	Penyelenggaraan 14 unit alat hawa dingin Pavillion Pulau Pinang


	4,435.00

	9.
	Kerja-kerja membersih kawasan Pavillion


	2,975.00

	10.
	Kerja-kerja hiasan dalaman


	24,790.00

	11.
	Promosi Makanan Popular


	  1,800.00

	12.
	Penyediaan roti canai dan teh tarik sempena Lawatan Gabenor SUMUT ke Pavillion dan Majlis Pelancaran IMGT


	800.00

	13.
	Bayaran Bil Air
	170.50

	
	JUMLAH
	146,828.22


Semasa berlangsungnya Pekan Raya Sumatera Utara Kali Ke 38,  Sesi Pemadanan Perniagaan telah diadakan sebanyak dua (2) kali dalam dua (2) kumpulan delegasi seperti berikut :-

Tarikh 



:
20/3/2009


Tempat



:
Balai Citra, Hotel Tiara

Bil. Wakil Negeri

:
33


Pulau Pinang


Bil. Wakil Dari Medan

:
30


Bil. Wakil Dari Pulau Pinang
:
13


bagi sesi Pemadanan


Perniagaan


Bil. Wakil Medan bagi 

:
15


sesi Pemadanan Perniagaan



Tarikh



:
26/3/2009



Tempat



:
Pavillion Pulau Pinang,





Tapak Pekan Raya



Bil. Wakil Pulau Pinang 

:
56



Bil. Wakil Medan

:
24



Bil. Wakil Pulau Pinang bagi
:
23



sesi Pemadanan Perniagaan




Bil. Wakil Medan bagi sesi
:
24



Pemadanan Perniagaan

Sebanyak lapan (8) buah syarikat telah turut serta di dalam pameran di Pavilion Pulau Pinang semenjak 19 Mac 2009 hingga 15 April 2009.  Pameran ini berlangsung mulai jam 6.00 petang hingga 11.00 malam.  Pameran usahawan di Medan (Carrefour) telah disertai sebanyak enam (6) buah syarikat.   Pameran ini berlangsung pada 21 Mac 2009 hingga 3 April 2009 mulai jam 11.00 pagi hingga 10.00 malam.
Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


13.
Berapakah jumlah permohonan oleh kakitangan kerajaan, PBT 
dan GLC Pulau Pinang yang ingin memohon supaya aktif dalam parti politik dari tahun 2005 hingga 2008. Berapakah yang telah diluluskan dan ditolak. Senaraikan permintaan mengikut parti.

Y.A.B. Ketua Menteri: 

13.
Untuk makluman Yang Berhormat, Pekeliling Perkhidmatan Bilangan 5 Tahun 1996 Jabatan Perkhidmatan Awam Malaysia 
(JPA) berkaitan dengan Permohonan Oleh Pegawai-Pegawai Awam Untuk Mengambil Bahagian Dalam Aktiviti Politik telah menggariskan bahawa mengikut sub-peraturan 21(2), Peraturan-Peraturan Pegawai Awam (Kelakuan Dan Tatatertib) 1993; seseorang pegawai dalam Kumpulan Sokongan boleh bertanding tau memegang jawatan atau dilantik ke dalam apa-apa jawatan dalam mana-mana parti politik setelah terlebih dahulu mendapat kebenaran bertulis daripada Ketua Pengarah Perkhidmatan Awam, Ketua Setiausaha Kementerian atau Setiausaha Kerajaan Negeri, mengikut mana-mana yang berkenaan.


Manakala, di bawah sub-peraturan 21(3), Peraturan-peraturan yang sama, pegawai Kumpulan Pengurusan Tertinggi dan Kumpulan Pengurusan Dan Profesional yang dibenarkan bercuti sehingga ke tarikh persaraannya bagi maksud menghabiskan kesemua cuti rehatnya yang terkumpul, boleh mengambil bahagian dalam aktiviti politik dengan syarat mendapat kebenaran daripada Ketua Pengarah Perkhidmatan Awam, Ketua Setiausaha Kementerian atau Setiausaha Kerajaan Negeri, mengikut mana-mana yang berkenaan.  Selaras dengan pematuhan pemakaian pekeliling tersebut, jumlah permohonan kakitangan kerajaan, Pihak Berkuasa Tempatan dan Badan-badan Berkanun di negeri Pulau Pinang yang telah memohon untuk menyandang jawatan di dalam parti politik dari tahun 2005 hingga 2008 adalah sebanyak 9 permohonan dan kesemuanya telah diluluskan mengikut tahun-tahun yang dimohon. Permohonan mengikut parti adalah seperti di bawah : 


Bilangan
Parti
Jumlah Permohonan


1.

UMNO

6


2.

MIC

2


3.

MCA

1




JUMLAH
9


Nama mereka yang memohon adalah seperti yang dilampirkan.

	SENARAI NAMA PEGAWAI YANG DIBERIKAN KEBENARAN SECARA BERTULIS UNTUK BERGIAT AKTIF DALAM POLITIK

	BIL
	JABATAN
	NAMA
	PARTI

	1
	Majlis Perbandaran Seberang Perai
	Abdul Rahman bin Shariff
	UMNO

	2
	Majlis Perbandaran Seberang Perai
	Khaw Chin Poh
	MCA

	3
	Majlis Perbandaran Seberang Perai
	Yathavan a/l Etti
	MIC

	4
	Majlis Perbandaran Seberang Perai
	Normah binti Abdul Halim
	UMNO

	5
	Majlis Perbandaran Seberang Perai
	Kesven a/l Retnam
	MIC

	6
	Majlis Perbandaran Seberang Perai
	Salbiah binti Ishak
	UMNO

	7
	Majlis Perbandaran Seberang Perai
	Nora binti Hussin
	UMNO

	8
	Majlis Perbandaran Seberang Perai
	Hasnah binti Kassim
	UMNO

	9
	Majlis Perbandaran Seberang Perai
	Muziadi bin Mukhtar
	UMNO


Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


14.
Nyatakan berapakah pasar malam, pasar tani berlesen dan tidak berlesen di dalam Pulau Pinang dan juga di KADUN Pantai Jerejak.  Apakah perancangan PBT untuk menangani masalah pasar malam tidak berlesen.

Y.A.B. Ketua Menteri: 

14.
Jumlah pasar malam/pasar tani berlesen dan tidak berlesen di kawasan Majlis Perbandaran Seberang Perai (MPSP) adalah seperti yang berikut:  

	DAERAH
	JUMLAH PASAR MALAM BERLESEN
	DALAM PROSES PERMOHONAN/TIADA LESEN

	Seberang Perai Utara
	21
	3

	Seberang Perai Tengah
	22
	6

	Seberang Perai Selatan
	19
	4

	JUMLAH
	62
	13



MPSP telah meminta penganjur pasar malam untuk membuat permohonan lesen. Sekiranya penganjur membuat permohonan, MPSP akan mempertimbangkan semula permohonan tersebut.


Maklumat pasar malam/pasar tani berlesen, dalam proses/tidak 
ada lesen dalam kawasan MPPP seperti berikut:

(i)
Bilangan pasar malam berlesen



=        22

(ii)
Bilangan pasar malam permohonan dalam proses
=        12

(iii)
Bilangan pasar malam tidak berlesen


=         4


JUMLAH





=         38

(iv)
Pasar Tani (permohonan dalam proses)


=         2


MPPP hanya akan mempertimbangkan permohonan dari pihak Lembaga Pemasaran Pertanian Malaysia (FAMA) bagi tujuan 
menganjurkan pasar tani.

Untuk menangani masalah pasar malam tidak berlesen, MPPP mewujudkan sebuah Jawatankuasa Kecil Pasar Malam/Pagi/Minggu/ Tani yang dianggotai oleh beberapa orang Ahli Majlis dan akan berbincang dari semasa ke semasa bagi mengatasi masalah tersebut dengan meminta Jawatankuasa Kemajuan dan Keselamatan Kampung Negeri (JKKKN) kawasan mengemukakan permohonan menganjur pasar malam di kawasan masing-masing untuk pertimbangan MPPP.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


15.
Sila nyatakan status persediaan Local Plan MPPP. Bilakah public hearing akan dijalankan untuk mendapat maklum balas daripada orang ramai. Bilakah ia akan disiapkan.

Y.A.B. Ketua Menteri: 

15.
Local Plan Pulau Pinang atau dikenali sebagai Rancangan Tempatan Pulau Pinang (Pulau) yang disediakan oleh Majlis Perbandaran Pulau Pinang telah siap pada tahun 2008 dan dibentangkan dalam Jawatankuasa Perancang Negeri pada 21 Julai, 2009.  Pelan ini kemudiannya akan diserantakan kepada orang awam.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


16.
Adakah Kerajaan Negeri akan melaksanakan asset declaration untuk Exco Kerajaan Negeri dan pegawai-pegawai kanan kerajaan.

Y.A.B. Ketua Menteri: 

16.    Selaras dengan pematuhan pekeliling Perkhidmatan Bilangan 3 Tahun 2002 berkenaan Pemilikan dan Pengisytiharan Harta Oleh Pegawai Awam,  Pentadbiran Kerajaan Negeri Pulau Pinang telah memanjangkan Borang Perisytiharan Harta yang diguna pakai oleh Kerajaan Persekutuan kepada semua ahli-ahli EXCO. Sehubungan itu, borang-borang tersebut adalah diwajibkan untuk diisi oleh semua ahli-ahli EXCO demi terus mencerminkan konsep telus (transparency) di dalam Pentadbiran Kerajaan Negeri.

Selain itu, Ketua-ketua penjawat awam di negeri ini; Y.B. Dato' Setiausaha Kerajaan Negeri, Y.B. Dato' Penasihat Undang-undang Negeri, Y.B. Dato' Pegawai Kewangan Negeri, Yang Di-Pertua Majlis-majlis Perbandaran serta pengarah-pengarah jabatan di negeri Pulau Pinang juga telah pun mengisytiharkan harta selaras dengan keperluan pekeliling tersebut. Suatu tarikh untuk mengumumkan kepada orang ramai akan ditetapkan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


17.   
Apakah rancangan Kerajaan Negeri  untuk membersihkan  sungai-sungai yang cukup tercemar di KADUN Pantai Jerejak. 

Y.A.B. Ketua Menteri: 

17.
Kerajaan  Negeri  sememangnya   prihatin untuk membersihkan sungai-sungai yang tercemar di negeri ini. Kerajaan melalui Jabatan Alam Sekitar (JAS) dan Jabatan Pengairan dan Saliran (JPS) sentiasa memantau pencemaran sungai-sungai di Pulau Pinang termasuklah di KADUN Pantai Jerejak.


Kerajaan Negeri telah merangka usaha yang berterusan supaya sungai-sungai di KADUN Pantai Jerejak tidak terus tercemar iaitu segala bentuk punca pencemaran telah dikenal pasti dan direkodkan. Air yang tercemar akan dirawat terlebih dahulu, sebelum dialirkan ke laut. Untuk menangani masalah sampah, Gross Pollutant Trap (GPT) dan Floating Rubbish Trap (FRT) akan dipasang di beberapa lokasi parit dan sungai bagi memerangkap sampah sebelum ianya dibawa air ke sungai. 


Seterusnya, penggunaan Effective Microorganism (EM) turut dilaksanakan di beberapa lokasi sungai yang tercemar bagi menurunkan tahap pencemaran sungai di KADUN Pantai Jerejak. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


18.
Apakah keputusan siasatan kes Juru Detention Camp untuk pendatang asing tanpa izin. Bolehkah Pegawai Kebajikan dan NGO dibenarkan melawat kem tersebut. Apakah perancangan untuk memperbaiki keadaan di sana.

Y.A.B. Ketua Menteri: 

18.
Keadaan persekitaran dan kesihatan penghuni di Depot Tahanan Juru berada dalam keadaan yang amat baik dan terkawal.  Sehingga 3 Ogos 2009,  tiada kejadian yang tidak diingini berlaku terutamanya masalah jangkitan penyakit.  Selepas berlakunya krisis jangkitan penyakit Leptospirosis melanda Depot Tahanan Juru baru-baru ini,  pihak Jabatan Imigresen Negeri Pulau Pinang telah mengambil langkah-langkah pencegahan agar perkara ini tidak berulang lagi.  Jabatan Kesihatan Negeri secara dasarnya telah mengisytiharkan bahawa Depot Tahanan Juru adalah bebas daripada wabak tersebut.

Antara tindakan yang telah diambil ialah :-

(a)
Setiap blok dibersihkan dua (2) kali seminggu dan ia dilakukan sendiri oleh Pendatang Asing Tanpa Izin (PATI);

(b)
Pihak depot juga telah menggantikan bekas makanan (tray) lama kepada bekas makanan yang baru dan mempunyai penutup;

(c)
PATI akan dibawa ke klinik atau hospital untuk mendapatkan rawatan jika ada yang mengadu sakit atau demam.  Di samping itu,  pihak depot juga telah menyediakan ubat-ubatan asas bagi tujuan kecemasan dan rawatan segera; 

(d)
Pihak hospital juga telah diarahkan dan dibenarkan membuat pemeriksaan kesihatan secara berkala di Depot Tahanan Juru sebanyak dua (2) kali dalam tempoh sebulan.  Rawatan ini adalah rawatan berjadual yang dilakukan dengan kerjasama Jabatan Kesihatan Negeri Pulau Pinang; dan

(e)
Kebajikan petugas-petugas atau pegawai-pegawai depot juga diberi perhatian dan diutamakan dengan memberi suntikan vaksin Influenza A (H1N1).


Pegawai Kebajikan dan Badan Bukan Kerajaan (NGO) dibenarkan melawat kem berkenaan dengan syarat mendapatkan kebenaran daripada Pengarah Imigresen Negeri dan Komandan Depot  Tahanan Juru.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


19.
Sila nyatakan statistik kes rogol dan sexual harassment di Pulau Pinang. Apakah profil-profil mangsa. Berapakah kes dilaporkan dan berapakah dihadapkan ke mahkamah.

Y.A.B. Ketua Menteri: 

19.
Secara keseluruhannya, terdapat sebanyak 100 kes berkaitan Seksyen 376 Kanun Keseksaan dan  Seksyen 354 Kanun Keseksaan 82 kes bermula daripada Januari sehingga Jun 2009. 

Merujuk kes yang telah disabitkan bagi Seksyen 376 Kanun Keseksaan,  terdapat sejumlah 21 kes dan 40 kes di bawah Seksyen 354 Kanun Keseksaan.  Bagi kes yang masih dalam siasatan di bawah Seksyen 376 Kanun Keseksaan adalah berjumlah 70 kes dan 25 kes bagi Seksyen 354 Kanun Keseksaan. 

Manakala,  pecahan kes rogol mengikut pecahan perhubungan ialah teman lelaki adalah sebanyak 42 kes,  kenalan 26 kes,  satu kes bagi majikan,  tidak kenal sebanyak 23 kes dan lapan (8) kes untuk sumbang mahram. 

STATISTIK KES ROGOL DAN SEXSUAL HARASSMENT DI PULAU PINANG

	                     

                            Kes

       Jumlah
	Seksyen 376 KK

(Rogol)
	Seksyen 354 KK

(Sexsual Harassment)

	Laporan
	100


	82

	Disabit
	21


	40

	Dalam Siasatan
	70


	25


Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


20.
Sila nyatakan statistik kes ragut di KADUN Pantai Jerejak.  Berapakah kes dilaporkan dan berapakah kes dihadapkan ke mahkamah.

Y.A.B. Ketua Menteri: 

20.
Hasil penelitian pihak Kerajaan Negeri, tiada sebarang kes ragut yang dilaporkan di KADUN Pantai Jerejak daripada bulan Januari sehingga bulan Jun Tahun 2009.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 

21.
Sila nyatakan statistik kes pecah rumah di KADUN Pantai Jerejak. Berapakah kes 
dilaporkan dan berapakah kes 
dihadapkan ke mahkamah.

Y.A.B. Ketua Menteri: 

21.
Berdasarkan penelitian pihak Kerajaan Negeri,  tidak terdapat sebarang kes pecah rumah yang dilaporkan bermula daripada bulan Januari sehingga bulan Jun tahun 2009 di KADUN Pantai Jerejak.

XX)
Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

1.
Masalah pangsapuri yang disewa kepada terlalu ramai orang asing akan mengganggu dan menimbulkan masalah sosial kepada residen tempatan. Apakah tindakan oleh Kerajaan Negeri untuk mengawalkan isu ini.

Y.A.B. Ketua Menteri: 

1.
Kerajaan Negeri tidak mempunyai peruntukan undang-undang untuk mengawal atau menghalang pemilik rumah dari menyewakan kepada orang asing atau sesiapa sahaja yang ingin menyewa dari pemilik tersebut. Perjanjian penyewaan adalah di antara pemilik dan penyewa. Walau bagaimanapun, sekiranya terdapat kacau ganggu atau kegiatan jenayah, perkara tersebut boleh dilaporkan kepada pihak Polis Di-Raja Malaysia (PDRM), Jabatan Imigresen dan pihak berkuasa yang berkaitan.

Sejajar dengan masalah ini juga Kerajaan Negeri sentiasa bekerjasama dengan PDRM serta pihak lain yang berkaitan dalam menyusun strategi dan tindakan bagi mengawal masalah ini seperti berikut:-

(a)
Strategi pencegahan jenayah yang berkesan melalui operasi-operasi yang berterusan di semua peringkat daerah dengan menyasarkan jenayah yang menjadi penyumbang utama indeks dan jenayah pecah rumah.

(b)
Menambah bilangan kereta peronda polis yang sedia ada di setiap zon dalam usaha pencegahan jenayah terutamanya di kawasan-kawasan perumahan dan  kawasan tumpuan orang ramai.

(c)
Pendekatan bersama dengan masyarakat dalam usaha memerangi jenayah terutamanya menerusi maklumat yang disalurkan.

(d)
Peranan masyarakat dalam membantu pihak PDRM dari semasa ke semasa akan dipertingkatkan. Pertubuhan-pertubuhan NGO, yayasan, Pihak Berkuasa Tempatan, Jawatankuasa Kemajuan dan Keselamatan Kampung (JKKK) dan sekolah-sekolah adalah kumpulan yang harus dirapati, dididik dan dipertanggungjawabkan bersama ke arah mewujudkan masyarakat bebas jenayah.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

2.
Adakah kajian USM ke atas penjaja tanpa lesen atau pelan induk penjaja Pulau Pinang telah siap disediakan. Apakah strategi yang telah dicadangkannya.

Y.A.B. Ketua Menteri: 

2.
Setakat ini pihak Universiti Sains Malaysia (USM) masih belum 
menyiapkan kajian ke atas penjaja tanpa lesen.  USM masih dalam peringkat mengumpul kembali borang soal selidik yang diberi kepada Ahli-ahli Majlis MPPP sebelum dapat mengadakan temu ramah.  Oleh itu,  pelan induk penjaja masih tidak dapat disediakan.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

3.
Terdapat banyak syarikat SME yang mengupah pekerja asing sebagai pembantu  kedai. Ini telah menjejaskan peluang pekerjaan penduduk tempatan. Adakah Kerajaan Negeri akan mengambil tindakan.

Y.A.B. Ketua Menteri: 

3.
Perkara berkaitan pengambilan pekerja asing adalah di bawah bidang kuasa Kerajaan Persekutuan.  Dalam hal ini, berdasarkan kepada Jabatan Tenaga Kerja Negeri Pulau Pinang, bagi mengekang kebanjiran pekerja asing, kerajaan telah membekukan beberapa subsektor tertentu dalam dua sektor utama iaitu sektor perkilangan dan sektor perkhidmatan bagi memaksimumkan peluang kepada warga tempatan terutamanya yang telah diberhentikan kerja.

 
Bagi Kerajaan Negeri, langkah-langkah berikut diambil untuk membantu penduduk tempatan:

(i)
Meluluskan dana berjumlah RM10 juta bagi menangani masalah pengangguran kesan kemelesetan ekonomi;

(ii)
Menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur; dan

(i) Menubuhkan Pusat Kerjaya dan Latihan Negeri Pulau Pinang (Penang Career Assistance and Training Centre [CAT]) yang telah dirasmikan oleh Y.A.B. Ketua Menteri pada 4 Mac 2009.  Berdasarkan data yang diperoleh daripada investPenang, jumlah pendaftar yang telah berdaftar dengan Pusat CAT dari bulan Mac 2009 sehingga pertengahan bulan Julai 2009 adalah seramai 1,904 orang.  Daripada jumlah tersebut, seramai 1,471 orang telah pun dipadan rujuk kepada majikan yang menawarkan jawatan-jawatan kosong.  Dalam tempoh masa yang sama, Pusat CAT telah menerima sebanyak 3,645 kekosongan jawatan dari pelbagai sektor untuk ditawarkan kepada pendaftar-pendaftar.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

4.
Isu mat rempit masih belum diselesaikan, ini telah membahayakan dan menimbulkan kekecohan terhadap 
pengguna lalu lintas.  Apakah strategi dan tindakan yang akan diambil oleh Kerajaan Negeri.

Y.A.B. Ketua Menteri: 

4.
Pihak Kerajaan Negeri Pulau Pinang bekerja keras bersama pihak polis dalam usaha mengekang dan menyelesaikan isu mat rempit dengan kerap mengadakan beberapa operasi yang melibatkan OPS Motosikal,  OPS Mat Rempit, dan OPS Bersepadu.  Semua operasi ini melibatkan beberapa jabatan lain seperti pihak JPJ,  LPKP,  JAS,  AADK,  dan Cawangan Jenayah,  PDRM

Selain itu,  saman juga dikeluarkan di samping tindakan 
menyita kenderaan mat rempit yang terlibat dengan aktiviti itu. Pihak Kerajaan Negeri bersama PDRM telah mengambil inisiatif untuk mengeluarkan saman kepada pemilik kenderaan yang membenarkan kenderaannya digunakan oleh mat rempit yang tidak mempunyai lesen memandu.


Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

5.
Masalah banjir masih dihadapi kerana longkang-longkang yang dipelankan oleh Jabatan Perancang Bandar dan juga JPS terlalu kecil. Apakah tindakan dan rancangan jangka panjang yang akan diambil untuk menyelesaikan masalah ini.

Y.A.B. Ketua Menteri: 

5.
Semua pelan reka bentuk longkang dan parit bagi kawasan perumahan dikemukakan oleh Jurutera Profesional yang bertauliah dan direka bentuk berdasarkan sesuatu kawasan tadahan. Berdasarkan reka bentuk terperinci itu, JPS menyemak dan memberi ulasan berpandukan reka bentuk tersebut untuk kelulusan Jawatankuasa Perancang. Sebenarnya, masalah banjir akan berlaku sekiranya parit atau longkang tidak diselenggarakan dengan baik serta tabiat orang ramai yang sering membuang sampah merata-rata yang seterusnya memasuki longkang dan sungai apabila hujan. Dengan kapasiti yang bertambah tentulah keadaan di parit dan longkang akan melimpah. Penyelesaiannya, JPS sentiasa komited dalam usaha mengatasi masalah banjir melalui perancangan projek-projek tebatan banjir dan kerja-kerja penyelenggaraan serta pembersihan sungai yang dijalankan dari semasa ke semasa. Bagi longkang-longkang perbandaran di bawah tanggungjawab Pihak Berkuasa Tempatan (PBT), penyelenggaraan juga sentiasa dilakukan.


Bagi tindakan jangka masa panjang, JPS telah membuat permohonan dalam RMKe-10 untuk melaksanakan pembinaan dan pengurusan kolam takungan banjir di kawasan-kawasan perbandaran bagi tujuan menampung aliran tambahan sekiranya berlakunya hujan lebat yang luar biasa melebihi kapasiti longkang yang telah direka bentuk.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

6.
Kerajaan Negeri ingin mengamalkan konsep “Go Green” tetapi tempat menjual tumbuhan semaian bertempat di kawasan yang jauh dan menyusahkan penduduk untuk mendapatinya. Apakah strategi kerajaan terhadap perkara ini.

Y.A.B. Ketua Menteri: 

6.
Konsep Go Green adalah untuk keseluruhan negeri dan usaha untuk menanam pokok di seluruh negeri Pulau Pinang  mendapat sokongan daripada penduduk.


Strategi-strategi adalah melalui Penang Smoke Free, menggunakan EM Mudball untuk membersihkan sungai dan perparitan, mengurangkan penggunaan beg plastik, wujudkan Pusat 3R (Reduce, Reuse, Recycle) serta mewujudkan satu jawatankuasa di setiap kawasan Parlimen yang dipanggil Environment Watch.
Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

7.
Apakah pelan induk untuk lalu lintas. Bilakah Kerajaan Negeri akan siap menyediakannya.

Y.A.B. Ketua Menteri: 

7.
Kerajaan Negeri bercadang untuk mewujudkan Pelan Induk Pengangkutan untuk negeri Pulau Pinang dan sedang dalam proses melantik pakar perunding untuk menjalankan kajian mengenainya.  Objektifnya adalah untuk mewujudkan sistem pengangkutan yang bersepadu dan mapan serta mengenal pasti polisi-polisi dan tindakan yang perlu diambil secara menyeluruh bagi jangka masa pendek,  sederhana dan panjang. Pengangkutan awam menjadi komponen penting  dalam kajian ini.  Pelan induk berserta strategi,  polisi dan rancangan yang dicadangkan akan diumumkan dan diperkukuhkan dengan mendapatkan pandangan semua pihak termasuk orang awam semasa kajian dijalankan.  Pelan Induk Pengangkutan ini dijangka dapat disiapkan pada pertengahan tahun 2010.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 
8.
Daripada laporan pada sesi yang lalu, telah dimaklumkan bahawa terdapat pelaburan asing sebanyak RM10.5 bilion mengalir masuk ke Pulau Pinang. Setakat ini,  berapakah jumlah yang sudah dilaburkan dan apakah yang telah dilaburkan.

Y.A.B. Ketua Menteri: 

8.
Jumlah pelaburan yang telah diluluskan oleh MIDA bagi 
tahun 2008 ialah RM10.2 bilion melalui 151 projek.  Daripada jumlah ini, kedua-dua pelaburan domestik dan pelaburan langsung asing masing-masing adalah RM5.1 bilion. 

Berikut adalah status pelaksanaan projek-projek yang telah diluluskan oleh MIDA bagi tahun 2008 yang berjumlah RM10.2 bilion;

	Status Pelaksanaan
	Bilangan Projek

	Perancangan Aktif
	60

	Pemasangan Mesin
	14

	Pengeluaran
	68

	Lokasi Diperolehi

	5

	Operasi Dihentikan

	2

	Operasi Dihentikan  Sementara
	1


Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

9.
Situasi kualiti jalan raya di Pulau Pinang masih kurang memuaskan, terutamanya selepas banjir kilat.  Apakah langkah-langkah yang akan diambil oleh Kerajaan Tempatan untuk meningkatkan kualiti jalan raya di Pulau Pinang.   

Y.A.B. Ketua Menteri: 

9.
Di antara langkah-langkah yang telah diambil oleh Jabatan Kerja Raya (JKR) bagi mengawal kualiti jalan raya di Pulau Pinang  adalah seperti berikut:

(a)
Membersihkan parit tanah di kiri dan kanan jalan raya agar ia dapat mengalir dengan lancar;

(b)
Menaik taraf parit tanah tepi jalan kepada longkang konkrit secara berperingkat. Ini disebabkan ia memerlukan peruntukan yang besar;

(c)
Menaik taraf pembetung sedia ada kepada yang lebih besar atau kepada jambatan mengikut keperluan secara berperingkat. Ini juga memerlukan peruntukan yang besar;

(d)
Meninggi aras jalan sedia ada kepada aras yang sesuai dengan keadaan setempat;

(e)
Jalan yang rosak akibat banjir akan dibaiki mengikut keadaan dan akan diturap semula (resurfacing);
(f)
Membuat pemantauan berterusan ke atas setiap projek jalan yang diberi kepada syarikat konsesi. Antara syarat yang ditetapkan oleh JKR adalah pembinaan berm (lapisan bertingkat di cerun) yang mana ia perlu dihadkan kepada 5-6 tingkat supaya perubahan pada struktur bukit tidak terlalu ketara hingga menjejaskannya; dan

g)
Menggunakan piawaian baru yang telah dikeluarkan iaitu Standard Specification for Road Work JKR/SPJ/2008-S4 = Flexible Pavement  bagi setiap projek pembinaan jalan raya. Tujuannya adalah untuk mempertingkatkan kualiti jalan raya.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

10.
Harga perumahan di Pulau Pinang telah semakin tinggi sehingga kebanyakan orang Pulau Pinang tidak mampu membelinya. Apakah rancangan Kerajaan Negeri untuk mengawal harganya supaya anak Pulau Pinang berupaya membeli rumah yang berkualiti.

Y.A.B. Ketua Menteri: 

10.
Berdasarkan maklum balas Jabatan Perancang Bandar dan Desa (JPBD), harga rumah selain kos rendah dan kos sederhana rendah ditentukan oleh pasaran bebas.   Mengikut Rancangan Struktur Negeri Pulau Pinang,  Kerajaan Negeri memastikan penyediaan rumah mampu milik berdasarkan perkara-perkara;

(i) Mengambil kira keupayaan membeli rumah (purchasing power) penduduk yang berbeza, Kerajaan Negeri melalui Pihak Berkuasa Tempatan (PBT) meluluskan pelbagai jenis dan harga rumah bagi memenuhi keupayaan penduduk dan menetapkan serta mengawal dua jenis rumah mampu milik seperti rumah kos rendah dan rumah kos sederhana rendah bagi memastikan semua golongan penduduk memiliki rumah.

(ii)
Kerajaan Negeri juga melalui PBT menetapkan had-had ketumpatan bagi pemajuan perumahan selain kos rendah dan memberikan insentif serta had ketumpatan yang lebih tinggi untuk perumahan kos rendah dan kos sederhana rendah bagi memastikan bekalan rumah adalah mencukupi bagi penduduk.  Rumah kos sederhana rendah misalnya diberikan ketumpatan sehingga 120 unit seekar dan tiada had ketumpatan bagi rumah kos rendah (dengan syarat mematuhi semua kehendak  perancangan).

(iii)
Mensyaratkan pembayaran sumbangan kewangan bagi pemajuan-pemajuan bersaiz 5 hingga 99 unit kawasan pembangunan dan 5 hingga 149 unit di luar kawasan pembangunan. Sumbangan kewangan tersebut akan membolehkan Kerajaan Negeri menyediakan lebih banyak rumah mampu milik kepada golongan yang layak. 

(iv)
Kerajaan Negeri juga menetapkan syarat kelayakan rumah yang lebih realistik bagi golongan pertengahan iaitu bagi mereka yang berpendapatan RM2,501.00 - RM3,500.00 sebulan dan merendahkan had umur dari 21 tahun kepada 18 tahun. 

(v)
Menggalakkan pemilik hartanah menyertai program pemuliharaan dan pembaharuan bandar melalui agensi pembaharuan dan pemuliharaan bandar agar lebih banyak  perumahan dan hartanah lain dapat dibina untuk mencapai hasrat satu rumah satu keluarga terutamanya di kawasan bandar. 

(vi)
Kerajaan Negeri melalui inisiatif OSC di PBT juga berusaha memproses dan meluluskan lebih banyak pelan permohonan perancangan  dalam waktu yang lebih singkat untuk menggalakkan lebih banyak rumah dibina dalam waktu yang singkat.

Kerajaan Negeri juga akan mengkaji kaedah-kaedah penambahbaikan agar dapat mengawal harga perumahan secara keseluruhan di Pulau Pinang.  Pengawalan harga rumah selain kos rendah dan sederhana rendah adalah di luar kawalan PBT. 

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

11.
Terdapat berapakah anggota Polis Pelancongan di Pulau Pinang. Adakah bilangan anggota mencukupi untuk membantu pelancong-pelancong. Apakah rancangan yang selanjutnya. 

Y.A.B. Ketua Menteri: 

11.
Terdapat seramai 36 orang anggota polis pelancongan di Pulau Pinang berdasarkan data yang diberikan oleh PDRM. 


2.
Di dalam usaha meningkatkan keberkesanan Unit Polis Pelancong Pulau Pinang dalam memberi perkhidmatan dan sekali gus mencegah jenayah terhadap pelancong asing,  berikut adalah perancangan yang akan dilaksanakan iaitu :-

2.1.
Menambah bilangan anggota di dalam penugasan setiap shift seramai 4 orang agar kehadiran mereka dapat dilihat dan sekali gus mencegah berlakunya kejadian jenayah di kalangan pelancong khasnya pelancong asing;

2.2.
Menempatkan seramai 4 orang anggota setiap shift (2 shift) anggota bit berjalan kaki di tempat-tempat tumpuan pelancong seperti Jeti, Lapangan Terbang Antarabangsa Pulau Pinang,  Bukit Bendera,  pusat beli-belah seperti di Perangin Mall, Komtar,  Upper Penang Road dan tempat-tempat rekreasi menarik;

2.3.
Memperluaskan lagi kawasan rondaan secara rondaan bermotosikal dan berkereta meliputi kawasan tumpuan pelancong (Tourist Spot) di seluruh Pulau Pinang;

2.4.
Menambah kemudahan logistik iaitu dengan menyediakan lebih banyak 
pondok/bit base Polis Pelancong di kawasan tumpuan pelancong;

2.5
Menyediakan kenderaan pasukan yang bersesuaian bertujuan untuk membawa anggota Polis Pelancong ke tempat-tempat tugas rondaan yang jauh daripada pangkalan;

2.6
Memberi pendedahan dan latihan secukupnya kepada pegawai/anggota polis pelancong dari segi menambah ilmu pengetahuan mengenai fakta-fakta sejarah tempatan dan penampilan serta bahasa yang relevan dengan industri pelancongan di Pulau Pinang dengan mengadakan lawatan di tempat-tempat pelancongan dalam/luar negeri serta kursus/seminar pelancongan;

2.7.
Pemilihan pegawai/anggota Unit Polis Pelancong hendaklah dibuat dengan lebih menekankan tentang perwatakan dan keterampilan serta minat yang mendalam dalam tugas di unit ini; dan

2.8
Menempatkan pegawai/anggota yang mahir berbahasa Inggeris dan lain-lain bahasa di tempat-tempat yang menjadi tumpuan pelancong seperti di jeti,  lapangan terbang,  stesen kereta api Bukit Bendera dan KOMTAR.

Anggota Unit Polis Pelancong merupakan “Front Liner” yang memainkan peranan penting di dalam usaha Kerajaan Negeri memberikan perkhidmatan “Mesra Pelancong” serta keyakinan kepada para pelancong khususnya pelancong asing bahawa Pulau Pinang adalah merupakan tempat yang selamat untuk dikunjungi.

Justeru, dengan usaha yang berterusan dalam mempertingkatkan lagi keberkesanan unit ini di dalam memberi perkhidmatan kepada pelancong-pelancong asing,  penambahan anggota unit adalah amat diperlukan kerana kehadiran mereka secara tidak langsung dapat membantu mencegah jenayah dan sekali gus dapat menyumbangkan ke arah yang lebih positif terutamanya dalam perkembangan Industri Pelancongan Negara.  Unit Polis Pelancong Pulau Pinang akan terus melangkah bagi mencorakkan imej PDRM masa kini sejajar dengan slogan “ TEGAS, ADIL DAN BERHEMAH”.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

12.
Pada masa kini, kesemua aduan kerosakan atau masalah-masalah MPPP, TNB, JPN, JPS dan lain-lain adalah dibuat oleh rakyat. Mengapakah kerajaan tempatan tidak mengamalkan cara proaktif supaya mencecah aduan sifar. 

Y.A.B. Ketua Menteri: 

12.
Kerajaan Tempatan memang mengamalkan cara proaktif ke arah sasaran aduan sifar. Dalam usaha menjadikan pengurusan pengaduan awam lebih berkesan, pihak MPPP telah melaksanakan talian aduan melalui telefon (Hotline) 24 jam bermula pada 13 Julai 2007. MPPP juga telah meningkatkan usaha untuk menyelesaikan semua kes terbengkalai dalam tempoh masa yang ditetapkan bagi memastikan pengurusan pengaduan awam MPPP lebih berkesan.


Selaras dengan operasi “Hotline 24 jam”, MPPP juga telah memberi perkhidmatan aduan yang berbentuk tindakan serta-merta ke atas aduan kecemasan yang memerlukan tindakan segera.  Kategori aduan yang memerlukan tindakan serta-merta ialah lampu isyarat rosak. Lampu jalan tidak bernyala/tumbang, kebakaran tempat pelupusan sampah Jelutong, masalah penyelenggaraan pasar/kompleks/balai rakyat,  bangkai binatang,  sampah tidak dikutip,  sampah jatuh dari lori,  pokok tumbang,  halangan di kaki lima awam dan kutipan letak kereta.  MPPP mempunyai sistem pemantauan untuk pengurusan sisa pepejal dengan menempatkan penyelia-penyelia kawal selia untuk memantau setiap kontraktor.  Ia merupakan sistem Hybrid iaitu kontraktor dikehendaki mengutip semua sampah-sarap yang dikeluarkan oleh pengguna termasuk sampah dapur dan sampah pukal.  Kawasan kutipan telah dibahagikan kepada lapan (8) zon yang mana satu (1) zon dikendalikan oleh MPPP sendiri.   Setiap kontraktor perlu mengecat lori mereka mengikut warna yang ditentukan oleh MPPP bagi setiap zon untuk tujuan pemantauan.

Penyeliaan kepada 34 kawasan dengan mengintegrasikan pembersihan parit dan jalan, terutamanya di kawasan luar George Town. MPPP telah mempertingkatkan pembersihan parit dan jalan di bandar George Town.  MPPP mempunyai 15 Pembantu Kesihatan Awam (PKA) yang ditugaskan bagi memantau kebersihan longkang dan 12 PKA lagi bagi memantau kerja pembersihan jalan dan parit yang dijalankan oleh kontraktor MPPP. 

Sebagai langkah proaktif bagi mengatasi masalah-masalah berkaitan lampu jalan, MPPP telah mewujudkan dua pasukan rondaan yang dijalankan pada waktu malam.  Pasukan ini akan membuat pemantauan sebanyak 30 jalan di kawasan Bandaraya George Town.  Aduan-aduan kerosakan lampu jalan ini akan disalurkan kepada pihak TNB untuk pembaikan dan tindakan selanjutnya.  MPPP juga mengadakan mesyuarat mingguan dengan pihak TNB untuk membincangkan mengenai masalah-masalah lampu jalan ini.  Dalam usaha untuk mengatasi masalah aduan tentang kerosakan jalan,  MPPP juga telah menugaskan satu pasukan pekerja untuk menjalankan kerja pemantauan dan kerja pembaikan pothole setiap hari.  Semua kerosakan jalan akan diambil tindakan mengikut tempoh masa yang ditetapkan dalam Petunjuk Prestasi Utama (KPI) dan Piagam Pelanggan.

MPSP sememangnya mengalu-alukan sebarang cadangan yang membina atau aduan daripada orang awam kerana ia merupakan satu maklum balas bagi memperbaiki sistem penyampaian perkhidmatan.

Orang awam boleh mengemukakan cadangan atau aduan melalui :

(i)
Talian tol free MPSP iaitu 1-800-88-6777

(ii)
Laman Web MPSP di www.mpsp.gov.my

(iii)
Surat

(iv)
E-mail

(v)
Lisan / hadir ke kaunter

(vi)
Telefon

(vii)
Media 

(viii)
Mesyuarat 

Semua cadangan/aduan akan didaftarkan ke dalam sistem aduan.  Pengadu akan diberi nombor rujukan oleh sistem dalam tempoh satu hari dan aduan akan disalurkan terus kepada jabatan-jabatan yang berkaitan di dalam atau di luar MPSP.  Pengadu akan diberi maklum balas mengenai status dan tindakan terhadap aduan tersebut dalam tempoh tidak melebihi tempoh 10 hari.

Selain daripada itu,  MPSP juga telah melaksanakan sistem aduan pembersihan melalui khidmat sistem pesanan ringkas (SMS) bagi memperkasakan lagi pengurusan aduan MPSP.

Selain PBT,  jabatan lain juga mengambil tindakan proaktif ke arah aduan sifar.

Pihak JPS telah pun melancarkan JPS Careline pada bulan Februari 2009.  Melalui sistem ini,  sebarang aduan boleh dibuat 24 jam setiap hari dan aduan tersebut akan terus disampaikan kepada Jurutera-jurutera Daerah yang berkenaan dengan serta merta melalui SMS.

Melalui sistem ini juga,  pegawai-pegawai JPS akan terus menghubungi dan berjumpa dengan pengadu tersebut dalam tempoh 48 jam bagi mengenal pasti dan menyelesaikan masalah yang dibangkitkan.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

13.
Adakah Kerajaan Negeri mempunyai rancangan untuk mempertingkatkan perkhidmatan beca. Adakah rancangan untuk menghias beca, latihan untuk penarik beca, menyediakan seragam dan mengawal harga tertib sisipan untuk penarik beca diadakan supaya menarik pelancong. 

Y.A.B. Ketua Menteri: 

13.
(a)
Kerajaan Negeri kini di peringkat perbincangan untuk mewujudkan satu sistem bagi menguruskan kebajikan penarik beca di Pulau Pinang dan mempertingkatkan perkhidmatan beca di negeri ini dengan mewujudkan sistem yang lebih tersusun. Terdapat juga cadangan agar semua penarik beca diletakkan di bawah satu pengurusan yang sama bagi memudahkan pihak pengurusan membuat pemantauan dari masa ke semasa. Buat masa kini,  harga tambang beca adalah berbeza-beza kerana tidak diselaraskan oleh mana-mana pihak. Kerajaan Negeri berhasrat untuk menetapkan satu sistem harga tambang yang seragam selain menimbangkan untuk menyediakan uniform bagi penarik-penarik beca di negeri ini agar kelihatan lebih kemas. 

Kerajaan Negeri sedang mengambil kira cadangan bagi mewujudkan satu stesen khas bagi membolehkan semua penarik beca meletakkan beca masing-masing di stesen berkenaan serta sebagai hentian bagi mereka merehatkan diri setelah mengangkut penumpang selain cadangan agar beca-beca dihias supaya kelihatan lebih cantik untuk menarik minat para pelancong.

Kerajaan Negeri juga bersedia menganjurkan program yang bersesuaian seperti pertandingan menghias beca, perlumbaan beca dan sebagainya demi menarik lebih ramai pelancong dan penumpang untuk menggunakan perkhidmatan beca di negeri ini.  Setakat ini,  penarik beca telah dilibatkan dalam program membawa pelancong serta ejen pelancongan melawat ke kawasan warisan di sekitar bandar George Town.

Selain itu, Kerajaan Negeri berhasrat untuk mengadakan latihan atau kursus kepada penarik beca untuk menyampaikan maklumat-maklumat terkini berhubung industri pelancongan negeri ini selain memberi bimbingan kepada mereka tentang cara berinteraksi dan berurusan dengan para pelancong. Kerajaan Negeri akan bekerjasama dengan pihak NGO dalam merealisasikan hasrat ini.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

14.
Sejak Pulau Pinang dan Melaka mendapat pengiktirafan dari UNESCO pada tahun lalu, pelancongan di Pulau Pinang telah meningkat 20%, Melaka 32% (sedangkan di Tembikar (wilayah Hokkien) telah meningkat sehingga 100%). Mengapa Melaka yang tidak mempunyai lapangan terbang tetapi peningkatan peratusan begitu tinggi. Apakah cadangan kerajaan untuk menyelesaikan masalah ini.

Y.A.B. Ketua Menteri: 

14.
Walaupun, peratusan bagi pelancongan yang melawat Melaka telah meningkat, Pulau Pinang masih lagi menduduki tangga yang keempat (6.3 juta) bagi bilangan pelancongan manakala Melaka menduduki tangga yang keenam (4.35 juta) bagi tahun 2008. Dari Januari hingga Jun 2009, peratusan pelancong yang melawat Pulau Pinang meningkat sebanyak 7.2% berbanding dengan kemerosotan peratusan pelancongan yang melawat Malaysia iaitu sebanyak 3.9%. Melaka pula hanya mencatat peratusan yang meningkat sebanyak 0.7%. Bagi meningkatkan lagi peratusan pelancong yang melawat Pulau Pinang melaksanakan program-program yang berikut:

(a)
Tahun Melawat Pulau Pinang 2010-2012;


(b)
Penang Bridge International Marathon;


(c)
Pesta Pulau Pinang (serta aktiviti / program yang termasuk dalam Pesta Pulau 
Pinang); dan 

Persembahan Kebudayaan Mingguan “Esplanade in Action”


Kerajaan Negeri juga merancang beberapa produk pelancongan baru serta memperkukuhkan produk-produk pelancongan sedia ada untuk menarik lebih ramai pelancong ke negeri ini.  Sebagai contoh,  sepanjang tahun 2008 pelbagai acara pelancongan bertaraf antarabangsa telah diadakan di Pulau Pinang yang telah menarik minat pelancong dari dalam mahupun luar negara. 


Antara acara yang telah dijalankan sepanjang tahun 2008 ialah Penganjuran Pesta Seni Silat Nusantara, Pesta Perlumbaan Perahu Naga Antarabangsa, Kejohanan Basikal Bukit Antarabangsa, Kejohanan Golf Amatur Antarabangsa, Kejohanan Jemputan Bola Keranjang Dunia Yang Kelima Belas, Pertandingan Memancing Antarabangsa, Kejohanan Tarian Ball-Room Antarabangsa, Kejohanan Antarabangsa Bowling Pesta Pulau Pinang dan Regatta Antarabangsa Mengelilingi Pulau Pinang. Kesemua acara pelancongan ini mendapat sambutan yang menggalakkan daripada semua pihak.


Bandar George Town pula telah disenaraikan sebagai Tapak Warisan Dunia oleh Pertubuhan Pendidikan, Saintifik dan Kebudayaan Bangsa-Bangsa Bersatu (UNESCO) pada 7 Julai 2008. Pengiktirafan ini amat bermakna kepada Kerajaan Negeri dalam pemuliharaan produk berasaskan warisan. Dengan pengiktirafan tersebut, George Town kini lebih dikenali di kalangan pelancong seterusnya telah berjaya menarik lebih ramai pengunjung ke Pulau Pinang.


Selain itu,  Kerajaan Negeri turut menerbitkan risalah-risalah pelancongan untuk diedarkan kepada para pelancong dari dalam dan luar negara. Kerajaan Negeri turut mengiklankan tapak-tapak warisan tersebut di dalam majalah-majalah pelancongan tempatan dan luar negara bagi mempromosi serta menggalakkan pelancongan yang berteraskan sejarah dan warisan.  Perkhidmatan (wireless internet) WIFI dan WIMAX pula disediakan secara percuma di daerah Timur Laut yang meliputi kawasan Bandar George Town, Pengkalan Weld, Jalan Burma, persekitaran Persiaran Gurney ke Jalan Kebun Bunga juga hingga kawasan Bukit Jambul dan Bayan Mutiara.


Perkhidmatan ini turut merangkumi kawasan di Seberang Perai seperti kawasan Butterworth, Kampung Jawa, Kampung Perlis dan Kampung Benggali. Perkhidmatan ini menjadikan negeri ini lebih berdaya saing dan pada masa yang sama memberi perkhidmatan telekomunikasi yang terbaik kepada pelancong serta penduduk Pulau Pinang secara keseluruhannya.


Pembukaan beberapa buah hotel baru turut merancakkan lagi industri pelancongan di Pulau Pinang antaranya pembukaan Tune Hotel di Pulau Pinang yang menawarkan pakej keluarga pada harga yang kompetitif.  Pembinaan hotel-hotel baru di kawasan yang strategik akan dapat memberi pilihan yang lebih kepada pelancong yang datang ke 


Pulau Pinang. Selain itu melalui pembinaan hotel-hotel baru akan membantu memenuhi keperluan pelancong terutama ketika musim cuti sekolah yang mencatatkan peningkatan tempahan bilik hotel.  Kerajaan Negeri akan terus mempromosi Pulau Pinang sebagai destinasi unggul pelancongan di rantau ini dengan adanya produk-produk pelancongan seperti ini. Ini jelas di sepanjang tempoh lebih satu (1) tahun ini Kerajaan Negeri telah mengambil bahagian di dalam misi-misi pelancongan dan pameran penggalakan pelancongan peringkat domestik dan antarabangsa. 

Antara pameran yang disertai termasuklah MATTA Fairs di Singapura,  MATTA travel fair di Kuala Lumpur, MATTA Travel IMT-GT di Pulau Pinang,  Asia Tourism Forum di Singapura,  ITD di Jerman,  Manchester Travel Mart, Arabian Travel Mart,  European Incentive and Business and Travel Meeting and Exhibition di Geneva dan lain-lain.  Usaha ini juga diharap dapat menarik serta mengekalkan tumpuan pasaran utama pelancong dari  negara Eropah,  Jepun dan Australia, di samping dapat menerokai pasaran-pasaran baru seperti negara-negara Timur Tengah, India dan China.

 
Selain itu, Kerajaan Negeri turut merancang dan mengambil langkah-langkah untuk meningkatkan taraf pelancongan Pulau Pinang. Antaranya ialah inisiatif Kerajaan Negeri untuk menjadikan negeri Pulau Pinang sebagai negeri pertama di Malaysia yang menyediakan perkhidmatan  WIFI dan W1MAX secara percuma kepada penduduk negeri Pulau Pinang dan akan turut dinikmati oleh pelancong yang berkunjung ke Pulau Pinang. Selain daripada itu,  Kerajaan Negeri bersama-sama pihak MPPP dan MPSP juga sedang berusaha keras untuk meningkatkan tahap kebersihan Pulau Pinang dengan mengambil langkah-langkah seperti membanteras penjaja-penjaja tanpa lesen/permit yang menjejaskan kebersihan dan alam sekitar.

Selain itu, Kerajaan Negeri turut menyertai pameran-pameran pelancongan yang terkenal di peringkat antarabangsa seperti AIME (Australia), ITB (Berlin), ATM (Dubai), WTM (London), ATF (Hanoi), ICIF (Shenzhen), ITHF (Jakarta), dan Natas (Singapura) untuk mempromosi produk pelancongan Pulau Pinang serta mendapat pendedahan mengenai perkembangan terkini industri pelancongan global.  Kerajaan Negeri melalui Penang Global Tourism juga akan menganjurkan sebuah roadshow di Singapura iaitu Penang Showcase pada 9 hingga 11 September 2009 untuk menarik lebih ramai kemasukan pelancong-pelancong Singapura ke Pulau Pinang di samping memasarkan teras-teras pelancongan lain seperti pendidikan, perubatan, hartanah, makanan, pelaburan, dan sebagainya. Selain daripada Singapura, roadshow ini turut akan diadakan di Indonesia bagi tujuan yang sama pada penghujung tahun 2009.  Kerajaan Negeri juga menyertai pameran-pameran tempatan seperti pameran MATTA yang diadakan di Kuala Lumpur, Johor, Pulau Pinang dan Melaka turut disertai oleh Penang Global Tourism bagi menarik dan menggalakkan pelancong-pelancong tempatan melancong ke negeri Pulau Pinang.

Selain itu, Kerajaan Negeri turut mempromosi serta menggalakkan lebih banyak kapal cruise untuk berlabuh di Pulau Pinang di mana setiap kapal cruise mampu membawa sekurang-kurangnya 1000 orang pelancong.  Kerajaan Negeri juga mempromosi acara-acara tahunan signature events seperti Penang International Dragon Boat Festival, Bon Odori, Chingay, Penang International Bridge Marathon dan Pesta Pulau Pinang.

 
Dalam masa yang sama, Kerajaan Negeri menggalakkan pembukaan hotel-hotel bertaraf antarabangsa dan berjenama seperti Hard Rock Hotel di samping bekerjasama dengan rakan-rakan strategik seperti syarikat-syarikat penerbangan dan pelabur-pelabur untuk meningkatkan kemudahan infrastruktur dan produk-produk pelancongan di negeri ini. Kerajaan Negeri juga mengadakan program lawatan familiarisasi untuk pihak media bagi tujuan mempromosi sektor pelancongan Pulau Pinang di mata dunia.    
Dengan adanya program-program serta aktiviti yang telah dirancang dan dijalankan, kedatangan pelancong ke negeri ini akan dapat ditingkatkan dari semasa ke semasa.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

15.
Negeri Pulau Pinang mempunyai banyak bangunan-bangunan warisan. Apakah rancangan, strategi dan aktiviti untuk mengekalkan bangunan-bangunan warisan ini.

Y.A.B. Ketua Menteri: 

15. Setiap bangunan yang telah dikenal pasti sebagai bangunan-bangunan warisan Kategori I atau Kategori II adalah perlu dikekalkan dan di baik pulih mengikut pematuhan kepada garis panduan warisan sedia ada.  Bangunan-bangunan warisan yang mempunyai nilai sejarah  di Pulau Pinang telah dikenal pasti oleh Majlis Perbandaran Pulau Pinang dan disenaraikan sebagai bangunan warisan kategori I di mana bangunan-bangunan tersebut tidak boleh diruntuhkan dan perlu dikekalkan ciri-ciri seni bina bangunan tersebut seperti asal.  Sekiranya bangunan tersebut perlu dibaik pulih maka permohonan perlu dibuat oleh pemilik dan pihak Majlis akan memastikan kelulusan diberikan berdasarkan kepada pematuhan Peraturan Untuk Kawasan Pemuliharaan  Dan Bangunan-bangunan Warisan. 


Manakala bagi bangunan yang dimasukkan dalam kategori II maka bangunan-bangunan tersebut perlu mengekalkan ciri-ciri seni bina bangunan di bahagian fasad hadapan seperti asal. Sekiranya bangunan tersebut perlu dibaik pulih/dibangunkan semula maka permohonan perlu dibuat oleh pemilik dan pihak Majlis akan memastikan kelulusan diberikan berdasarkan kepada pematuhan Peraturan Untuk Peraturan Untuk Kawasan Pemuliharaan Dan Bangunan-bangunan Warisan.  Pihak Majlis juga memberi inisiatif dari segi ‘geran penyelenggaraan’ yang mana setiap pemilik bangunan warisan layak memohon untuk mendapatkan rebat sebanyak 90% dari kadar bayaran cukai taksiran bagi tempoh lima (5) tahun sekiranya kerja-kerja penyelenggaraan yang dijalankan adalah mengikut garis panduan warisan.  Selain dari itu, pihak MPPP juga mencadangkan sebilangan bangunan terutamanya bagi bangunan-bangunan yang telah dikenal pasti sebagai Bangunan Warisan Kategori I untuk disenaraikan sebagai Warisan Kebangsaan di bawah Akta Warisan Kebangsaan (Akta 645). Pihak MPPP juga mempunyai rancangan bagi memastikan semua bangunan yang berada dalam keadaan usang/bahaya dibaik pulih dalam tempoh lima (5) tahun.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

17.
Apakah rancangan jangka panjang kerajaan terhadap pusat penjaja terutamanya pusat penjaja yang telah dibiarkan.  Adakah kerajaan akan mempertimbangkan cara Pusat Penjaja Sungai Pinang.

Y.A.B. Ketua Menteri: 
17.
Kerajaan Negeri memandang berat terhadap pusat penjaja yang terbiar kerana sewa tidak dapat dikutip.  Bagi mengatasi masalah ini, Kerajaan Negeri telah menswastakan kompleks penjaja yang terbiar.   
Di Seberang Perai, dua (2) tapak yang terbiar dan tidak menguntungkan telah diswastakan dan kini diuruskan dengan berjaya.  Tapak tersebut adalah tapak penjaja di Taman Inderawasih. Perai dan Taman Perai Indah.  Pengurusan kedua-dua tapak penjaja berjalan lancar dan ruang penjaja dalam tapak tersebut semakin dipenuhi.  Di sebelah pulau, MPPP telah membuat panggilan sebut harga terbuka bagi penswastaan pengurusan kompleks/ tapak penjaja yang kurang strategik atau kurang mendapat sambutan orang ramai.  Sehingga kini, lebih dari sepuluh (10) kompleks/ tapak penjaja yang kurang strategik atau kurang mendapat sambutan orang ramai telah diswastakan pengurusannya seperti berikut :-

	No.
	KOMPLEKS / TAPAK PENJAJA

	1.
	Pengurusan Kompleks Makanan Relau (Medan Bayan), Pulau Pinang

	2.
	Pengurusan Tapak Penjaja Jalan Paya Terubong, Sebelah No. 17 MCA, Pulau Pinang

	3.
	Pengurusan Tapak Penjaja Lebuh Lembah Permai, Pulau Pinang

	4.
	Pengurusan Tapak Penjaja Desa Mas Melor, Lintang Relau 1, Pulau Pinang

	5.
	Pengurusan Kompleks Penjaja Lebuh Bakau, Pulau Pinang

	6.
	Pengurusan Tapak Penjaja Bersebelahan Desa Golf, Persiaran Bukit Jambul 2, Pulau Pinang

	7.
	Tapak Penjaja Desa Green, Jalan Van Praagh, Pulau Pinang

	8.
	Tapak Penjaja Lorong Delima 20, Island Glades, Pulau Pinang

	9.
	Tapak Penjaja Taman Free School, Pulau Pinang

	10.
	Tapak Penjaja Sri Wangsa, Lorong Perak, Pulau Pinang


Setelah penswastaan pengurusan kompleks/ tapak penjaja dikendalikan oleh pihak swasta didapati perniagaan di kompleks/ tapak penjaja telah maju dengan pesat.  Antaranya ialah Medan Selera Taman Free School, Kompleks Makanan Lebuh Bakau/ Sungai Pinang dan Tapak Penjaja Desa Green/ Jalan Van Praagh.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

18.
Terdapat banyak bangunan abandon (terutamanya bangunan yang bersejarah) di George Town. Apakah rancangan Kerajaan Negeri. Adakah kerajaan akan membeli/menyewa untuk memperbaharui dan menyewa ianya balik kepada pelancong.

Y.A.B. Ketua Menteri:

18.
Bangunan-bangunan yang terbiar dan didapati tidak selamat khususnya dalam kawasan Tapak Warisan Dunia UNESCO telah dikenal pasti oleh Majlis Perbandaran Pulau Pinang (MPPP) dan notis-notis kepada pemilik bangunan telah dikeluarkan untuk membaik pulih bangunan tersebut selaras dengan peruntukan Akta Perancangan Bandar Dan Desa 1976, Akta 172.


Untuk bangunan-bangunan milikan swasta,  pihak Kerajaan Negeri tidak bercadang untuk membeli atau menyewa bangunan yang terbiar ini, kerana tiada peruntukan khusus untuk tujuan tersebut.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

19.
Apakah perniagaan Kerajaan Negeri yang telah dibuat dan apakah keuntungan untuk tahun 2006, 2007, 2008. Bilakah senarai-senarai tersebut akan disediakan.

Y.A.B. Ketua Menteri:

19
Kerajaan Negeri tidak menjalankan sebarang perniagaan dan setakat ini tiada senarai disediakan bagi sebarang maklumat tersebut bagi tahun 2006,  2007 dan 2008.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

20.
Bilakah Kerajaan Negeri akan melaksanakan teksi bermeter di Pulau Pinang dan apakan tindakan yang akan diambil terhadap pemandu teksi yang tidak mematuhi undang-undang.

Y.A.B. Ketua Menteri: 

20.
Teksi merupakan salah satu pengangkutan penting di negeri Pulau Pinang.  Bagi melaksanakan teksi bermeter, Kerajaan Negeri berperanan membantu Kerajaan Persekutuan sebagai pemudah cara di peringkat negeri. Walau bagaimanapun, penguatkuasaan teksi bermeter adalah di luar bidang kuasa Kerajaan Negeri. Pada 23 Mei 2009, Kerajaan Negeri telah mengaturkan satu sesi dialog di antara ahli-ahli Gabungan Persatuan Pemandu Teksi dan Kereta Sewa Pulau Pinang dengan Menteri di Jabatan Perdana Menteri,  Y.B. Dato' Seri Mohamad Nazri bin Abdul Aziz dan pegawai-pegawai kanan Lembaga Pengangkutan Kenderaan Perdagangan (LPKP).  Persatuan Pemandu Teksi dan Kereta Sewa Pulau Pinang telah merayu supaya teksi bermeter tidak dilaksanakan di Pulau Pinang kerana keadaan di Pulau Pinang berbeza dengan di negeri-negeri lain.  LPKP merupakan Pihak Berkuasa dalam menguatkuasakan teksi bermeter dan mengambil tindakan terhadap pemandu teksi yang tidak mematuhi undang-undang.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

21.
Terdapat restoran dan peniaga-peniaga yang menjual barangan/makanan mereka pada harga yang tidak munasabah terhadap pelancong-pelancong asing. Apakah tindakan Kerajaan Negeri terhadap masalah ini.

Y.A.B. Ketua Menteri: 

21.
Harga barangan adalah dikawal sepenuhnya oleh Kerajaan Persekutuan. Agensi pengawal yang memantau dan menguatkuasakan harga barangan serta makanan ialah Kementerian Perdagangan Dalam Negeri,  Koperasi dan Kepenggunaan (KPDNKK).  Dalam hal ini,  para pelancong asing adalah disarankan untuk membuat aduan kepada agensi berkaitan seperti cawangan KPDNKK atau Persatuan Pengguna Pulau Pinang (CAP) mengenai harga barangan atau makanan yang tidak munasabah untuk diambil tindakan. Jika aduan mereka didapati benar, maka lesen pihak restoran atau peniaga perlu digantung selama tiga (3) bulan.

XXI)
Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri: 


1.
(a)
Bilakah  permohonan  pecah  lot   bagi  Lot  1244  (Geran 62008) dan Lot 3670 (Geran  43489)  Mukim 14,  Daerah Seberang Perai Tengah dikemukakan dan oleh siapa.


(b)
Bilakah permohonan tersebut telah diluluskan. 


(c)
Sila senaraikan nombor hak milik dan  nama  tuan  punya terkini setiap lot yang telah di pecah lot itu.

Y.A.B. Ketua Menteri: 

1.
(a)  
Proses pecah Lot 1244 dan  3670  dibuat   melalui  proses permohonan penyerahan dan pemberi milikan semula tanah Lot 1244 dan 3670, Mukim 14, Daerah Seberang Perai Tengah (SPT) yang telah dikemukakan kepada Pentadbir Tanah Daerah,  pada 29 November 2004 oleh Pengurusan Danaharta Nasional berhad.

(b)
Permohonan tersebut telah diluluskan pada 10 Mac 2005.
(c)
Bilangan lot baru yang wujud ialah sebanyak 925 lot. Memandangkan bilangannya yang banyak, Kerajaan Negeri tidak dapat menyenaraikan nama-nama tuan punya terkini setiap lot berkenaan.


Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri: 


2.
(a)
Adakah Laporan Kajian Kebolehlaksanaan Tebatan Banjir dan Saliran di Kampung Tersusun,  Juru oleh REDAC, USM dibentangkan di Jawatankuasa Tebatan Banjir.


(b)
Bila dan berapakah peruntukan dipohon Jawatankuasa Tebatan Banjir untuk melaksanakan cadangan kajian 
tersebut.


(c)
Adakah permohonan itu diluluskan. Sekiranya ya,  apakah skop kerja. Sekiranya tidak,  mengapa.

Y.A.B. Ketua Menteri: 

2.
(a)  
Laporan Kajian Kebolehlaksanaan Tebatan Banjir dan Saliran di Kampung Tersusun, Juru oleh REDAC,  USM (pelantikan dibuat oleh MPSP) telah pun dibentangkan pada Mesyuarat Bil 4/2004 tarikh 21 Disember  2004.


(b) 
Permohonan bagi mendapatkan peruntukan bagi melaksanakan projek Tebatan Banjir tersebut dibuat 
dalam mesyuarat yang sama pada 21 Disember 2004. Peruntukan yang diperlukan untuk pelaksanaan projek adalah berjumlah RM 6 juta.


(c) 
Permohonan untuk melaksanakan projek tersebut tidak 
diluluskan ketika itu kerana melibatkan kos yang tinggi di samping projek itu juga tidak tersenarai dalam senarai projek yang diberi keutamaan.

Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri: 

3.
Sila senaraikan butir-butir termasuk lokasi dan penyewa Dewan Orang Ramai di bawah Pejabat Daerah dan juga Majlis Perbandaran Seberang Perai dalam Daerah Seberang Perai Tengah.

Y.A.B. Ketua Menteri: 

3.
Secara keseluruhannya terdapat sebanyak 69 buah Dewan Orang Ramai yang dikendalikan oleh Majlis Perbandaran Seberang Perai (MPSP) di dalam Daerah Seberang Perai Tengah (SPT) dan 10 buah dewan dikendalikan oleh Pejabat Daerah SPT. Maklumat terperinci mengenai lokasi dan penyewa dewan berkenaan adalah seperti di jadual.

JADUAL


Senarai dewan dan  penyewa dewan di bawah Majlis Perbandaran  Seberang Perai Tengah.

	BIL
	NAMA
	STATUS / DISEWAKAN KPD

	1.
	Dewan Pangsa Sri Pauh, Tmn Pauh
	Badan Pengurusan Bersama Rumah Pangsa Seri Pauh

	2.
	Dewan Serbaguna Pauh Jaya
	Persatuan Penduduk Taman Pauh Jaya

	3.
	Dewan Serbaguna Tmn Seri Delima
	Pertubuhan Penduduk Pangsapuri Taman Seri Delima

	4.
	Dewan Taman Impian Jaya
	Kawasan Rukun Tetangga Dewan Orang Ramai Taman Impian Jaya

	5.
	Dewan Taman Jambu
	Kawasan Rukun Tetangga Taman Jambu

	6.
	Dewan Taman Inderawasih
	Kawasan Rukun Tetangga Taman Inderawasih

	7.
	Dewan Taman Limau Manis
	Kawasan Rukun Tetangga Taman Limau Manis

	8.
	Dewan Taman Pauh Indah
	Kawasan Rukun Tetangga Taman Pauh Indah

	9.
	Dewan Taman Pelangi
	Persatuan Bersatu Penduduk Taman Pelangi

	10.
	Dewan Taman Permata
	Persatuan Penduduk Taman Permata

	11.
	Dewan Taman Samagagah
	Kawasan Rukun Tetangga Dewan Orang Ramai Taman Samagagah

	12.
	Dewan Taman Seri Delima
	Kawasan Rukun Tetangga Taman Seri Delima

	13.
	Dewan Taman Seri Janggus
	Persatuan Penduduk Taman Sri Janggus, Alma

	14.
	Pangsapuri Pauh Damai
	Badan Pengurusan Bersama Pangsapuri Pauh Damai

	15.
	Tadika Taman Pauh Jaya
	Persatuan Penduduk Taman Pauh Jaya

	16.
	Tadika Taman Seri Janggus
	Kawasan Rukun Tetangga Taman Sri Janggus

	17.
	Dewan Taman Desa Damai
	Kawasan Rukun Tetangga Taman Desa Damai

	18.
	Dewan Taman Bukit Keci
	Kawasan Rukun Tetangga Taman Bukit Kecil

	19.
	Dewan Taman Bayu Mutiara
	Kawasan Rukun Tetangga Taman Bayu Mutiara

	20.
	Dewan Taman Kijang Indah
	Kawasan Rukun Tetangga Taman Kijang Indah


	BIL
	NAMA
	STATUS / DISEWAKAN KPD

	21.
	Dewan Taman Manggis Indah
	Persatuan Penduduk Taman Manggis Indah

	22.
	Dewan Taman Pusat Perniagaan Arowana
	Persatuan Penduduk Taman Arowana

	23.
	Dewan Taman Seri Impian
	Kawasan Rukun Tetangga Taman Seri Impian

	24.
	Dewan Taman Ara Indah
	Kawasan Rukun Tetangga Taman Ara Indah

	25.
	Dewan Taman Budiman
	Kawasan Rukun Tetangga Taman Budiman

	26.
	Dewan Taman Cendana
	Kekosongan

	27.
	Dewan Perkampungan Berapit
	Kekosongan

	28.
	Dewan Taman Jambu Mawar
	Kekosongan

	28.
	Dewan Taman Jambu Mawar
	Kekosongan

	29.
	Dewan Taman Janggus Jaya
	Kekosongan

	30.
	Dewan Taman Janggus Jaya Lot 3421
	Kekosongan

	31.
	Dewan Taman Bukit Minyak
	Kekosongan

	32.
	Dewan Taman Lampam
	Kekosongan

	33.
	Dewan Taman Suria Aman
	Kekosongan

	34.
	Dewan Taman Machang Manis
	Kekosongan

	35.
	Dewan Taman Duku
	Kekosongan

	36.
	Dewan Taman Sri Arowana
	Kekosongan

	37.
	Dewan Taman Pearl
	Kekosongan

	38.
	Dewan Taman Alma Jaya
	Kekosongan

	39.
	Dewan Taman Perai Jaya
	Kekosongan

	40.
	Dewan Macang Bubuk
	Kekosongan

	41.
	Dewan Taman Perwira Indah
	Kekosongan

	42.
	Dewan Taman Gemilang Ria
	Kekosongan

	43.
	Dewan Taman Remia
	Kekosongan

	44.
	Dewan Taman Desa Cahaya
	Kekosongan

	45.
	Dewan Taman Saujana Permai
	Kekosongan

	46.
	Dewan Taman Sejahtera Jaya
	Kekosongan

	47.
	Dewan Taman Sejahtera Permai
	Kekosongan

	48.
	Dewan Taman Selesa
	Kekosongan

	49.
	Dewan Taman Sentul Indah
	Kekosongan

	50.
	Dewan Taman Seri Bukit Indah
	Kekosongan

	51.
	Dewan Taman Belimbing
	Kekosongan

	52.
	Dewan Taman Alma Ria
	Kekosongan

	53.
	Dewan Taman Berapit Indah
	Kekosongan

	54.
	Dewan Taman Seri Juru
	Kekosongan


	BIL
	NAMA
	STATUS / DISEWAKAN KPD

	55.
	Dewan Taman Seri Sejahtera
	Kekosongan

	56.
	Dewan Taman Serumpun
	Kekosongan

	57.
	Dewan Taman Sukun Indah
	Kekosongan

	58.
	Dewan Taman Tun Hussain Onn
	Kekosongan

	59.
	Dewan Taman Betik Manis
	Kekosongan

	60.
	Tadika Taman Ara Indah
	Kekosongan

	61.
	Tadika Taman Desa Palma
	Kekosongan

	62.
	Tadika Taman Machang Bubuk
	Kekosongan

	63.
	Dewan Taman Impian Murni
	Kekosongan

	64.
	Dewan Taman Bukit Minyak Indah
	Kekosongan

	65.
	Dewan Taman Bukit Juru
	Kekosongan

	66.
	Dewan Taman Jernih
	Kekosongan

	67.
	Dewan Taman Impian Indah Lorong 7
	Kekosongan

	68.
	Dewan Taman Impian Indah Lorong 14
	Kekosongan

	69.
	Dewan Taman Sutera Prima
	Kekosongan


Terdapat 10 dewan orang ramai di Daerah Seberang Perai Tengah. Berikut adalah butir-butir dewan orang ramai tersebut.

	BIL
	NAMA  DEWAN
	STATUS DEWAN
	LOKASI DAN KEGUNAAN

	1.
	Dewan Orang Ramai Permatang Pauh (A)
	Tanah Kerajaan Negeri
	Bertentangan dengan tapak pasar malam Ampang Jajar, Permatang Pauh.  Dahulunya dikenali sebagai Dewan Orang Ramai MIC. Tingkat atas digunakan sebagai bilik mesyuarat oleh mana-mana Persatuan @ Kelab.  Tiada kegunaan khusus di tingkat bawah.  Kunci dipegang oleh PDTSPT.

	2.
	Dewan Orang Ramai Permatang Pauh (B)
	Tanah Kerajaan Negeri
	Bertentangan dengan tapak pasar malam Ampang Jajar, Permatang Pauh.  Bersebelahan Pertubuhan Bomba Sukarela Permatang Pauh.  Dahulu dikenali sebagai Dewan Orang Ramai MCA.  Digunakan sebagai pusat kegiatan masyarakat.  Kunci dipegang oleh PDTSPT.



	3.
	Dewan Orang Ramai Kampung Manis.
	Tanah Kerajaan Negeri
	Berdekatan dengan kilang gula, Perai. Tingkat bawah dijadikan Perpustakaan Desa.  Tingkat atas sebagai pusat kegiatan aktiviti masyarakat setempat dan JKKK. Kunci diserahkan pada JKKK.



	4.
	Dewan Orang Ramai Guar Jering.
	Tanah Kerajaan Negeri
	Lokasi di Guar Jering.  Digunakan sebagai pusat pemindahan mangsa banjir.  Kunci diserahkan kepada JKKK Guar Perahu.



	5.
	Dewan Orang Ramai Kampung Sekolah Juru.
	Tanah kerajaan persekutuan
	Lokasi di belakang Sekolah Kebangsaan Juru.  Diselenggarakan oleh JKKP.



	6.
	Dewan Orang Ramai Kepala Bukit
	Tanah wakaf
	Lokasi bersebelahan Surau Kepala Bukit. Tingkat atas sebagai Perpustakaan Desa dan tingkat bawah digunakan sebagai bilik mesyuarat JKKK.




	7.
	Balai Orang Ramai Guar Perahu.
	Tanah persendirian
	Lokasi berhampiran pasar malam Guar Perahu.  Digunakan sebagai tempat mesyuarat Persatuan Ibu Tunggal dan Amanah Ikhtiar Malaysia (AIM).



	8.
	Dewan Orang Ramai Permatang Ara.
	Tanah persendirian
	Lokasi berhampiran Simpang Tiga, Permatang Pasir.  Digunakan sebagai pusat kegiatan aktiviti wanita dan kelas tuisyen.  Diselenggarakan oleh Belia 4B.



	9.
	Dewan Orang Ramai Kampung Kota.
	Tanah persendirian
	Lokasinya terletak di Kampung Kota.  Digunakan sebagai Tadika Kemas dan Perpustakaan Desa.



	10.
	Dewan Orang Ramai Kampung Permatang Haji Wahab.
	Tanah persendirian
	Lokasi di Kampung Permatang Haji Wahab @ Kampung Tok Suboh.  Tingkat atas digunakan sebagai Surau dan tingkat bawah sebagai pusat pemindahan banjir.




Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri: 


4.
Sila nyatakan butir-butir projek-projek dalam KADUN Bukit Tengah yang telah diberi kelulusan merancang oleh Jawatankuasa One Stop Centre (OSC) Majlis Perbandaran Seberang Perai  (MPSP) sejak tahun 2008 sehingga sekarang.

Y.A.B. Ketua Menteri:

4.
Projek-projek di dalam KADUN Bukit Tengah yang telah diberi kelulusan merancang oleh Jawatankuasa One Stop Centre (OSC) Majlis Perbandaran Seberang Perai  (MPSP) sejak tahun 2008 sehingga 30 Jun 2009 adalah sebanyak 27 permohonan.  Senarai adalah seperti di Jadual.

JADUAL

Senarai permohonan Projek-projek di dalam KADUN Bukit Tengah

	Bil
	TARIKH KELULUSAN JK OSC
	TAJUK
	PEMAJU
	LOKASI
	KADUN

	1
	9.1.2008
	Permohonan Kebenaran Merancang Untuk Mendirikan 14 Unit Kilang Perusahaan Ringan 1 Tingkat Dengan Pejabat Di Atas Lot 689, Mukim 13, Daerah Seberang Perai Tengah.
	TTLIM Holding Sdn. Bhd.
	Jalan Kebun Baru


	KADUN BUKIT TENGAH

	2
	9.1.2008
	Permohonan Kebenaran Merancang Untuk Cadangan Sebuah Kilang                         2 Tingkat Di Atas PT 3665, Mukim 1 Dan PT 484 Dan PT 3060, Mukim 6, Seberang Perai Tengah
	Panther Precision Tools Sdn. Bhd.


	Kawasan Perusahaan Nagasari.
	KADUN BUKIT TENGAH

	3
	30.1.2008
	Permohonan Kebenaran Merancang  Untuk  Cadangan 14 Unit Kedai Pejabat Berkembar 2 Tingkat Dan 3 Unit Kedai Sesebuah 2 Tingkat, Di Atas Lot 6425, Mukim 11,  Daerah Seberang Perai Tengah.
	Duta Palms Dev. Sdn. Bhd.
	Berdekatan Jalan Song Ban Kheng


	KADUN BUKIT TENGAH

	4
	27.2.2008
	Permohonan Kebenaran Merancang  Untuk  Cadangan  Pindaan Kepada Pelan Berlulus Bagi Cadangan ‘Auto World’ (Kompleks Perniagaan) Di Atas Sebahagian Lot Lama 649, Mukim 11, Seberang Perai Tengah.
	Star Tiara Development Sdn. Bhd.)
	bersebelahan Auto City
	KADUN BUKIT TENGAH

	5
	9.4.2008
	Permohonan kebenaran merancang untuk pindaan dan tambahan bagi cadangan membina sebuah ruang pameran satu tingkat di atas sebahagian lot 576 dan 582 (baki lot) Mukim 11, Jalan Perusahaan, SPT.
	Frontier Highway Auto-City Sdn. Bhd.)
	Di Jalan Perusahaan  - di dalam kawasan

‘Highway Auto City’
	KADUN BUKIT TENGAH

	6
	4.6.2008
	Permohonan kebenaran merancang di atas lot 3880 dan 3889, Mukim 13, Seberang Perai Tengah untuk:-

a. Cadangan pindaan dan tambahan sebuah kilang 1 tingkat dan pejabat 2 tingkat bagi sebuah kilang sedia ada.
	Tejari Sdn. Bhd.
	bersebelahan Taman Industri Beringin
	KADUN BUKIT TENGAH


	Bil
	TARIKH KELULUSAN JK OSC
	TAJUK
	PEMAJU
	LOKASI
	KADUN

	7
	4.6.2008
	Permohonan kebenaran merancang untuk skim perumahan terdiri daripada :

62 unit rumah berkembar 2 tingkat

17 unit rumah sesebuah 2 tingkat

1 unit dewan orang ramai 1 tingkat

Di atas lot 1200 dan sebahagian lot 1201, Mukim 12, Seberang Perai Tengah
	Ivory Horizon Sdn. Bhd.
	Jalan Kebun Baru
	KADUN BUKIT TENGAH

	8
	18.6.2008
	Permohonan kebenaran merancang untuk cadangan 18 unit kedai pejabat 2 tingkat di atas lot 6424 dan keseluruhan lot 6422 diserahkan kepada kerajaan dengan percuma sebagai simpanan jalan, Mukim 11, Seberang Perai Tengah.
	Hikmat Bumimas Sdn. Bhd.
	Jalan Song Ban Kheng, Seberang Perai Tengah
	KADUN BUKIT TENGAH

	9
	18.6.2008
	Permohonan kebenaran merancang bagi cadangan pembangunan Sekolah Alma Jaya 2 di atas PT 146 (Lot lama 8287 dan 9400) Mukim 14, Seberang Perai Tengah.
	Kementerian Pelajaran Malaysia
	diantara Lorong Impian Ria 2 dan Lorong Impian Ria 10, Taman Impian Ria.
	KADUN BUKIT TENGAH

	10
	7.7.2008
	Permohonan kebenaran merancang untuk cadangan satu   unit pejabat 2 tingkat dan ruang pameran satu tingkat di atas sebahagian lot 764 (Plot 1) dan sebahagian lot 765 (Plot 3), Mukim 6, Seberang Perai Tengah.
	ISO-I Helmet Sdn. Bhd.
	Jalan Pengkalan
	KADUN BUKIT TENGAH

	11
	16.7.2008
	Permohonan kebenaran merancang untuk cadangan Pusat Penyembelihan Ayam dan Itik Bersepadu di atas lot 1192, Mukim 12, SPT
	Chuah Ah Bee Sdn. Bhd.
	Juru, SPT
	KADUN BUKIT TENGAH

	12
	6.8.2008
	Permohonan kebenaran merancang untuk cadangan kilang dan pejabat di atas lot-lot 850 dan 851, No. P.T. 39 & 40, Jalan IKS Juru, Taman Industri Juru, Mukim 13, Seberang Perai Tengah
	Zemako Sdn. Bhd.
	Jalan IKS Juru
	KADUN BUKIT TENGAH

	13
	27.8.2008
	Permohonan kebenaran merancang untuk 1 unit loji pembersihan najis dan pencawang elektrik di atas lot-lot 601 & 4559, Mukim 13, Seberang Perai Tengah
	BKNT Resources Sdn. Bhd.
	Jalan Tok Kangar
	KADUN BUKIT TENGAH

	14
	24.9.2008
	Permohonan kebenaran merancang untuk cadangan skim perumahan berpagar (‘Landed Strata’):-

a.  11 unit rumah sesebuah 3 tingkat

b.  36 unit rumah berkembar kluster 3 tingkat

c.  18 unit rumah berkembar 3 tingkat

Di atas lot 697 dan 6421, Mukim 11, Seberang Perai Tengah
	Dutamas Summit Sdn. Bhd.
	Jalan Song Ban Kheng
	KADUN BUKIT TENGAH

	15
	24.9.2008
	Permohonan kebenaran merancang untuk cadangan pembangunan perumahan dan perniagaan yang telah diluluskan di atas lot 734, 736, 738, 740 – 748 kepada pelan pindaan yang melibatkan kawasan lapang dan jalanraya di atas lot 395 – 409, 443 – 457, 458 – 472, Mukim 11, Seberang Perai Tengah
	Mayang Zaman Sdn. Bhd.
	Taman Bayu Mutiara
	KADUN BUKIT TENGAH

	16
	15.10.2008
	Permohonan Kebenaran Merancang Bagi Cadangan Skim Perniagaan Di Atas Lot 6423 Dan Sebahagian Lot 697 Dan 6421, Secara Serentak Dengan Permohonan Tukar Syarat Dan Pecahan Sempadan Di Bawah Seksyen 124A Bagi Lot 6423, Mukim 11, Seberang Perai Tengah
	Hecta Consolidated Sdn. Bhd.
	Berhadapan Jalan Song Ban Kheng
	KADUN BUKIT TENGAH

	17
	14.1.2009
	Permohonan Kebenaran Merancang Untuk Cadangan :

(a) Blok 1 – 1 Unit Bangunan Produksi 1 Tingkat

(b) Blok 2 – 1 Unit Bangunan Produksi dan Pejabat 2 Tingkat

(c) Blok 3 – 1 Unit Bangunan Produksi dan Pejabat 2 Tingkat

Di atas lot 684, Mukim 13, Jalan Kebun Kecil, Daerah Seberang Perai Tengah
	Ultimate Manufacturing Solution (M) Sdn. Bhd.
	Jalan Kebun Baru
	KADUN BUKIT TENGAH


	Bil
	TARIKH KELULUSAN JK OSC
	TAJUK
	PEMAJU
	LOKASI
	KADUN

	18
	4.2.2009
	Permohonan Kebenaran Merancang Untuk Cadangan Membina Sebuah Stesyen Pam Minyak Di Atas Sebahagian Lot 563 Dan 564 (Lot baru 6678), Mk. 11, Seberang Perai Tengah
	Eramec Jaya Sdn. Bhd.
	Jalan susur keluar dari Lebuh Raya Utara Selatan ke Jalan Bukit Tengah (Jalan Kebun Nenas)
	KADUN BUKIT TENGAH

	19
	18.2.2009
	Permohonan Kebenaran Merancang Untuk Cadangan Skim Perumahan Yang Terdiri daripada:-

Kedai Pejabat Berkembar 2 Tingkat (4 unit)

Kedai Pejabat Sesebuah 2 Tingkat (2 unit)

Plot-Plot Rumah Banglo (59 unit)

Di atas Lot 1199, Mukim 12, Seberang Perai Tengah
	Damansara Bakti
	Bersebelahan Taman Seri Cendana
	KADUN BUKIT TENGAH

	20
	18.2.2009
	Permohonan Kebenaran Merancang Bagi Cadangan Membina Sebuah Industri Ringan Yang Mengandungi:-

- Gudang 1 Tingkat

- Pejabat 2 Tingkat

Di Atas Lot-Lot 1813, 1814, 1887, 2197 dan 2198, Mukim 12, Kawasan Perusahaan Ringan Juru, Seberang Perai Tengah.
	Sun Bean Food Trading Sdn. Bhd.
	Lorong Perusahaan Ringan Juru 3
	KADUN BUKIT TENGAH

	21
	11.3.2009
	Permohonan Kebenaran Merancang  Untuk Cadangan :-

a) 2 Blok Pangsapuri Kos Sederhana 27 ½ Tingkat Dan 38 ½ Tingkat (Blok A & B)

b) 1 Blok Rumah Pangsa Kos Rendah 16 Tingkat (Blok C)

c) Sebuah Rumah Kelab 3 Tingkat

d) Sebuah Surau 2 Tingkat

Di Atas Lot-Lot 155, 156, 158, 442 & 466, Jalan Baru, Mukim 1, Seberang Perai Tengah
	Landmark Strategy Sdn. Bhd.
	Jalan Baru
	KADUN BUKIT TENGAH

	22
	11.3.2009
	Permohonan Kebenaran Merancang Bagi Cadangan Pembangunan Semula Balai Polis Bukit Tengah Dan Kuarters Kediaman, Iaitu 1 Blok Bangunan 11 Tingkat Serta 2 Tingkat Basemen, Di Atas Lot 956, Mukim 11, Seberang Perai Tengah
	Pembinaan BLT Sdn. Bhd.
	Balai Polis Bukit Tengah Sedia Ada
	KADUN BUKIT TENGAH

	23
	8.4.2009
	Permohonan Kebenaran Merancang Cadangan Skim Perumahan Di Atas Lot 1202 Dan 1439, Mukim 12, Seberang Perai Tengah

35 Unit Rumah Sesebuah 2 Tingkat Kepada 19 Unit Rumah Sesebuah 3 Tingkat

138 Unit Rumah Sesebuah 3 Tingkat Kepada 135 Unit Rumah Sesebuah 2 Tingkat

Cadangan Mencantumkan 2 Plot Kepada 1 Plot Bagi Rumah Sesebuah Yang Telah Diluluskan
	Juru Heights Sdn. Bhd.
	Taman Bukit Juru
	KADUN BUKIT TENGAH

	24
	29.4.2009
	Permohonan Kebenaran Merancang Bagi Cadangan Membina Sebuah Kilang 2 Tingkat Dengan Pejabat Di Atas Lot 3881 & 3887, Mukim 13, Seberang Perai Tengah


	Wah Seng Industry Sdn. Bhd.
	Bersebelahan Taman Industri Beringin
	KADUN BUKIT TENGAH

	25
	13.5.2009
	Permohonan Kebenaran Merancang Cadangan Membina Sebuah Kilang Terbuka (Pemasangan Pintu) 1 Tingkat Di Atas Lot 545, Mukim 13, Seberang Perai Tengah
	En. Ooi Teow Hee dll.
	Jalan Bukit Minyak, Bersebelahan Kawasan Perindustrian Bukit Minyak PDC
	KADUN BUKIT TENGAH

	26
	27.5.2009
	Permohonan Kebenaran Merancang Untuk Cadangan Sebuah Pejabat 3 Tingkat Dan Ubahan Pendalaman Kepada Kilang Setingkat Sediada Di Atas Lot 849(PT 38), Jalan IKS, Juru, Mukim 13, Seberang Perai Tengah
	Dong Cheng Importers & Exporters Sdn. Bhd.
	Jalan IKS, Juru
	KADUN BUKIT TENGAH

	27
	10.6.2009
	Permohonan Kebenaran Merancang Bagi Cadangan 1 Unit Pejabat 1 Unit Pejabat 2 Tingkat Dan Ruang Pameran 1 Tingkat Di Atas Lot 766, Sebahagian Lot 765 (Plot 4) Dan Sebahagian Lot 764 (Plot 2), Mukim 6, Seberang Perai Tengah
	Mototan Parts Sdn. Bhd.
	Berhampiran Lebuh Raya Utara Selatan
	KADUN BUKIT TENGAH


Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri:

5.
(a)
Banyak tapak permainan taman-taman perumahan di Seberang Perai seakan-akan tidak diselenggarakan dengan baik. Adakah ia disebabkan oleh kekurangan peruntukan di Majlis Perbandaran Seberang Perai.


(b)
Apakah langkah-langkah yang telah diambil oleh MPSP setakat ini dalam memastikan tapak permainan taman-taman perumahan diselenggarakan dengan baik.


(b)  
MPSP akan memastikan kerja-kerja penyelenggaraan ini dijalankan secara berjadual.

Y.A.B. Ketua Menteri: 

5.
(a)  
Kerja-kerja penyelenggaraan taman permainan di kawasan perumahan dimasukkan di dalam Kontrak Pembersihan Am (KPA) dan dilaksanakan oleh MPSP. 
Skop kerja ini termasuk pemotongan rumput di taman permainan yang terdapat di dalam taman perumahan yang dijalankan tiga (3) minggu sekali sama ada oleh MPSP atau kontraktor yang dilantik. Walau bagaimanapun,  setelah Perbadanan Sisa Pepejal ditubuhkan, MPSP telah diarahkan untuk tidak mengeluarkan kontrak-kontrak baru. Memandangkan terdapat banyak pertambahan taman-taman perumahan baru diduduki selepas memperolehi Sijil Layak Menduduki, kerja-kerja penyelenggaraan  ini  terpaksa dilakukan oleh pekerja-pekerja MPSP. Faktor kekurangan kakitangan MPSP telah menyebabkan jadual kerja-kerja penyelenggaraan tidak dapat dilaksanakan dengan sempurna. 


(b)
MPSP akan memastikan kerja-kerja penyelenggaraan ini dijalankan secara berjadual.

XXII)
Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 
1.
Apakah rasional bagi pihak polis mengeluarkan kompaun/saman terhadap kesalahan-kesalahan trafik melalui CCTV. Berapakah kompaun/saman mengikut jenis kesalahan telah dikeluarkan pada tahun 2008 dan 2009 (sehingga Julai).

Y.A.B. Ketua Menteri: 

1.
Pemasangan CCTV oleh kerajaan dengan kerjasama pihak polis dan Pihak Berkuasa Tempatan ialah sebagai salah satu inisiatif untuk menangani masalah keselamatan yang dihadapi oleh orang awam.  Oleh itu, secara rasionalnya pengeluaran kompaun/saman terhadap kesalahan-kesalahan trafik melalui CCTV ialah untuk menguatkuasakan undang-undang trafik.

Seterusnya, pengeluaran kompaun/saman ini membuktikan bahawa penggunaan secara maksima kemudahan CCTV yang telah diberikan selain membantu mengurangkan kesesakan lalu lintas di lokasi-lokasi tumpuan khas di jalan raya yang tersedia kemudahan CCTV ini. 

Berdasarkan statistik saman yang dikeluarkan oleh Unit CCTV bermula dari bulan Januari sehingga bulan Jun 2009, terdapat sejumlah 5,167 saman yang melibatkan saman 170 A.  Sebanyak 5,116 saman daripada saman ini melibatkan kesalahan Seksyen 079(2).  Seterusnya sebanyak 51 saman ialah kesalahan daripada Seksyen 12(2) APJ.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


2.
Mengapakah bas-bas pajak yang haram masih tidak dapat dihapuskan walaupun Kerajaan Negeri pernah berkali-kali mendesak Lembaga Pelesenan Kenderaan Perdagangan (LPKP) untuk mengambil tindakan terhadap syarikat-syarikat terbabit.

Y.A.B. Ketua Menteri:

2.
Pengurusan pengangkutan adalah di bawah bidang kuasa Kerajaan Pusat dan penguatkuasaan adalah melalui beberapa agensi persekutuan seperti JPJ,  pihak Polis dan LPKP.


LPKP bertanggungjawab mengeluarkan lesen dan memastikan bas-bas yang beroperasi dalam negeri adalah mengikut peraturan dan syarat-syarat yang ditetapkan.

Berdasarkan kepada bidang kuasa tersebut, Kerajaan Negeri tidak ada kuasa untuk mengambil tindakan terhadap bas pajak yang haram tersebut.  Walau bagaimanapun,  untuk mengatasi masalah ini,  Kerajaan Negeri sentiasa bekerjasama dengan LPKP dan agensi-agensi persekutuan untuk menguatkuasakan peraturan dan undang-undang.  Perkara ini telah dibincangkan dalam mesyuarat Jawatankuasa MMK Pengurusan Lalu Lintas yang melibatkan semua agensi negeri dan persekutuan yang terlibat dalam pengurusan lalu lintas.  Mesyuarat tersebut dipengerusikan oleh Y.B. Exco Kerajaan Tempatan.  Beberapa mesyuarat khas juga telah diadakan dengan agensi berkenaan untuk menyelesaikan masalah bas pajak dan masalah-masalah berkaitan.  Tindakan berterusan sedang diambil oleh LPKP dan Kerajaan Negeri dalam memantau aktiviti berkenaan. 

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


3.
Berapakah permohonan bagi Tabung Modal Pusingan Peniaga dan Penjaja Kecil negeri Pulau Pinang telah diterima dan berapakah permohonan dan jumlah amaun yang telah diluluskan bagi tujuan tersebut.

Y.A.B. Ketua Menteri:

3. 
Sebagai makluman Ahli Yang Berhormat, setakat 16 Julai 2009,  Perbadanan Pembangunan Pulau Pinang (PDC) telah menerima sebanyak 997 borang permohonan bagi Tabung Modal Pusingan Peniaga dan Penjaja Kecil Negeri Pulau Pinang.  Walau bagaimanapun,  sehingga kini bantuan pinjaman belum lagi disalurkan kepada pemohon yang layak.   Ini adalah kerana permohonan bagi tabung ini telah ditangguhkan selaras 
dengan keputusan Lembaga PDC bertarikh 23 Mac 2009.  Penangguhan ini dibuat bagi membolehkan PDC meneliti semula dan menambah baik proses serta mekanisme pengagihan pinjaman supaya dana berjumlah RM500,000.00 dapat diperuntukkan secara lebih berkesan dalam bentuk pinjaman yang lebih kecil kepada pemohon yang memerlukan terutamanya dalam keadaan kegawatan ekonomi.

Setelah kajian semula dijalankan,  Lembaga PDC yang bersidang pada 25 Jun 2009 telah meluluskan pelaksanaan Skim Mikro Kredit yang dikenali sebagai Tabung Titian Ketidaksamaan Rakyat (TTKR) negeri Pulau Pinang bagi menggantikan Tabung Modal Pusingan Peniaga dan Penjaja Kecil Negeri Pulau Pinang.  Program ini akan dilaksanakan secara kerjasama dengan tenaga pakar dari Universiti Sains Malaysia (USM).  Peruntukan sebanyak RM3.0 juta telah disediakan bagi tabung ini,  iaitu sebanyak RM1.5 juta dari Kerajaan Negeri dan RM1.5 juta lagi dari PDC.  Mekanisme pelaksanaan tabung ini sedang disediakan dan pinjaman kepada pemohon yang layak akan mula diagihkan mulai 1 Oktober 2009 dengan keutamaan kepada pemohon dari kalangan ibu tunggal dan wanita.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 

4.
Mengapakah Majlis Perbandaran Pulau Pinang (MPPP) dan Majlis Perbandaran Seberang Perai (MPSP) mengamalkan prosedur yang berbeza mengikut Akta Jalan, Parit dan Bangunan 1974 bagi menjalankan tindakan perobohan terhadap struktur-struktur bangunan yang haram, di mana MPPP perlu mengeluarkan tiga notis dan MPSP hanya mengeluarkan satu notis supaya tindakan boleh diambil walaupun struktur tersebut belum diduduki orang.

Y.A.B. Ketua Menteri: 

4.
Standard Operating Procedure (SOP), Majlis Perbandaran Pulau Pinang (MPPP) dan Majlis Perbandaran Seberang Perai (MPSP) berkaitan perobohan bangunan haram adalah sama, iaitu tiga notis diberikan.


Prosedur yang diguna pakai oleh MPSP dalam pengeluaran notis-notis sebelum tindakan meruntuh dilaksanakan  adalah seperti yang berikut:-

	(a)
	Notis Memberhentikan Kerja;

	(b)
	Notis Meruntuh; dan



	(c)
	Notis Mengosongkan Bangunan.



MPPP mengambil tindakan terhadap struktur-struktur haram mengikut prosedur dan peruntukan di bawah Akta Jalan,  Parit dan Bangunan (AJPB),  1974 seperti berikut:-

Seksyen 71(1) AJPB,  1974 menyatakan:

“Jika Pihak Berkuasa Tempatan berpuas hati bahawa suatu bangunan telah didirikan atau sedang didirikan atau hampir hendak didirikan bersalahan dengan Seksyen 70 atau,  jika bangunan itu telah didirikan bersalahan dengan mana-mana undang-undang yang berkuat kuasa pada masa itu berhubung dengan bangunan-bangunan dan kelulusan bangunan tidak diberi kemudiannya mengenainya di bawah mana-mana undang-undang, Pihak Berkuasa Tempatan boleh mengehendaki emunya tanah itu melalui notis yang telah disampaikan kepadanya melakukan mana-mana satu atau lebih daripada perbuatan-perbuatan berikut :-

(a)
jangan memulakan atau meneruskan pendirian bangunan itu;

(b)
meruntuhkan bangunan itu dalam masa yang dinyatakan oleh Pihak Berkuasa Tempatan; dan

(c)
mengambil langkah-langkah sebagaimana yang diperintahkan oleh Pihak Berkuasa Tempatan.


Seksyen 72(6) seterusnya memperuntukkan seperti berikut:

‘Jika bangunan itu hendak diruntuhkan oleh Pihak Berkuasa Tempatan, Pihak Berkuasa Tempatan hendaklah memberi sekurang-kurangnya notis tiga puluh hari kepada penduduk-penduduk bangunan itu mengosongkan bangunan. Pihak Berkuasa Tempatan boleh selepas tamat tempoh itu,  memasuki bangunan tersebut memindahkan sesiapa jua atau apa-apa harta alih yang terdapat di dalamnya.’


Tafsiran terma ‘penduduk’ diperuntukkan dalam Seksyen 3 (AJPB),  1974 yang menyatakan seperti berikut:


‘Penduduk ertinya orang yang sebenarnya menduduki tanah atau bangunan yang mengenainya perkataan itu digunakan, atau yang berhak menjaga, mengurus atau mengawal sama ada bagi faedahnya sendiri atau sebagai ejen orang lain, tetapi tidak termasuk seorang penginap’. Ini bermaksud walaupun sesuatu bangunan haram yang didirikan tidak dihuni secara fizikal,  ia masih dianggap oleh Akta ini sebagai diduduki jika bangunan ini dijaga atau diurus atau dikawal oleh seseorang. Oleh itu,  MPPP dikehendaki mengeluarkan notis 30 hari kepada penduduk atau penghuni.  Pra-syarat ini mesti dipatuhi sebelum mana-mana bangunan haram dirobohkan.  Ini telah ditegaskan oleh Mahkamah Rayuan dalam kes Majlis Perbandaran Pulau Pinang menentang (vs) Syed Ahmed MM Gouse Mohamed yang menyatakan antara lain bahawa adalah mandatori untuk notis di bawah Seksyen 72(6) dikeluarkan oleh Pihak Berkuasa Tempatan sebelum tindakan merobohkan dijalankan sekiranya bangunan haram diurus atau dikawal atau dijaga oleh seseorang walaupun ia tidak dihuni secara fizikal.  Selanjutnya Notis di bawah Seksyen 97 hendaklah dikeluarkan 
jika ianya melibatkan premis kediaman dan sekiranya penduduk tidak memberi kebenaran kepada pegawai-pegawai MPPP untuk memasukinya untuk menjalankan kerja-kerja perobohan.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 

5.
Sila berikan statistik bagi bilangan bangunan mengikut jenis bangunan dan KADUN yang terlibat dengan aktiviti-aktiviti pembelaan burung walet serta jenis tindakan yang telah diambil terhadap tuan-tuan punya bangunan tersebut.

Y.A.B. Ketua Menteri: 

5.
Senarai maklumat berkaitan industri sarang burung walet di Seberang Perai adalah seperti di Lampiran ID 359. Tindakan penguatkuasaan akan diambil ke atas premis yang gagal mematuhi syarat-syarat sebagaimana yang telah disyaratkan di dalam Garis Panduan Pengurusan Industri Sarang Burung Walet. Tindakan yang telah diambil pada tahun 2007 adalah seperti yang berikut:


(a)
Merampas
-   11 kes; dan


(b)
Meruntuh  
-   15 kes.


Statistik bagi bilangan bangunan mengikut jenis dan KADUN di Pulau Pinang (pulau) yang terlibat serta tindakan yang diambil terhadap tuan punya bangunan yang menjalankan pemeliharaan burung walet adalah seperti berikut:

	BIL
	KADUN
	BIL.

BANGUNAN
	KOMERSIAL/

RUMAH KEDAI
	RUMAH

	1.
	Pengkalan Kota
	83
	54
	29

	2.
	Padang Kota
	29
	17
	12

	3.
	KOMTAR
	19
	11
	8

	4.
	Pulau Tikus
	2
	2
	-

	5.
	Batu Lancang
	3
	3
	-

	6.
	Air Putih
	1
	1
	-

	7.
	Bayan Lepas
	2
	2
	-

	8.
	Batu Maung
	5
	4
	1

	9.
	Telok Bahang
	8
	2
	6

	10.
	Teluk Kumbar
	6
	6
	-



Notis/pemberitahuan telah diberi kepada semua pengusaha di kawasan George Town selaras dengan keputusan Kerajaan Negeri yang tidak membenarkan aktiviti ini di dalam Tapak Warisan Dunia UNESCO George Town.  Setakat ini,  sebanyak enam (6) tindakan penguatkuasaan telah diambil oleh MPPP ke atas premis/aktiviti perusahaan sarang burung walet ini. Buat masa ini, Kerajaan Negeri telah memutuskan tempoh moratorium untuk aktiviti pemeliharaan burung walet dilanjutkan sehingga 31 Disember 2009.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 

6.
Apakah usaha-usaha yang akan dilakukan oleh MPPP dan MPSP untuk meningkatkan lagi peranan yang dimainkan oleh Pesuruhjaya Bangunan masing-masing.

Y.A.B. Ketua Menteri: 

6.
Bidang tugas Pesuruhjaya Bangunan adalah menguatkuasakan Akta Bangunan Dan Harta Bersama (Penyenggaraan Dan Pengurusan) 2007 (Akta 663) dan Bahagian VI & VII,  Akta Hak Milik Strata 1985 (Akta 318). Selaras dengan itu, pihak Pesuruhjaya Bangunan di kedua-dua PBT telah mengambil langkah untuk mengenal pasti skim-skim pemajuan di bawah pentadbirannya untuk menubuhkan badan pengurusan iaitu Badan Pengurusan Bersama (JMB) dan Perbadanan Pengurusan (MC) yang bertanggungjawab kepada pengurusan bangunan masing-masing.


Selaras dengan kepentingan mewujudkan Badan Pengurusan Bersama dan Perbadanan Pengurusan usaha-usaha yang dilaksanakan oleh Majlis Perbandaran Pulau Pinang (MPPP) dan Majlis Perbandaran Seberang Perai (MPSP) adalah seperti berikut;


1.
Pemberian taklimat berkenaan Akta 663 dan 318  berkenaan.  Penubuhan JMB dan MC oleh pemaju dan disertai penduduk di Mesyuarat Agung JMB dan MC;

3. 
Memberi penjelasan mengenai peranan JMB atau MC;

4. Memberi   khidmat   nasihat   kepada  Ahli Jawatankuasa  JMB,   MC dan penduduk berhubung JMB dan MC;

5. Membantu menyelesaikan masalah berhubung sebarang isu berkaitan JMB dan MC. Perbincangan tersebut dipengerusikan oleh COB di MPPP dan di MPSP;

5.
Mengenal pasti skim pemajuan yang masih belum menubuhkan JMB/MC untuk diberi taklimat kepada penduduk; dan

6.
Mengenal pasti skim pemajuan yang bermasalah dari aspek; 

(a)
Tidak menyerahkan salinan minit mesyuarat AGM 

(b)
Tidak menyerahkan salinan akaun beraudit

(c)
Aduan yang tinggi terhadap JMB/MC.

Dengan penubuhan JMB/MC; pelbagai isu dapat dibincangkan bagi mencari kaedah penyelesaian dalam memberi faedah kepada semua pihak.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 

7.
Senaraikan tindakan-tindakan perobohan oleh MPPP dan MPSP mengikut jenis kesalahan yang dilakukan ke atas rumah-rumah ibadat bagi lima tahun yang lepas.

Y.A.B. Ketua Menteri:
7.
Tindakan-tindakan perobohan oleh MPPP dan MPSP mengikut jenis kesalahan yang dilakukan ke atas rumah-rumah ibadat bagi lima (5) tahun yang lepas adalah seperti di Jadual.
JADUAL
	Bilangan Statistik Rumah Ibadat Yang Telah Diambil Tindakan Oleh MPSP 

	Dari Jan 2004 Hingga Jun 2009

	
	
	
	
	
	
	
	

	TAHUN 2004
	
	
	
	
	

	BIL
	No. Ruj. Fail
	JENIS RUMAH
 IBADAT
	LOKASI
	DAERAH
	TARIKH
 RUNTUH
	STATUS
	STATUS
TANAH

	1
	40/3-23/755
	Tokong Cina
	Di atas tanah lapang, 
Taman Mekar, Sek. 3, Mak Mandin
	SPU
	9 Sep 03
	Tindakan meruntuh 
keseluruhan tokong.
	Tanah Lapang
Kerajaan/ MPSP

	2
	Notis Halangan
Sek. 46 (1)d
	Tokong Cina
	Di Taman Machang Bubok, 
14000 Bukit Mertajam
	SPT
	8 Dec 04
	Tindakan meruntuh 
keseluruhan tokong.
	Tanah Lapang
Kerajaan/ MPSP

	3
	Notis Halangan
Sek. 46 (1)d
	Tokong Cina
	Di Atas Padang Permainan, Taman Kepar.
	SPT
	14 Dec 04
	Tindakan meruntuh 
keseluruhan tokong.
	Tanah Lapang
Kerajaan/ MPSP

	
	
	
	
	
	
	
	

	TAHUN 2005
	
	
	
	
	

	BIL
	No. Ruj. Fail
	JENIS RUMAH
 IBADAT
	LOKASI
	DAERAH
	TARIKH
 RUNTUH
	STATUS
	STATUS
TANAH

	1
	Notis Halangan
Sek. 46 (1)d
	TOKONG CINA
(Binaan Semula Tanpa Kebenaran)
	Di Atas Padang Permainan, Taman Kepar.
	SPT
	2 Feb 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	2
	-
	TOKONG CINA
	Di Atas tanah lapang MPSP, 
Taman Sri Rambai, Mk. 11
	SPT
	7 Feb 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	3
	Notis Halangan
Sek. 46 (1)d
	TOKONG CINA
	Di Atas tanah lapang MPSP, 
Taman Bandar Mutiara, Mk. 15
	SPS
	4 Mar 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	4
	Notis Halangan
Sek. 46 (1)d
	TOKONG CINA
	Di Atas Bahu Jalan, 
Hadapan Rumah No. 34, Lorong Semilang 25, Taman Semilang, Mk. 1
	SPT
	9 Apr 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	5
	Notis Halangan
Sek. 46 (1)d
	TOKONG CINA
	Di Persimpangan Lorong Sentosa 3,
Taman Sentosa, Bukit Mertajam.
	SPT
	25 Oct 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	6
	-
	TOKONG CINA
	Di Atas Tanah Lapang, Taman Merbau,
 Bagan Ajam, Sek. 1 
	SPU
	30 Nov 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	7
	-
	TOKONG CINA
	Di Atas Rezab Jalan Mengkuang, 
Sek.2, Butterworth
	SPU
	30 Nov 05
	Tindakan meruntuh 
keseluruhan tokong.
	Tanah Lapang
Kerajaan/ MPSP

	
	
	
	
	
	
	
	

	TAHUN 2006
	
	
	
	
	

	BIL
	No. Ruj. Fail
	JENIS RUMAH
 IBADAT
	LOKASI
	DAERAH
	TARIKH
 RUNTUH
	STATUS
	STATUS
TANAH

	1
	40/31-71/19
	KUIL HINDU
	(A) Jalan Bistari, Taman Bistari Nibong Tebal
Mk. 11,  
	SPS
	11 Aug 06
	Tindakan meruntuh 
keseluruhan kuil.
	Tanah Lapang
Kerajaan/ MPSP

	2
	
	
	(B) Lorong Bistari 11, Taman Bistari Nibong Tebal Mk. 11,  
	SPS
	11 Aug 06
	Tindakan meruntuh 
keseluruhan kuil.
	Tanah Lapang
Kerajaan/ MPSP

	3
	40/30-45/32
	TOKONG CINA
	Tokong Persatuan Toumu Kung
Lot 3157 & 3158, Jalan Maju, MK. 15, Bukit Mertajam
	SPT
	17 Nov 06
	Telah diruntuhkan sebahagian.
 Operasi terpaksa dihentikan awal disebabkan gangguan dari pihak luar. 
	Tanah 
Persendirian


	Bilangan Statistik Rumah Ibadat Yang Telah Diambil Tindakan Oleh MPPP 

	Dari Jan 2004 Hingga Jun 2009


	BIL
	NAMA DAN ALAMAT RUMAH IBADAT
	TARIKH DIROBOHKAN
	SEBAB DIROBOHKAN

	1
	Kuil Hindu di sebelah 797-A Jalan Sungai Dua, di atas lot 3424, Mukim 13, Daerah Timur Laut, Pulau Pinang.
	20.7.2004
	Binaan tanpa kebenaran atas tanah Majlis Perbandaran Pulau Pinang.

	2
	Kuil Hindu di atas Lot 1877 (Taman Belia Majlis Perbandaran Pulau Pinang), Seksyen 2, Daerah Timur Laut, Pulau Pinang.
	Disember 2005
	Binaan tanpa kebenaran atas tanah Majlis Perbandaran Pulau Pinang.

	3
	Tokong Cina di atas Lot 1877 (Taman Belia Majlis Perbandaran Pulau Pinang), Seksyen 2, Daerah Timur Laut, Pulau Pinang.
	April 2006
	Binaan tanpa kebenaran atas tanah Majlis Perbandaran Pulau Pinang.

	4
	Tokong Cina di atas tanah perkuburan Islam Lot 135, Mukim 13, Daerah Timur Laut, Jalan Bukit Gambir, Pulau Pinang.
	10.2.2006
	Binaan tanpa kebenaran dan terdapat aduan daripada Majlis Agama Islam Pulau Pinang.

	5
	Tokong Cina di atas Lot 3361, Mukim 13, Daerah Timur Laut, Hulu Sungai Gelugor, Pulau Pinang.
	11.8.2006
	Membantu Pejabat Tanah Daerah-Daerah Timur Laut untuk kerja-kerja perobohan struktur yang telah dibina di atas tanah Kerajaan.


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


8.
Senaraikan operasi-operasi yang dilakukan oleh Polis dan MPPP terhadap tempat-tempat hiburan dan kafe-kafe internet yang tidak berlesen serta mesin-mesin judi di Daerah Timur Laut mengikut KADUN masing-masing.

Y.A.B. Ketua Menteri: 

8.
Bagi  tahun  2008,  sebanyak  15 premis hiburan telah diambil tindakan.  Bagi tahun 2009 (setakat Julai 2009) sebanyak 5 premis hiburan telah diambil tindakan. Senarai premis yang diambil tindakan mengikut tahun adalah seperti berikut:-


Tahun 2008


	1.
	The Place 007 Restaurant & Pub 

253 G-1-6, G-1-7 & G-1-8, Jalan Burma
	5.5.2008

	2.
	Heaven Dance Club

1, Lorong Drury, Off Lebuh Campbell 
	8.6.2008

	3.
	Pusat Nyanyian Lorong Swatow

Kompleks New World Park Jalan Burma
	6.7.2008

	4.
	Kafe Man Man
125 A Lebuh Melaka
	6.7.2008

	5.
	Feista Café

90, Lorong Kinta
	2.8.2008

	6.
	Kim Natural Unisex Hair Saloon
8, Jalan Singapura
	2.8.2008

	7.
	MJ Style Unisex Hair Saloon

46, Tingkat Bawah, Jalan Argyll
	2.8.2008

	8.
	City Melody Coffee Garden
23, Jalan Argyll
	24.8.2008

	9.
	Anson Park Café
20, Jalan Anson
	24.8.2008

	10.
	Old Frees Association




41,Jalan Sultan Ahmad Shah
	6.11.2008

	11.
	Bamboo Tea House
20 Jalan Anson

	16.11.2008

	12.
	Wooi Melody Café

181 Lebuh Melaka
	16.11.2008

	13.
	Mellisa Restoran & Pub

380 A Jalan Burma
	16.11.2008

	14.
	Heaven Dance Club

1, Lorong Drury, Off Lebuh Campbell  
	21.12.2008

	15.
	Joker Pub
21, Jalan Argyll
	21.12.2008



Tahun 2009

	1.
	Torch Restoran & Bar
8, Lebuh Lembah Permai 4,Tanjong Bungah


	18.01.2009

	2.
	Pusat Nyanyian Swatow
Kompleks New World Park, Jalan Burma


	18.01.2009

	3.
	Bamboo Tea House
20, Jalan Anson


	29.03.2009

	4.
	Anson Park
20, Jalan Anson


	29.03.2009

	5.
	Café V Vetri
14, Lebuh Cina


	29.03.2009



Berkaitan kafe internet,  MPPP tidak mengeluarkan lesen untuk  
kafe internet oleh kerana arahan daripada Kerajaan Negeri untuk membekukan pengeluaran lesen bagi kegiatan internet. Mengenai tindakan ke atas mesin-mesin judi, MPPP tidak diberi kuasa untuk menguatkuasakan Akta Perjudian.  Pihak Polis Diraja Malaysia (PDRM)  adalah agensi kerajaan yang diberi kuasa melaksanakan perundangan perjudian serta terdapat pegawai khas yang diberi latihan bagi maksud tersebut.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


9.
Setakat mana Pelan Pengurusan Warisan yang dikemukakan untuk George Town disenaraikan sebagai Tapak Warisan Dunia telah dilaksanakan. Sila senaraikan cabaran-cabaran yang bakal/telah dihadapi semasa pelaksanaan pelan tersebut.

Y.A.B. Ketua Menteri: 

9.
Selepas George Town dan Melaka disenaraikan sebagai World Heritage Site pada  7 Julai 2008, Kerajaan Negeri dan juga MPPP telah melaksanakan beberapa tindakan berdasarkan Intergrated Management Plan (IMP) yang dikemukakan bersama dokumen pencalonan yang telah dihantar kepada UNESCO.


Tindakan-tindakan tersebut ialah:-

•
Pelantikan Technical Review Panel di peringkat MPPP bagi menilai cadangan projek-projek baru dalam kawasan tapak warisan dunia. 

•
Penubuhan Jabatan Warisan di peringkat MPPP bagi menyelaras pelaksanaan projek.

•
Penubuhan ”World Heritage Office” bagi tujuan kawalan, pemantauan dan promosi tapak warisan dunia.

•
Pelaksanaan Heritage Awareness Campaign bagi orang awam khususnya di kalangan penduduk tempatan, dan

•
Mengenakan dasar yang mensyaratkan pemajuan menyediakan laporan Heritage Impact Assessment bagi projek mega atau projek-projek yang dikhuatiri memberi kesan negatif terhadap Outstanding Universal Value di kawasan warisan.


Dengan tindakan-tindakan itu, Kerajaan Negeri dengan kerjasama Jabatan Warisan, Majlis Perbandaran Pulau Pinang, Majlis Bandaraya Melaka Bersejarah  dan Jabatan Perancang Bandar dan Desa sedang menyediakan Intergrated Management Plan yang lebih komprehensif dan menyeluruh, dan dijangka siap pada pertengahan tahun 2010.

Antara cabaran-cabaran yang bakal dihadapi semasa pelaksanaan pelan ini ialah:-

(a)
Tekanan pembangunan dari projek-projek hartanah dan infrastruktur seperti:  


•
pelaksanaan projek impak tinggi seperti monorel dan LRT.


•
pembangunan maksima untuk pulangan ekonomi yang tinggi.


•
pembangunan projek-projek pelancongan dan impaknya terhadap carrying capacity tapak warisan dunia.    

(b)
Ketidakpatuhan pelan pemuliharaan, polisi dan garis panduan yang disediakan oleh PBT:-

•
pemilik bangunan kurang kesedaran dan tidak sensitif kepada pemuliharaan bangunan warisan

•
pemilik membina bangunan tambahan atau melaksanakan pengubahsuaian yang tidak selaras dengan garis panduan, dan

•
kekurangan pekerja binaan dan pengukir yang mahir

(c)
Perubahan kepada masyarakat/komuniti:-

•
perubahan kepada kegunaan bangunan untuk memenuhi keperluan dagangan/perniagaan yang baru, dan

•
perubahan komuniti disebabkan perubahan struktur demografi/penduduk Namun, dengan kesungguhan Kerajaan Negeri dan MPPP, cabaran-cabaran ini mampu diatasi melalui perbincangan dan pertemuan dua hala dengan semua stakeholders yang terlibat dengan tapak warisan ini.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


10.
Sila senaraikan statistik bagi bilangan pemohon yang berjaya dan bilangan pemohon yang masih dalam senarai menunggu bagi rumah-rumah kos rendah/sederhana rendah mengikut daerah yang dipohon.

Y.A.B. Ketua Menteri: 

10.
Statistik bilangan pemohon yang berjaya dan bilangan pemohon yang masih dalam senarai menunggu bagi rumah kos rendah / sederhana mengikut daerah yang dipohon adalah seperti di lampiran.


A.  Statistik Dalam Senarai Terima Tawaran
Statistik dalam senarai tawaran adalah senarai pemohon yang telah ditawarkan unit rumah kos rendah / sederhana rendah dan pemohon berkenaan telah menerima tawaran yang diperuntukkan
	DAERAH
	JUMLAH

	SPT
	6751

	SPU
	6933

	SPS
	3154

	DTL
	20542

	DBD
	5461

	JUMLAH
	42841


B.
Statistik dalam proses penawaran 
Statistik dalam proses penawaran adalah senarai pemohon yang telah ditawarkan unit rumah kos rendah / sederhana rendah dan namun belum menerima tawaran yang diperuntukkan.

	DAERAH 
	JUMLAH

	SPT
	6390

	SPU
	7060

	SPS
	3044

	DTL
	17419

	DBD
	3209

	JUMLAH
	37122


C.  Statistik Dalam Senarai Menunggu

Statistik dalam senarai menunggu adalah senarai pemohon yang telah berdaftar dan masih dalam senarai menunggu bagi rumah kos rendah / sederhana rendah.

	DAERAH
	JUMLAH

	SPT
	819

	SPU
	4702

	SPS
	852

	DTL
	4228

	DBD
	3319

	JUMLAH
	13920


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


11.
Bilakah peruntukan bagi semua jenis sekolah di negeri Pulau Pinang dapat diedarkan. Senaraikan sekolah-sekolah dan berapakah peruntukan yang mereka dapat.

Y.A.B. Ketua Menteri: 

11.
Untuk makluman,  hal-hal berkaitan pelajaran dan pendidikan adalah di luar bidang kuasa Kerajaan Negeri.  Sehubungan itu,  peruntukan yang diterima oleh semua jenis sekolah di Pulau Pinang adalah di bawah bidang kuasa Kerajaan Persekutuan iaitu di bawah Kementerian Pelajaran Malaysia. Walau bagaimanapun,  Kerajaan Negeri melalui Jabatan Kewangan Negeri (JKN) telah memperuntukkan sejumlah RM8.5 juta kepada lima (5) jenis sekolah seperti jadual di bawah di negeri ini pada tahun 2009.  Pemberian bantuan kepada sekolah adalah mengikut perihal,  jenis dan keperluan bantuan aktiviti dan program yang dirancang oleh setiap sekolah yang dikenal pasti.  Agihan mengikut jenis sekolah yang diluluskan peruntukan adalah seperti berikut:-

	Bil.
	Jenis Sekolah
	Bilangan (buah)
	Peruntukan (RM)

	1.
	Sekolah Agama Rakyat
	17
	1,500,000.00

	2.
	Sekolah Jenis Kebangsaan Tamil
	28
	1,500,000.00

	3.
	Sekolah Menengah Jenis Kebangsaan Cina (Persendirian)
	5
	1,000,000.00

	4.
	Sekolah Jenis Kebangsaan dan Sekolah Menengah Jenis Kebangsaan (Cina)
	100
	4,000,000.00

	5.
	Sekolah Missionary (Mubaligh)
	24
	500,000.00

	
	JUMLAH
	174
	8,500,000.00


Sehingga kini, peruntukan yang diluluskan telah pun diagihkan kepada Sekolah Agama Rakyat,  Sekolah Jenis Kebangsaan Tamil dan Sekolah Menengah Jenis Kebangsaan Cina (Persendirian) seperti berikut:-

Agihan Peruntukan Kerajaan Negeri untuk Sekolah-sekolah di Pulau Pinang Tahun 2009:-


Sekolah Agama Rakyat – RM1,500,000.00

	BIL
	SEKOLAH
	PERUNTUKAN (RM)

	(i)
	Maahad Al lhsaniah (Manhal)
	55,000.00

	(ii)
	Institut Pengajian Ar-Razi
	55,000.00

	(iii)
	SABK Khairiah Islamiah
	 27,000.00

	(iv)
	SABK Al Masriah
	 23,000.00

	(v)
	SABK Wah Jah
	 11,000.00

	(vi)
	SABK Faqiyah Daimiah
	 13,000.00

	(vii)
	SABK AL Ahmadiah Al Ijtimaiyyah
	 13,000.00

	(viii)
	SABK Daeratul Maaratul Wataniah I
	 44,000.00

	(ix)
	SABK Daeratul Maarifil Wataniah II
	 13,000.00

	(x)
	SABK Al Mashoor Islami
	 15,000.00

	(xi)
	SABK SRATI
	 13,000.00

	(xii)
	SABK Al Iman An Nawawi
	13,000.00

	(xiii)
	Sek. Men Islam Ad Diniah
	 180,000.00

	(xiv)
	Madrasah Manabiul Ulum
	210,000.00

	(xv)
	Madrasah Al Irsyad Al Asyraf Al Wataniah
	 210,000.00

	(xvi)
	Sek. Tahfiz Al-Islah (STAIL)
	125,000.00

	(xvii)
	Madrasah Al Aminiah
	 480,000.00


            (b)
Sekolah Jenis Keb. Tamil - RM 1,500,000.00

	BIL
	SEKOLAH
	PERUNTUKAN (RM)

	(i)
	SRJK (T) Azad
	 24,170.00

	(ii)
	Sek. (T) Jln Sungai
	 32,040.00

	(iii)
	SRJK (T) Rajaji Kg. Baru
	 43,000.00

	(iv)
	SJK (T) Ramakrishna
	 60,000.00

	(v)
	Guru SRJK (T) Subramaniya Barathee
	 28,676.00

	(vi)
	SJK (T) Bayan Lepas
	40,000.00

	(vii)
	SJK (T) Sg Ara
	 60,000.00

	(viii)
	SJK (T) Ladang Malakoff
	 59,000.00

	(ix)
	Sek Ren Keb (T) Ladang Mayfield
	 68,960.00

	(x)
	SRJK (T) Palaniandy, Kepala Batas
	 66,190.00

	(xi)
	SRJK (T) Perai
	 35,620.00

	(xii)
	SRJK (T) Bukit Mertajam
	 66,040.00

	(xiii)
	SRJK (T) Ladang Alma
	 40,000.00

	(xiv)
	Sek Ren Jenis Keb. (T) Ladang Juru
	 24,000.00

	(xv)
	Sek Ren Jenis Keb. (T) Ladang Prye
	 48,460.00

	(xv)
	SRJK (T) Permatang Tinggi Simpang Ampat
	 31,642.00

	(xvii)
	SRJK (T) Ladang Batu Kawan, Simpang Ampat
	 30,660.00

	(xviii)
	SJK (T) Ladang Byram
	 35,360.00

	(xix)
	SJK (T) Ladang Jawi
	 60,352.00

	(xx)
	SRJK (T) Ladang Krian
	 68,360.00

	(xxi)
	SJK (T) Tasek Permai
	 37,394.00

	(xxii)
	SJK (T) Ldg Transkrian
	 21,890.00

	(xxiii)
	SRJK (T) Ladang Valdor
	17,300.00

	(xxiv)
	SJK (T) Nibong Tebal
	 68,900.00

	(xxv)
	SRJK (T) Sungai Bakap
	 95,320.00

	(xxvi)
	SRJK (T) Ladang Changkat
	 118,770.00

	(xxvii)
	PIBG SJK (T) Ladang Sempah
	 103,400.00

	(xxviii)
	PIBG SRJK (T) Mak Mandin B.W
	 114,496.00


(c)
Sekolah Men. Jenis Keb. Cina (Persendirian) 

- RM 1,000,000.00

	BIL
	SEKOLAH
	PERUNTUKAN (RM)

	(i)
	Phor Tay High School
	 440,000.00

	(ii)
	Penang Chinese Girls Private High School Assn.
	 200,000.00

	(iii)
	Penang Han Chiang Associated Chinese Schools Assn.
	 120,000.00

	(iv)
	Sekolah Menengah Chung Ling Persendirian
	 120,000.00

	(v)
	Jit Sin Independent High School
	 120,000.00


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


12.
Apakah perkembangan terkini tentang Jambatan Kedua Pulau Pinang. Sila huraikan dengan ringkas.

Y.A.B. Ketua Menteri: 

12.
Status terkini Jambatan Kedua Pulau Pinang. 

Jambatan Kedua Sdn Bhd (JKSB) adalah syarikat konsesi bagi Pembinaan Jambatan Kedua Pulau Pinang. JKSB telah melantik CHEC Construction (M) Sdn Bhd (CHEC) sebagai kontraktor bagi Pakej 1 (Main Navigation Span And Substructures And Foundation Works For Approach Span). Pihak UEM Builders (UEMB) pula telah dilantik sebagai kontraktor bagi Pakej 2 (Super-structure Works Of Approach Spans. Bagi 
perkembangan terkini, iaitu di Pakej 1, kerja-kerja yang telah dimulakan di tapak adalah kerja pengerukan laut (Dredging) bagi membolehkan pergerakan jentera pembinaan kerja melantak cerucuk kekal serta pembinaan jeti sementara di Batu Kawan dan Batu Maung dengan kemajuan kerja sehingga akhir Jun 2009 sebanyak 4.7%. 
Sementara di Pakej 2, pihak UEMB yang telah memulakan kerja-kerja awalan di tapak seperti pembinaan lapangan pra-tuang untuk Segmental Box Girder serta pembinaan kemudahan jeti sementara di Batu Kawan.  Di Pakej 3 (Land Portion Works), kerja-kerja yang dilaksanakan ialah mereka bentuk oleh jurutera perunding yang dilantik oleh pihak JKSB.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


13.
Apakah perkembangan pemasangan telco atau alat-alat antena bagi Wimax dan Wifi. Sila huraikan secara ringkas berapa dan di mana telah dipasangkan.

Y.A.B. Ketua Menteri: 

13.
Perkembangan pemasangan telco yang merupakan telekomunikasi bagi Wifi/Wimax, Kerajaan Negeri memberi keutamaan dan telah melantik PDC-Telecommunication Services (PDC TS) untuk mengendalikan projek berkenaan. Kerajaan Negeri juga telah meluluskan enam (6) tapak di George Town bagi syarikat Packet One untuk melaksanakan "trial run" dalam pelancaran perkhidmatan Wimax di Pulau Pinang. Senarai tapak seperti dalam Jadual. PDC TS memaklumkan kawasan yang diliputi Wimax di Seberang Perai adalah seperti di Jadual. Sehingga kini, tiada permohonan diterima oleh MPSP untuk cadangan pemasangan antena telekomunikasi Wimax. Oleh kerana bidang kuasa pemasangan telco adalah di bawah Suruhanjaya Komunikasi dan Multimedia (SKMM), permohonan berkaitan pemasangan peralatan berkenaan perlu dirujuk SKMM untuk kelulusan.

JADUAL
	Packet One Networks (M) Sdn Bhd

	Projek WiMAX@SEBERANG PERAI

	Senarai Tapak WiMAX Yang Dibina Tanpa Kelulusan
	
	

	
	
	
	
	
	

	No
	ID
	Nama Tapak
	Street
	Telah Dibina
	PBT

	1
	N0046
	Puspakom
	Kws Perindustrian Mak Madin
	Ya
	MPSP

	2
	N0044
	Hotlink Raja Uda
	Jalan Raja Uda
	Ya
	MPSP

	3
	N0045
	D&G Teleshop
	Jalan Raja Uda
	Ya
	MPSP

	4
	N0047
	Jln Telaga Air
	Jalan Telaga Air
	Ya
	MPSP

	5
	N0048
	Sports Toto Chain Ferry
	Jalan Chain Ferry
	Ya
	MPSP

	6
	N0052
	Lbsb
	Prai Industrial Estate
	Ya
	MPSP

	7
	N0053
	Restoren Wahdah
	Lorong Perda Utama 4
	Ya
	MPSP

	8
	N0054
	Alliance Bank
	Lebuh Nangka 2
	Ya
	MPSP

	9
	N0055
	Arked D' Mara
	Jalan Danby
	Ya
	MPSP

	10
	N0049
	Kwsp
	Lebuh Tenggiri Dua
	Ya
	MPSP


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 

14.
Sila senaraikan jalan yang akan "resurface" di kawasan Pengkalan Kota dalam tahun 2009 sampai 2010.

Y.A.B. Ketua Menteri: 

14.
Kerajaan Negeri sentiasa prihatin bagi memperbaiki prasarana di negeri ini termasuk jalan raya bagi kawasan Pengkalan Kota.  Jalan yang telah dan akan diturap pada tahun 2009 hingga 2010 adalah seperti berikut:-

Tahun 2009

1)
Jalan Dr. Lim Chwee Leong


Tahun 2010


1)
Jalan Maxwell



2)
Jalan Magazine


3)
Sebahagian Pengkalan Weld (dari laluan masuk jeti hingga Gat Lebuh Chulia)

Penurapan jalan-jalan tersebut memberi keselesaan kepada pengguna-pengguna setiap hari.  Di samping itu,  JKR sentiasa membuat pemantauan secara berterusan dari semasa ke semasa.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


15.
Bilakah "Community Consultancy Centre" yang telah dicadangkan oleh Kerajaan Tempatan akan dijalankan.

Y.A.B. Ketua Menteri: 

15.
Kerajaan Negeri bercadang untuk menubuhkan Majlis Perundingan Komuniti  (MPK) atau “Community Consultative Councils” (CCC) berdasarkan model "community centre" di Singapura. Community centre di Singapura didapati berjaya memainkan peranan penting sebagai penghubung antara rakyat dengan kerajaan.

MPK yang dicadangkan ini merupakan satu entiti yang ditubuhkan bertujuan untuk menggalakkan penyertaan komuniti secara proaktif dan perundingan di peringkat tempatan. MPK adalah pemudah cara perkongsian di antara Kerajaan Tempatan dengan komuniti.  Objektif MPK adalah untuk menggalakkan penglibatan komuniti secara lebih aktif selaras dengan ‘Local Agenda 21’.  Kerajaan Negeri bercadang untuk mewujudkan MPK yang  terdiri daripada ADUN sebagai Pengerusi. MPK akan ditubuhkan setelah konsep dan hasrat MPK difahami semua pihak.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


16.
Berapakah CCTV telah dipasang oleh Kerajaan Negeri. Sila senaraikan berapakah dan di mana tempat yang telah/akan dipasangkan.

Y.A.B. Ketua Menteri: 

16.
MPPP telah memasang 31 buah kamera CCTV (Fasa 1) di lokasi-lokasi yang dikenal pasti oleh polis mengikut statistik kekerapan berlakunya jenayah. Lokasi kamera CCTV ini diberikan di Jadual l. Di samping itu, Kementerian Perumahan dan Kerajaan Tempatan (KPKT) bercadang memasang 24 buah kamera lagi di bahagian pulau, Pulau Pinang (Fasa 2) yang dijangka dapat beroperasi pada pertengahan tahun 2010. Lokasi 24 buah kamera CCTV yang akan dipasang oleh KPKT juga disertakan di Lampiran B. 

Selain daripada itu, sebanyak 162 lokasi lain di bahagian pulau, Pulau Pinang (Fasa 3) telah dikenal pasti oleh MPPP bersama pihak polis untuk disediakan dengan kamera CCTV. Kamera CCTV ini akan disediakan secara berperingkat mengikut kemampuan kewangan MPPP dan sekiranya peruntukan kewangan Kerajaan Pusat dapat diperolehi. MPPP juga telah menyediakan kamera mudah alih kepada pihak polis yang boleh dipasang di lokasi yang perlu dipantau mengikut keperluan. Pihak Polis sering menjalankan operasi melalui unit kamera bergerak yang boleh digunakan untuk pemantauan lokasi-lokasi di mana kadar jenayah meningkat. Lokasi Kamera CCTV Yang Telah Dipasang Oleh MPPP.










JADUAL l

	BIL.
	LOKASI
	BIL KAMERA

	1.
	Jalan Penang Bersebelahan Jejantas Jalan Penang/ Jalan Burma/ Jalan Dr Lim Chwee Leong
	1

	2.
	Simpang Jalan Dr Lim Chwee Leong/ Lebuh Lintang
	1

	3.
	Jalan Burma Bersebelahan Jejantas Jalan Penang/ Jalan Burma/ Jalan Dr Lim Chwee Leong
	1

	4.
	Simpang Enam Komtar
	1

	5.
	Simpang Jalan Penang / Lebuh Tek  Soon
	1

	6.
	Simpang Jalan Magazine/ Jalan Ria
	1

	7.
	Simpang Jalan Macalister/ New Lane
	1

	8.
	Upper Penang Road 
	1

	9.
	Simpang Jalan Penang / Lebuh Chulia
	1

	10.
	Simpang Lebuh Pantai/ Lebuh China 
	1

	11.
	Lebuh Farquhar – Depan Hotel E&O
	1

	12.
	Gold Bazaar – Simpang Lebuh Campbell/ Jalan Pintal Tali
	1

	13.
	Gold Bazaar – Simpang Carnarvon/ Lebuh Buckingham  
	1


	14.
	Gold Bazaar – Simpang Jalan Masjid Kapitan Keling/ Lebuh Buckingham
	1

	15.
	Gold Bazaar – Simpang Jalan Masjid Kapitan Keling/ Lebuh Chulia
	1

	16.
	Jejantas Citibank Jalan Sultan Ahmad Shah 
	1

	17.
	Simpang Persiaran Midlands/ Lebuh raya Maktab
	1

	18.
	Simpang Persiaran Gurney /Jalan Lim Chin Guan
	1

	19.
	Bulatan Persiaran Gurney – Hawker Center
	1

	20
	Persiaran Gurney – Hawker Center/ Gurney Plaza
	1

	21.
	Simpang Jalan Masjid Negeri/ Lebuh raya Batu Lancang
	1

	22.
	Pintu Masuk Terminal Bas Ekspres Sungai Nibong
	1

	23.
	Pintu Keluar Terminal Bas Ekspres Sungai Nibong
	1

	24.
	Bukit Jambul, Simpang Jalan Bukit Gambir/ Jalan Rumbia
	1

	25.
	Bukit Jambul, Simpang Jalan Tun Dr Awang/ Jalan Bukit Gambir
	1

	26.
	Bukit Jambul, Simpang Jalan Rumbia/ Lorong Relau 2
	1

	27.
	Bukit Jambul, Simpang Jalan Tun Dr Awang/ Jalan Kampong Relau
	1

	28.
	Air Hitam, Simpang Air Hitam/ Jalan Kampung Melayu
	1

	29.
	Air Hitam, Simpang Jalan Air Hitam/ Jalan Stesen Kereta api Bukit Bendera
	1

	30.
	Air Hitam, Simpang Jalan Air Hitam/ Jalan Rambutan
	1

	31.
	Air Hitam, Simpang Jalan Pasar/ Laluan Ke Kuil Kek Lok Si
	1


Tapak Cadangan Kamera CCTV Yang Akan Dipasang Oleh Kementerian Perumahan Dan Kerajaan Tempatan (KPKT) 










Jadual ll

	BIL.
	LOKASI
	BIL KAMERA

	1.
	Simpang Tesco Jelutong Exspressway/ Jalan Tengku Kudin
	1

	2.
	Simpang Jelutong Exspressway/ Gat Lebuh Macallum
	1

	3.
	Simpang Gat Lebuh Macallum/ Lintang Macallum 2
	1

	4.
	Simpang Jelutong Exspressway/ Gat Lebuh Cecil
	1

	5.
	Jejambat Simpang Jalan Masjid Negeri/ Jalan Air Hitam
	1

	6.
	Jalan Boundary – Perhentian Bas Rumah Pangsa Padang Tembak
	1

	7.
	Depan Hotel Park Royal, Batu Feringgi
	1

	8.
	Simpang Jalan Tanjung Bunga / Hillside
	1

	9.
	Laluan Masuk Pantai Flat Uda, Tanjung Tokong (Tokong Tua Pek Kong)
	1

	10.
	Simpang Jalan Tanjung Tokong/ Jalan Fettes 
	1

	11.
	Simpang Jalan Bagan Jermal/ Jalan Tanjung Tokong/ Jalan Kelawai/ Persiaran Gurney
	1

	12.
	Simpang Jalan Mount Erskine/ Jalan Gottlieb/ Jalan Burma
	1

	13.
	Pengkalan Weld Kawasan Luar Terminal Feri
	1

	14.
	Simpang Jalan Tun Syed Sheh Barakbah/ Jalan Padang Kota Lama
	1

	15.
	Simpang Pintu Masuk Kebun Bunga/ Jln Naik Bkt Bendera
	1

	16.
	Simpang Lebuh Dickens/ Jalan Penang
	1

	17.
	Simpang Jalan Sultan Azlan Shah/ Jalan Hilir Pemancar 
	1

	18.
	Depan Masjid Pakistan Jalan Macalister/ Lorong Susu
	1

	19.
	Queensbay, Lebuh Raya Bayan Lepas
	1

	20.
	Simpang Jalan Sultan Azlan Shah/ Jalan Tengah
	1

	21.
	Jalan Mayangpasir, Taman Sri Tunas, Bayan Baru
	1

	22.
	Jalan Tengah, Taman Sri Tunas, Bayan Baru
	1

	23.
	Simpang Jalan Kg.Jawa/ Lebuh Kg.Jawa (Zon Perindustrian Bebas Fasa Iii)
	1

	24.
	Hilir Sg. Keluang 1/ Hilir Sungai Keluang 2 (Zon Perindustrian Bebas Fasa Iv/ Technoplex)
	1


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


17.
Bilakah pihak Kerajaan Tempatan akan memberi diskaun bayar awal kompaun MPPP dan MPSP.

Y.A.B. Ketua Menteri: 

17.
Kerajaan pada 31 Julai 2008 telah bersetuju dengan cadangan untuk memberi diskaun bayar awal kompaun bagi MPPP.  Mulai 1 Ogos 2009,  semua kompaun yang dijelaskan dalam tempoh 14 hari (termasuk bukan hari bekerja), diskaun 50% akan diberikan. Mulai 1 Ogos 2009 hingga 30 September 2009 (2 bulan) semua kompaun terdahulu yang belum dijelaskan juga layak diberikan diskaun 50% jika dijelaskan dalam tempoh ini. Walau bagaimanapun, kategori kesalahan yang serius seperti dalam Lampiran ID 410 tidak layak diberikan diskaun 50% tersebut. MPSP selama ini memberi diskaun terhadap kompaun-kompaun yang dibayar awal.

Kategori kesalahan yang tidak layak diberi diskaun 50%.
	Bil.
	Jenis Kesalahan
	Undang-undang

	01A0
	Membuang Sampah
	Akta Jalan Parit dan Bangunan 1974

	08A0
	Membuang Sampah
	Akta Jalan Parit dan Bangunan 1974

	0004
	Membuang Sampah
	Akta Jalan Parit dan Bangunan 1974

	0005
	Membuang Sampah (Renovation)
	Akta Jalan Parit dan Bangunan 1974

	0006
	Meletak Sampah Di atas Jalan Raya dan lain-lain
	Undang-undang Kecil (Kebersihan dan Keselamatan Awam) MPPP 1980

	0007
	Sampah dapur
	Undang-undang Kecil (Kebersihan dan Keselamatan Awam) MPPP 1980

	0012
	Menjatuhkan Simen dari lori simen
	Akta Jalan Parit dan Bangunan 1974


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 

18.
Berapakah kes menggunakan Tanah Kerajaan Negeri tanpa izin yang masih belum selesai di Kawasan Pengkalan Kota. Sila huraikan dengan ringkas perkembangan kes-kes.

Y.A.B. Ketua Menteri: 

18.
Di kawasan Pengkalan Kota terdapat dua kes penggunaan Tanah Kerajaan secara tanpa izin yang masih belum diselesaikan. Kes pertama membabitkan sebuah syarikat iaitu Kiakom Sendirian Berhad yang menduduki Tanah Kerajaan di sebelah Lot 296, Seksyen 11E, Bandar George Town (kawasan Lintang Macullum 2). Syarikat berkenaan yang 
menjadikan tanah tersebut sebagai tapak penyimpanan peralatan pembinaan pernah memohon untuk mendapatkan Lesen Pendudukan Sementara bagi kawasan tersebut pada 16 Februari 2009 tetapi permohonan tersebut telah ditolak. Pejabat Daerah dan Tanah Timur Laut juga pernah mengeluarkan arahan agar syarikat berkenaan mengosongkan tanah tersebut melalui Notis Pemberitahuan di bawah Seksyen 425 Kanun Tanah Negara 1965. 


Walau bagaimanapun, syarikat berkenaan telah mengemukakan rayuan pada 23 Mei 2009 untuk mendapatkan Lesen Pendudukan Sementara bagi terus menduduki tanah tersebut dan Pejabat Daerah dan Tanah Timur Laut sedang menyediakan kertas untuk pertimbangan Pihak Berkuasa Negeri. Pejabat Daerah dan Tanah Timur Laut akan mengambil tindakan seterusnya apabila keputusan mengenai rayuan tersebut telah dibuat oleh Pihak Berkuasa Negeri. Dalam satu lagi kes, sebuah syarikat iaitu Kee Lin Trading Sendirian Berhad telah didapati menggunakan Tanah Kerajaan yang terletak bersebelahan dengan premis milik syarikat berkenaan di Gat Lebuh Cecil. 

Syarikat tersebut telah memagar kawasan rizab jalan tersebut dan meletakkan barang-barang miliknya di atas tanah berkenaan. Pentadbiran ini telah mengadakan perbincangan dengan pemilik syarikat terbabit dan telah mengeluarkan arahan agar Tanah Kerajaan tersebut dikosongkan sehingga akhir Julai 2009 ini. Tindakan penguatkuasaan akan dilaksanakan setelah tempoh notis pemberitahuan itu tamat.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


19.
Apakah langkah-langkah yang akan diambil oleh Kerajaan Negeri untuk membantu ibu tunggal untuk mencari rezeki.

Y.A.B. Ketua Menteri: 

19.
Kerajaan Negeri mempunyai perancangan dan sentiasa berusaha supaya golongan ibu tunggal mampu berdikari dalam meneruskan kehidupan mereka. Di antaranya adalah dengan melaksanakan program-program bersesuaian bagi menyediakan mereka kepada peluang pekerjaan, perniagaan dan pertanian. Usaha awal yang telah dilaksanakan oleh Kerajaan Negeri adalah dengan mengadakan Program Anjakan Minda dan mengadakan taklimat bersama Amanah ikhtiar Malaysia (AIM).

Golongan ibu tunggal turut diberi peluang untuk menjana ekonomi dengan dirujuk kepada agensi-agensi berkaitan  yang boleh memberi bantuan modal untuk memulakan perniagaan secara kecilan. Setiap usaha perniagaan secara kecil-kecilan dipantau oleh Jabatan Kebajikan Masyarakat di peringkat daerah bagi memastikan usaha yang dijalankan berjaya. Selain itu, anak-anak dalam keluarga sasaran boleh mendapatkan latihan bersesuaian sekiranya berminat sepertimana yang ditawarkan oleh PSDC ataupun Pusat Giat Mara. Melalui MPPP dan MPSP juga menyediakan bantuan bagi golongan yang memerlukan ini seperti kemudahan tambang ke tempat kerja. Ada juga di kalangan golongan ibu-ibu tunggal ini yang boleh menyertai latihan-latihan kemahiran yang diadakan oleh KEMAS seperti kelas jahitan, memasak, anyaman kraf tangan dan sebagainya yang juga boleh menjadi sumber pendapatan mereka.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


20.
Apakah projek atau sebarang pembangunan yang akan diadakan di Kawasan Pengkalan Kota pada tahun 2009 - 2010.

Y.A.B. Ketua Menteri: 

20.
Bagi Tahun 2009, satu projek untuk menaik taraf kemudahan di Pengkalan Weld akan dilaksanakan iaitu pembinaan tandas yang terdiri daripada tandas lelaki, perempuan, OKU dan bilik mandi serta persalinan, 5 unit gerai penjaja dan kawasan menunggu bas.  Projek ini merupakan projek di bawah Rancangan kementerian pelancongan bernilai RM420,000.00. Projek dijangka siap pada bulan Disember 2009. Untuk Tahun 2010, Kerajaan Negeri sedang dalam peringkat penyediaan senarai projek yang akan dilaksanakan pada tahun hadapan.

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri: 


21.
Adakah Pasar Lebuh Cecil akan dinaiktarafkan oleh Kerajaan Negeri. Jika ada, bilakah. Jika tiada, Mengapa.

Y.A.B. Ketua Menteri: 

21.
Ya, mengikut perancangan asal, MPPP berhasrat untuk membangunkan semula Pasar Lebuh Cecil untuk dijadikan pasar kering dan tempat letak kereta bertingkat bersesuaian dengan pemajuan persekitaran. Namun cadangan projek ini ditangguhkan akibat  kemampuan kewangan yang terhad. Walau bagaimanapun, MPPP akan meneliti semula perancangan jangka masa panjang untuk Pasar Lebuh Cecil semasa penyediaan Rancangan Tempatan yang sedang dijalankan.  


Namun begitu,  MPPP telah melaksanakan kerja-kerja menaik taraf Tapak Penjaja Lebuh Cecil dengan menyediakan bumbung serta membaik pulih tapak.  Kerja-kerja menaik taraf telah bermula pada pertengahan tahun 2005 dan siap pada Januari 2006.  Pada tahun 2007,  MPPP juga telah menjalankan kerja-kerja memasang awning tambahan di bahagian makanan dan buah-buahan. MPPP akan sentiasa membuat kerja-kerja pembaikan dari semasa ke semasa mengikut keperluan.

XXIII)
Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

1.
Bolehkah YAB Ketua Menteri menjelaskan kedudukan sebenar isu perpindahan YAB Ketua Menteri dari Seri Teratai ke banglo mewah di No. 25, Jalan Pinhorn sama ada dibeli ataupun disewa.

Y.A.B. Ketua Menteri: 

1.
Y.A.B. Ketua Menteri telah berpindah ke kediaman bermula dari 3 Julai 2009.  Perpindahan ini adalah bertujuan bagi memberi laluan kepada pembaikan major dan rawatan anai-anai oleh Jabatan Kerja Raya.  Beliau tidak menanggung sebarang kos untuk pembaikan dan pengubahsuaian rumah sewa.  Segala perbelanjaan ditanggung oleh pemilik rumah yang bercadang menduduki pada masa depan.  Memandangkan pemilik rumah ingin menduduki rumahnya semula,  maka Y.A.B Ketua Menteri telah bersetuju untuk tidak mendedahkan butiran lanjut mengenai perkara ini kerana ia melibatkan hal peribadi pemilik rumah. Perlu ditegaskan, Y.A.B. Ketua Menteri tidak  
menggunakan wang awam dan hanya menggunakan elaun perumahan yang diperuntukkan di bawah undang-undang yang juga dinikmati oleh Y.B. Tan Sri Dr Koh Tsu Koon,  Mantan Ketua Menteri Pulau Pinang.  Atas sebab itulah, pemimpin BN dulu dan kini tidak pernah dijadikan isu politik bila menyewa rumah. Jelas pihak tertentu kehilangan modal dan ketandusan isu politik bila cuba menjadikan isu atas Y.A.B. Ketua Menteri menyewa rumah. 

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

2.
Sekiranya banglo tersebut disewa, bolehkah dijelaskan tentang kos penyewaannya, perjanjian penyewaan, pembayaran setem duti dan berapa lamakah YAB Ketua Menteri akan menyewa di situ. Apakah ini yang dimaksudkan dengan berjimat cermat.

Y.A.B. Ketua Menteri: 

2.
Pentadbiran ini difahamkan bahawa kediaman yang dimaksudkan iaitu 25 Jalan Pinhorn, Pulau Pinang adalah disewa oleh Y.A.B. Ketua Menteri dan ianya diuruskan oleh Pihak Y.A.B. Ketua Menteri. Pejabat ini tiada maklumat terperinci berkaitan dengan kadar sewaannya mahupun perjanjian sewaannya. Malah segala pembayaran setem duti adalah diuruskan oleh pihak Y.A.B. Ketua Menteri sendiri dan difahamkan ianya tidak melibatkan peruntukan Kerajaan Negeri. 

Pemindahan Y.A.B. Ketua Menteri ke kediaman 25 Jalan Pinhorn,  Pulau Pinang adalah bersifat sementara bagi memberi laluan kepada kerja-kerja pembaikan utama dan rawatan anai-anai yang sedang dilakukan oleh Jabatan Kerja Raya. Y.A.B. Ketua Menteri dijadualkan akan berpindah semula ke kediaman rasmi beliau di Seri Teratai apabila segala kerja-kerja menaik taraf dan rawatan anai-anai selesai dilakukan.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

3.
Adakah YAB Ketua Menteri tidak mengetahui bahawa banglo tersebut sedang dalam proses pengubahsuaian yang besar sewaktu proses penyewaan tersebut. Siapakah yang sering berulang-alik untuk melihat perjalanan terkini tentang proses pengubahsuaian banglo tersebut.

Y.A.B. Ketua Menteri: 

3.
Y.A.B. Ketua Menteri telah berpindah ke kediaman tersebut bermula dari 3 Julai 2009.  Pemindahan ini adalah bertujuan bagi memberi laluan kepada pembaikan major dan rawatan anai-anai oleh Jabatan Kerja Raya (JKR).  Beliau tidak membelanjakan suatu sen pun atas pembaikan dan pengubahsuaian rumah sewa.  Segala perbelanjaan ditanggung oleh pemilik rumah yang bercadang menduduki pada masa depan.  Memandangkan pemilik rumah ingin menduduki rumahnya maka Y.A.B. Ketua Menteri telah bersetuju untuk tidak mendedahkan butiran lanjut ini kerana ia melibatkan ruangan peribadi pemilik rumah (privacy).  Perlu ditegaskan bahawa Y.A.B. Ketua Menteri tidak menggunakan wang awam dan hanya menggunakan elaun perumahan yang diperuntukkan di bawah undang-undang yang juga dinikmati oleh Y.B. Tan Sri Dr Koh Tsu Koon.  Atas sebab itulah,  pemimpin Barisan Nasional (BN) dulu dan kini tidak pernah dijadikan isu politik bila menyewa rumah.  Jelas,  pihak tertentu kehilangan modal dan ketandusan isu politik bila cuba menjadikan isu atas Y.A.B. Ketua Menteri menyewa rumah. 

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:
4.
Kenapakah pihak Kerajaan Negeri Pakatan Rakyat sehingga hari ini enggan untuk bertemu penduduk Kampung Buah Pala malah masih mengenakan syarat untuk pertemuan ini dilaksanakan. 

Y.A.B. Ketua Menteri: 

4.
Kerajaan Negeri amat prihatin untuk menyelesaikan masalah-masalah yang dihadapi oleh rakyat. Adalah tidak benar untuk mendakwa bahawa Kerajaan Negeri Pakatan Rakyat enggan bertemu penduduk-penduduk Kampung Buah Pala. Pertemuan sedemikian secara rasmi telah diadakan sebanyak lima kali, iaitu pada 16 Julai 2009, 22 Julai 2009, 24 Julai 2009, 1 Ogos 2009 dan 4 Ogos 2009.  Selepas beberapa kali rundingan dengan pihak pemaju, pihak pemaju telah menawarkan sebuah rumah teres bertingkat dua dengan keluasan tanah 1,200 kaki persegi dan keluasan kawasan binaan 1,400 kaki persegi untuk setiap rumah yang terlibat untuk dirobohkan.

Tawaran penyelesaian ini adalah yang terbaik sekali dalam sejarah Malaysia dan mana-mana negeri di Malaysia. Usaha khas telah kami bawakan untuk penduduk-penduduk memandangkan mereka telah menduduki Kampung Buah Pala lebih 100 tahun dengan kebenaran pemilik asal, Mary Brown. Tawaran ini membolehkan penduduk-penduduk memiliki rumah dua tingkat serta diberikan jaminan undang-undang dengan geran tanah sahih berbanding dengan Barisan Nasional yang menganggap mereka sebagai setinggan-setinggan haram yang harus diusir keluar begitu sahaja. Perlu diingatkan bahawa isu Kampung Buah Pala adalah angkara Kerajaan Negeri Barisan Nasional lama yang merompak tanah mereka tanpa berunding dengan mereka. Mengapa perompak tanah Barisan Nasional tidak berusaha untuk memperbetulkan kesalahan mereka tetapi sekarang menjadi wira kepada penduduk-penduduk yang mereka rompak.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

5.
Apakah status terkini isu yang sering dihebahkan oleh pihak Kerajaan Negeri Pakatan Rakyat berhubung isu penyelewengan tanah yang dikatakan berpunca daripada Kerajaan Negeri Barisan Nasional yang lalu. Kenapakah sehingga sekarang masih belum didedahkan isu tersebut.

Y.A.B. Ketua Menteri: 

5.
Terdapat sebilangan kes-kes yang berkaitan dengan tanah yang telah diuruskan semasa pentadbiran kerajaan Barisan Nasional telah menimbulkan masalah kepada kerajaan sekarang dan dipercayai berpunca hasil daripada salah urus tadbir kerajaan yang terdahulu.  Di antara kes-kes besar yang telah ditemui adalah seperti berikut:-

(a)
Kes pemberian milik tanah Kampung Buah Pala;

(b)
Kes pemberian milik tanah Tan Hak Ju; dan

(c)
Kes pengambilan balik tanah Empangan Mengkuang.

Kerajaan Negeri telah menubuhkan jawatankuasa siasatan bagi setiap kes yang telah ditemui. Salah satu cara jawatankuasa ini menjalankan siasatan ialah melalui pengumpulan maklumat dari mereka yang terlibat bagi setiap kes yang disebutkan.  Dalam hubungan ini,  jawatankuasa telah memanggil beberapa individu termasuk Ahli-ahli Majlis Mesyuarat Kerajaan (MMK) terdahulu yang terlibat secara langsung dalam proses membuat keputusan. Malangnya, mereka enggan tampil memberikan kerjasama kepada jawatankuasa siasatan yang ditubuhkan. Keengganan mereka telah menyebabkan siasatan tidak dapat dilengkapkan dengan sempurna dan melambatkan penyediaan laporan siasatan.  Memandangkan laporan akhir belum lagi disiapkan,  maka hasil siasatan belum dapat didedahkan. 

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

6.
Apakah status terkini miskin tegar di negeri Pulau Pinang.

Y.A.B. Ketua Menteri: 

6.
Hasrat Kerajaan Negeri dalam menjadikan Pulau Pinang sebagai negeri pertama yang mencapai miskin tegar sifar telah pun berjaya dan diumumkan oleh Y.A.B. Ketua Menteri pada 30 Mac 2009 yang lalu. Pada ketika itu, seramai 728 orang telah tersenarai sebagai penerima bantuan dan semuanya telah diberikan bantuan sepertimana yang dijanjikan. Sehingga bulan Jun penerima-penerima telah berkurang kepada 650 orang sahaja hasil daripada pengemaskinian dari masa ke semasa setiap daerah.  Walau bagaimanapun Kerajaan Negeri Pulau Pinang sentiasa menjalankan usaha bancian semula dalam mengenal pasti golongan miskin tegar ini. Bancian yang dijalankan melibatkan Pejabat Daerah, JKKK, Pejabat ADUN, Jabatan Kebajikan Masyarakat dan pemimpin tempatan dari semasa ke semasa agar senarai baru dapat dikenal pasti dan mengelakkan berlakunya keciciran. Peringkat Daerah melaksanakan mesyuarat jawatankuasa kemiskinan bagi setiap bulan dan akan diangkat kepada peringkat jawatankuasa negeri pada setiap tiga bulan. Bantuan kewangan negeri sedia ada melalui Kumpulan Wang Amanah Kebajikan Pulau Pinang juga akan diteruskan bagi membantu survivor hidup golongan miskin tegar ini. Dengan adanya bantuan ini, nasib golongan miskin tegar negeri ini sentiasa terbela dan perhatian serius dapat diberikan.


Kerajaan Negeri turut mempunyai perancangan supaya golongan miskin tegar mampu berdikari dengan menyediakan peluang pekerjaan, perniagaan dan pertanian. Usaha awal yang dilaksanakan oleh Kerajaan Negeri adalah dengan mengadakan Program Anjakan Minda supaya golongan miskin tegar mendapat pendedahan peluang pekerjaan, perniagaan dan pertanian yang ditawarkan oleh sektor kerajaan dan swasta. Pada masa yang sama juga, Kerajaan Negeri memberi bantuan elaun harian kepada anak-anak golongan ini yang merupakan pelajar Giatmara. Elaun ini diberikan bagi membantu kelancaran proses pembelajaran mereka. 

Selain itu, Kerajaan Negeri juga melalui Pusat Pembangunan Kemahiran Pulau Pinang (PSDC) telah menawarkan satu inisiatif berfaedah melalui Program Pusat Bantuan Kerjaya dan Latihan Pulau Pinang. Program baru ini menawarkan latihan dalam bidang-bidang tertentu sebagai pilihan kepada anak-anak dalam kategori ini dan turut membayar elaun sebagai sagu hati dan meringankan beban keluarga. 

Sebagai kesimpulannya, status miskin tegar negeri Pulau Pinang kini, mengikut senarai Kerajaan Negeri semuanya telah mendapat bantuan sewajarnya bagi mengekalkan mereka di luar garis kemiskinan tegar.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

7.
Bolehkah pihak Kerajaan Negeri Pakatan Rakyat menjelaskan dengan lebih terperinci berhubung perjalanan Tabung Bantuan Miskin Tegar yang ditubuhkan tidak lama dahulu. 

Y.A.B. Ketua Menteri: 

7.
Hasrat Kerajaan Negeri dalam mencapai miskin tegar sifar telah berjaya dilaksanakan dengan menyalurkan bantuan kewangan kepada golongan sasaran. Bantuan kewangan secara bulanan ini disalurkan melalui Akaun Kumpulan Wang Amanah Kebajikan Pulau Pinang. Akaun ini telah ditubuhkan sejak tahun 1996 lagi dan lebih memfokuskan kepada bantuan kebajikan sahaja.


Walau bagaimanapun bagi memudahkan penyaluran bantuan kemiskinan dan merealisasikan hasrat Kerajaan Negeri, penggunaan tabung ini telah diputuskan juga sesuai untuk mengumpul sumbangan-sumbangan yang diberikan oleh syarikat-syarikat dan pertubuhan-pertubuhan bukan kerajaan bagi membiayai bantuan kepada golongan sasaran. Sehingga kini 238 pertubuhan yang telah terlibat sebagai penyumbang dalam mengumpulkan sejumlah RM RM2,152,100.00 . 


Untuk makluman YB, perjalanan tabung ini dalam melancarkan penyaluran sumbangan kepada golongan sasaran telah pun bermula pada bulan Mac 2009.  Seramai 728 ketua isi rumah telah dibantu dari segi kewangan mulai Mac 2009 melalui program ini. Program peringkat awal yang dilaksanakan ialah memberi bantuan berbentuk kewangan kepada ketua isi rumah yang mempunyai pendapatan keluarga di bawah RM500.00 dan pendapatan per kapita RM100.00 pada setiap bulan. 


Penyumbang-penyumbang dalam program kemiskinan ini adalah juga Rakan Anti Kemiskinan (RAK) yang telah diperkenalkan oleh Kerajaan Negeri. Sehingga kini penyumbang-penyumbang semakin bertambah dan di masa akan datang usaha murni ini tidak akan berhenti dalam membantu golongan yang memerlukan.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

8.
Pada 3 April 2008, YAB Ketua Menteri ada mengumumkan bahawa Kerajaan Negeri akan melantik firma audit untuk mengaudit akaun MPSP berhubung isu Reverse Funds MPSP, di mana Ketua Menteri berasa kecewa dengan kehilangan duit dalam MPSP. Apakah status terkini berhubung isu kehilangan tersebut. Adakah terdapat unsur jenayah yang telah ditemui daripada siasatan tersebut. 

Y.A.B. Ketua Menteri: 

8.
Firma Audit yang terpilih untuk mengaudit akaun MPSP adalah Price Waterhouse Coopers.  Firma audit luar dipilih untuk menyiasat urusan kewangan MPSP dan mengenal pasti kelemahan-kelemahan supaya langkah-langkah segera boleh diambil untuk mengatasinya. Price Waterhouse Coopers masih belum selesai membuat audit dan kemukakan laporan berkaitan. Setakat ini tiada unsur-unsur jenayah ditemui daripada auditan yang dijalankan.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

9.
Sistem tender terbuka untuk projek-projek kerajaan telah dilaksanakan oleh pihak Kerajaan Negeri sejak 20hb Mac 2008 yang lalu. Bolehkah dijelaskan secara terperinci berapa banyakkah kontrak Kerajaan Negeri yang telah dilaksanakan melalui sistem tender terbuka tersebut.

Y.A.B. Ketua Menteri: 

9.
Sejak dilancarkan sistem e-Perolehan pada 17 Ogos 2008 dan sehingga kini sebanyak 785 projek telah melalui proses perolehan secara terbuka dan online.  Perincian berkaitan bilangan projek yang ditawarkan melalui sistem e-Perolehan pada tahun 2008 dan sehingga Julai 2009 ialah seperti di Lampiran berkembar bagi jabatan-jabatan berkenaan. 

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:
10.
Adakah masih terdapat penganugerahan sistem tender tertutup dalam kontrak-kontrak kerajaan. Sekiranya ada, mengapakah keadaan ini berlaku. Adakah terdapat syarat-syarat tertentu untuk penganugerahan ini.

Y.A.B. Ketua Menteri: 

10.
Sehingga kini tidak ada penganugerahan sistem tender tertutup dalam kontrak-kontrak Kerajaan Negeri yang diamalkan oleh Kerajaan BN.  Selaras dengan berkuat kuasanya Surat Pekeliling Kewangan Negeri Bil. 15 Tahun 2008 : Pelaksanaan Sistem e-Perolehan di negeri Pulau Pinang, semua perolehan yang dibiayai daripada peruntukan Kerajaan Negeri dan mengikut had perolehan yang ditetapkan adalah diuruskan secara terbuka melalui sistem e-Perolehan. Pengecualian kepada pemakaian Surat Pekeliling 
Kewangan Negeri  Bil. 15 Tahun 2008 dibenarkan dalam perolehan darurat dan kecemasan, yang mana kelewatan perolehan akan memudaratkan dan menjejaskan perkhidmatan dan kepentingan awam.  Perolehan sebegini adalah selaras dengan Arahan Perbendaharaan 173.2.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

11.
Apakah status terkini berhubung isu penghapusan kutipan tempat letak kereta pada waktu malam di sekitar kawasan negeri Pulau Pinang.

Y.A.B. Ketua Menteri: 

11.
Pada asasnya pengenaan kutipan letak kereta pada waktu malam adalah berikutan keperluan dan kesesuaian sesuatu kawasan. Terdapat beberapa kawasan di bawah penyeliaan yang memerlukan kutipan pada waktu malam, ini kerana kawasan tersebut mempunyai  aktiviti pada waktu malam. Oleh yang demikian, MPPP menjalankan kutipan untuk mengelak kutipan oleh penjaga kereta haram dan demi keselamatan orang ramai yang sering kali diugut oleh penjaga kereta ini. Penjaga kereta haram ini sering mengugut pengunjung yang enggan  membayar kepada mereka dan ini menimbulkan masalah dan aduan.  Di Seberang Perai, MPSP tidak bercadang untuk menghapuskan kutipan tempat letak kereta pada waktu malam. Bagi MPSP waktu operasi tempat letak kereta berkupon adalah mulai jam 8.00 pagi hingga jam 9.00 malam dari hari Isnin hingga hari Sabtu. Kecuali pada hari Ahad dan cuti umum tidak dikenakan bayaran tempat letak kereta. 

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:
12.
Apakah status terkini agenda yang dibentangkan oleh pihak Kerajaan Negeri berhubung penanaman 1 juta pokok di negeri ini. Sejauh manakah perkembangan program tersebut.

Y.A.B. Ketua Menteri: 

12.
Kerajaan Negeri tidak pernah menyasarkan penanaman sejuta pokok di negeri ini.  Walau bagaimanapun, Kerajaan Negeri telah  menyasarkan untuk menanam sebanyak 75,000 pokok pelbagai jenis pada tahun 2009. Sehingga bulan Jun 2009,  sebanyak 33,813 batang pokok telah berjaya ditanam atau 45 peratus daripada sasaran telah pun tercapai.  Selaras dengan agenda Kerajaan Negeri untuk mencapai status Green State,  

Jabatan Perhutanan Negeri Pulau Pinang dengan kerjasama MPPP, MPSP dan PDC Properties telah mengambil langkah proaktif dengan melancarkan tanaman pokok spesis ’Tecoma’ atau 'Spring Blossom Of Penang' sempena sambutan Hari Perhutanan Sedunia ke-38 bagi menambahkan kehijauan negeri Pulau Pinang.  Pada masa yang sama,  kedua-dua Pihak Berkuasa Tempatan sentiasa memastikan setiap pemaju mengemukakan pelan landskap di setiap projek pembangunan merangkumi penyediaan landskap dan kawasan hijau.  Sumbangan pokok turut diberikan kepada sekolah dan pelbagai agensi sebagai galakan untuk menghijaukan premis masing-masing.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

13.
Apakah tindakan tegas daripada pihak Kerajaan Negeri untuk menangani masalah wabak H1N1 yang kini telah terdapat di negeri Pulau Pinang. 

Y.A.B. Ketua Menteri: 

13.
Kerajaan Negeri melalui Jabatan Kesihatan Negeri telah mengambil tindakan serta langkah-langkah yang positif dan proaktif untuk menyekat penyebaran/penularan  penyakit H1N1 di Pulau Pinang seperti berikut :-

1.
Telah mengaktifkan Jawatankuasa Pandemic Influenza peringkat negeri dan daerah.

2.
Memperkukuhkan Sistem Pengawasan Influenza Malaysia melalui saringan di semua pintu masuk (Udara dan Laut).

3.
Memperkukuhkan Sistem Notifikasi mengenai kes suspek dan kes yang telah disahkan dengan segera (dalam 24 jam) ke Bilik Gerakan Negeri. Penyaringan dijalankan di pintu masuk penerbangan (udara) dan kapal (laut) antarabangsa oleh anggota kesihatan. Pemberian Health Alert Card dan mengisi borang Health Declaration  kepada semua pelancong.

4.
Saringan kes demam di semua klinik Kesihatan dan jabatan kecemasan hospital melalui ‘Counter Triagle’ yang telah diwujudkan.

5.
Pengambilan contoh “Throat swab” dari mereka yang demam dan mempunyai tanda-tanda Influenza

6.
Kes-kes positif  komplikasi dimasukkan untuk rawatan di wad isolasi Hospital Pulau Pinang.

7.
Mempertingkatkan surveillance Influenza Like Illness (ILI) dengan pemantauan cuti sakit dalam kalangan pekerja kesihatan.

8.
Menggalakkan pelaporan ketidakhadiran pekerja yang luar biasa (ramai) di tempat kerja, institusi dan sekolah ke Bilik Gerakan Negeri.

9.
Penguatkuasaan perintah pemerhatian dan pengawasan di rumah kediaman bagi konteks jangkitan Influenza A (H1N1) di bawah Seksyen 15 (1) Akta Pencegahan dan Pengawalan Penyakit Berjangkit 1988.

10.
Memberi pendidikan kesihatan dan risalah serta poster kepada orang awam, sekolah, institusi, kilang dan lain-lain agensi kerajaan mengenai Influenza dan cara mengelakkan jangkitan serta hebahan melalui media massa.

11.
Memberi maklumat terkini kepada orang awam mengenai situasi semasa melalui internet dan web page Kementerian Kesihatan Malaysia serta tindakan yang  perlu  diambil oleh mereka.

12.
Mengehadkan pelawat-pelawat ke hospital dan melarang ibu bapa daripada membawa anak-anak di bawah umur (12 tahun) melawat pesakit di hospital.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

14.
Apakah saringan yang telah dilaksanakan bagi mengawal wabak H1N1 di pintu masuk negeri Pulau Pinang. Adakah saringan tersebut memberi kesan yang baik.

Y.A.B. Ketua Menteri: 

14.
Kerajaan Negeri  sentiasa mengambil langkah proaktif dalam menangani isu-isu semasa yang melibatkan keselamatan dan kesejahteraan rakyat.  Melalui Jabatan Kesihatan Negeri,  saringan yang telah dilaksanakan bagi mengawal wabak Influenza A (H1N1) di pintu masuk negeri Pulau Pinang adalah dengan:-

(i)
Mengambil suhu badan semua penumpang dari penerbangan (udara) dan kapal (laut) antarabangsa  melalui Health Declaration; dan

(ii)
Sekiranya ada penumpang yang demam dan mempunyai tanda-tanda Influenza,  penumpang berkenaan akan diperiksa, diberi rawatan sewajarnya dan di kuarantin jika perlu.

Saringan yang dijalankan telah berjaya mengesan kes jangkitan dan dapat mengawal penularan wabak Influenza A (H1N1) di kalangan penduduk negeri Pulau Pinang setakat ini.  Walau bagaimanapun,  terdapat beberapa pesakit yang tidak dapat dikesan oleh kerana dalam jangkitan awal mereka tidak menunjukkan sebarang simptom (tanpa demam).

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

15.
Apakah tindakan tegas daripada pihak Kerajaan Negeri Pulau Pinang berhubung kebanjiran warga asing di negeri ini.

Y.A.B. Ketua Menteri: 

15.
Berhubung masalah kebanjiran pendatang tanpa izin di Pulau Pinang, Kerajaan Negeri melalui agensi-agensi yang berkaitan sentiasa bersifat proaktif dalam menjalankan kempen dan program dalam menangani gejala sosial ini. Antara langkah-langkah yang telah diambil oleh Kerajaan bagi mengatasi masalah kebanjiran warga asing atau Pendatang Asing Tanpa Izin (PATI) di Pulau Pinang ialah :

(a) 
mempergiatkan tindakan pemeriksaan dan tangkapan menerusi Jabatan Imigresen Malaysia,  Polis Di Raja Malaysia (PDRM) dan Ikatan Relawan Rakyat (RELA) Negeri Pulau Pinang; 

(b) 
mengadakan kawalan lebih ketat di pintu-pintu masuk negara;

(c) 
memantau pengagihan rumah kos rendah dan gerai-gerai perniagaan supaya tidak disewakan kepada warga asing;

(d) 
meminta semua Pihak Berkuasa Tempatan menarik balik lesen perniagaan pemilik yang menggaji Pendatang Asing Tanpa Izin (PATI) di premis perniagaan mereka;

(e) 
mengenakan hukuman yang berat kepada tekong tempatan yang terlibat dengan aktiviti membawa masuk Pendatang Asing Tanpa Izin (PATI); dan

(f) 
mendapatkan kerjasama penduduk tempatan, Rukun Tetangga, JKKK, Badan Bukan Kerajaan supaya menyalurkan maklumat mengenai kehadiran PATI kepada pihak berkuasa.

Selain itu, terdapat juga tindakan yang dijalankan di peringkat jabatan secara bersendirian dan tindakan bersepadu yang melibatkan semua agensi penguat kuasa di peringkat negeri dan daerah seperti Polis dan Imigresen diadakan dari semasa ke semasa bagi menangani masalah pendatang asing ini.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

16.
Apakah alternatif yang disediakan oleh pihak Kerajaan Negeri bagi membantu pekerja-pekerja sektor swasta yang diberhentikan kerja. Apakah status terkini tentang usaha bantuan tersebut.

Y.A.B. Ketua Menteri: 

16.
Kerajaan Negeri semasa pembentangan Bajet 2009 pada Persidangan Dewan Undangan Negeri yang lalu telah meluluskan dana berjumlah RM10 juta dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur untuk mengurangkan kesan pemberhentian kerja ekoran krisis kemelesetan ekonomi.   Pada bulan Januari 2009, Kerajaan Negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh Y.A.B. Ketua Menteri pada 4 Mac 2009 yang diuruskan oleh investPenang dengan kerjasama daripada Majlis Perbandaran Pulau Pinang (MPPP), Majlis Perbandaran Seberang Perai (MPSP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang Sdn. Bhd. (PBAPP). 

Pusat ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan:

(i)   
peluang-peluang pekerjaan yang ada melalui syarikat-syarikat atau  agensi-agensi yang mendaftar dengan Pusat CAT;

(ii) 
mengenal pasti program-program latihan yang bersesuaian; dan 

(iii) 
bekerjasama dengan ahli-ahli Pusat CAT untuk menyediakan peluang pekerjaan, pembangunan usahawan dan perniagaan. 

Menurut investPenang, sehingga 14 Julai 2009, seramai 1,904 orang telah berdaftar dengan Pusat CAT. Dalam tempoh yang sama juga, sejumlah 3,645 kekosongan jawatan turut didaftarkan di pusat ini. Lanjutan daripada itu, seramai 1,471 pendaftar yang berkelayakan telah dihubungkan dengan syarikat-syarikat yang menawarkan peluang pekerjaan kepada mereka.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

17.
Semakin ramai pekerja tempatan yang diberhentikan oleh majikan terutama di sektor swasta. Tetapi dalam masa yang sama, semakin banyak pekerja warga asing diambil bekerja bagi menggantikan tempat pekerja tempatan. Apakah tindakan Kerajaan Negeri dalam menangani masalah ini. Adakah tindakan ini dapat membela nasib anak tempatan.

Y.A.B. Ketua Menteri: 

17.
Tidak dapat dinafikan bahawa semakin ramai pekerja tempatan yang diberhentikan oleh majikan terutamanya dalam sektor swasta. Walau bagaimanapun, dalam masa yang sama, semakin banyak pekerja warga asing diambil bekerja bagi menggantikan tempat pekerja tempatan. Namun demikian, perkara berkaitan pengambilan pekerja asing adalah di bawah bidang kuasa Kerajaan Persekutuan.


Bagi pihak Kerajaan Negeri,  Kerajaan Negeri telah mengambil langkah dan usaha untuk membantu para pekerja tempatan yang dibuang kerja. Dalam hal ini, Kerajaan Negeri telah meluluskan dana berjumlah RM10 juta semasa pembentangan Bajet 2009 pada Persidangan Dewan Undangan Negeri yang lalu bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur.  Kerajaan Negeri juga telah mengumumkan penubuhan Pusat Kerjaya dan Latihan Negeri Pulau Pinang, Penang Career Assistance and Training Centre (CAT) pada bulan Januari 2009 yang telah dirasmikan oleh Y.A.B. Ketua Menteri pada 4 Mac 2009. Pusat CAT diuruskan oleh investPenang dengan kerjasama Majlis Perbandaran Pulau Pinang (MPPP), Majlis Perbandaran Seberang Perai (MPSP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang Sdn. Bhd. (PBAPP). 


Berdasarkan data yang diperolehi daripada investPenang, jumlah pendaftar yang telah berdaftar dengan Pusat CAT dari bulan Mac 2009 sehingga pertengahan bulan Julai 2009 adalah seramai 1,904 orang. Daripada jumlah tersebut, seramai 1,471 orang telah pun dipadan rujuk kepada majikan yang menawarkan jawatan-jawatan kosong. Dalam tempoh masa yang sama, Pusat CAT telah menerima sebanyak 3,645 kekosongan jawatan dari pelbagai sektor untuk ditawarkan kepada pendaftar–pendaftar.  Kesimpulannya, Kerajaan Negeri telah mengambil langkah proaktif bagi mengatasi masalah ini untuk membela nasib anak tempatan.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

18.
Semakin ramai penduduk yang tidak bekerja dan semakin ramai kedatangan warga asing menyebabkan semakin bertambah masalah sosial pada masa kini terutamanya kes ragut, rompak dan sebagainya. Apakah tindakan pihak Kerajaan Negeri dan pihak berkuasa dalam menangani masalah ini yang semakin berleluasa dan serius.

Y.A.B. Ketua Menteri: 

18.
Hasil dari penelitian Kerajaan Negeri berhubung kadar jenayah bagi tempoh Januari sehingga Jun tahun 2009, terdapat penurunan sebanyak 3.4 peratus atau kurang sebanyak 280 kes jenayah di Pulau Pinang berbanding tempoh yang sama tahun 2008. Namun begitu, Kerajaan Negeri Pulau Pinang bersama-sama pihak PDRM telah mengambil beberapa inisiatif bagi menangani masalah ini. Antara inisiatif tersebut adalah:

(a)
Mengadakan aktiviti pencegahan jenayah melalui beberapa operasi yang berterusan di semua peringkat daerah dengan memfokuskan kepada kawasan-kawasan penyumbang utama indeks jenayah;

(b)
Penyaluran maklumat berkaitan jenayah kepada masyarakat sebagai langkah untuk mengekang masalah tersebut; 

(c)
Kereta Peronda sedia ada juga ditambah bilangannya di setiap zon terutama di kawasan perumahan; dan

(d)
Kerajaan Negeri menggalakkan masyarakat serta pertubuhan-pertubuhan NGO, yayasan, majlis perbandaran, JKKK dan sekolah-sekolah untuk turut memainkan peranan dalam membantu pihak polis mengatasi masalah jenayah ini.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

19.
Kini terdapat banyak kedai-kedai makanan ala Thai yang tumbuh bak cendawan di sekitar kawasan negeri Pulau Pinang. Perkembangan ini turut memberi kesan kepada peniaga makanan tempatan. Adakah kedai-kedai makanan ala Thai ini mendapatkan pemantauan daripada Pihak Berkuasa Tempatan untuk beroperasi.

Y.A.B. Ketua Menteri: 

19.
Makanan merupakan salah satu produk penting yang membawa imej Pulau Pinang sebagai syurga makanan. Kerajaan Negeri sentiasa menggalakkan penghasilan dan penambahan produk-produk makanan baru tanpa mengabaikan aspek kebersihan dan juga keselamatan. Lesen bagi mengendali sebuah kedai makanan dikeluarkan di bawah Undang-undang Kecil Establishment Makanan,  MPPP 1991. Di bawah Undang-undang Kecil ini, tiada sebarang kekangan atau halangan diperuntukkan untuk melarang seseorang pengusaha berdasarkan kerakyatan.  Permit akan dikeluarkan untuk kedai-kedai jenis ini sekiranya sesuai dan mematuhi semua syarat-syarat yang telah ditetapkan.

Kerajaan Negeri melalui Majlis Perbandaran Pulau Pinang (MPPP) dan Majlis Perbandaran Seberang Perai (MPSP) memantau semua kedai makanan di Pulau Pinang termasuk kedai yang menghidangkan makanan ala Thai dari segi kebersihan dan kesihatan.  Pemantauan terhadap kedai-kedai ini dibuat dari masa ke masa secara berterusan.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

20.
Semakin ramai peminta sedekah di Pulau Pinang. Apakah tindakan pihak berkuasa dan Kerajaan Negeri bagi membasmi kegiatan ini. Apakah pemantauan yang dibuat bagi memastikan kegiatan ini tidak berleluasa. 

Y.A.B. Ketua Menteri: 

20.
Kerajaan Negeri Pulau Pinang melalui Jabatan Kebajikan Masyarakat Negeri Pulau Pinang telah mengambil tindakan yang komited dan proaktif dalam menangani masalah peminta sedekah atau pengemis di seluruh negeri ini melalui pelaksanaan undang-undang iaitu Akta Orang Papa 1977 yang membolehkan seseorang itu diselamatkan sekiranya terbabit dalam aktiviti pengemis dan kutu rayau.  Sepanjang tahun 2009, JKM telah melaksanakan empat operasi bersepadu yang melibatkan beberapa agensi seperti Majlis Perbandaran Pulau Pinang (MPPP), RELA, Jabatan Imigresen, Jabatan Pendaftaran Negara, Agensi Antidadah Kebangsaan dan Jabatan Agama Islam Negeri. Di samping itu, 10 operasi berjadual dan 42 operasi berdasarkan aduan awam telah dijalankan oleh JKM.  Melalui tindakan ini, seramai 266 orang pengemis telah dapat diselamatkan.  Bagi memastikan kegiatan ini tidak berleluasa, pemantauan dari semasa ke semasa sentiasa dilakukan oleh JKM dengan beberapa kaedah iaitu:

(i)
Membuat rondaan di kawasan yang berisiko tinggi terutama di sekitar pusat bandar George Town pada waktu siang dan malam.

(ii)
Melibatkan aduan yang diterima daripada orang awam dan media massa.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

21.
Isu pasir di Kampong Selamat, Tasek Gelugor masih belum dapat diselesaikan sehingga kini. Malah keadaan menjadi semakin serius dan timbunan pasir makin bertambah bak gunung. Apakah tindakan Kerajaan Negeri dan pihak berkuasa bagi menangani masalah pencemaran ini. Telah terlalu lama isu ini dibentangkan tetapi masih belum ada jalan penyelesaiannya. 

Y.A.B. Ketua Menteri: 

21.
Longgokan pasir di Kampung Selamat, Tasik Gelugor telah bermula sejak 10 tahun yang lalu. Tapak tersebut telah diberi milik pajakan Mukim  99 tahun yang akan berakhir pada 30 Jun 2037 kepada Chye Chin Joon yang beralamat di 10,Lebuh Binjai,Taman Sri Rambai, Bukit Mertajam. Pasir tersebut dibekalkan kepada tapak projek yang memerlukan bekalan tersebut. Manakala bekalan pasir pula diperoleh dari luar negeri 


Pulau Pinang. Walaupun tapak tersebut digunakan hampir 10 tahun yang lalu tetapi kuantiti stok pasir tersebut sentiasa berubah dan tidak selalu meninggi kerana ianya bergantung kepada permintaan semasa.


Kategori tanah dinyatakan sebagai tiada dan ringkasan syarat nyata adalah untuk penanaman pokok oren, pokok kelapa dan lain-lain pokok. Oleh itu telah berlaku pelanggaran syarat dan tindakan di bawah Seksyen 127 hingga 129, Kanun Tanah Negara 1965 akan diambil bagi tujuan remedi atau pelucuthakkan. Buat masa ini, tindakan pemantauan  dan siasatan secara terperinci terhadap operasi tapak berkenaan sedang dijalankan bagi membolehkan tindakan sewajarnya di bawah Kanun Tanah Negara. Sehubungan itu satu mesyuarat khas akan diadakan bersama JAS, MPSP dan pihak Polis pada 12 Ogos bagi membincangkan isu ini.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

22.
Isu khinzir makin berleluasa di Pulau Pinang terutama di kawasan DUN Pinang Tunggal. Apakah tindakan Kerajaan Negeri dan pihak berkuasa bagi menyelesaikan masalah ini yang mendatangkan masalah pencemaran. 

Y.A.B. Ketua Menteri: 

22.
Kerajaan Negeri dan Pihak Berkuasa Tempatan sedang dan telah menjalankan aktiviti-aktiviti 
bersesuaian bagi menangani masalah pencemaran yang disebabkan oleh aktiviti penternakan khinzir seperti :-


(a)
Memastikan semua ladang khinzir mempunyai sistem rawatan air kumbahan agar keperluan lepasan air dari ladang ternakan tidak melebihi BOD 50 ppm dapat dipatuhi.  


Sekiranya penternak-penternak tidak mematuhi keperluan ini, tindakan berikut akan dikenakan:

(i)
Pihak MPSP akan mengenakan kompaun mengikut kandungan lepasan air dari ladang ternakan seperti kadar yang telah ditetapkan di bawah:


–
RM50.00 hingga RM100.00 bagi kandungan lepasan air melebihi 
BOD 50 ppm dan tidak melebihi BOD 100 ppm; 


–
RM150.00 bagi kandungan lepasan air  melebihi BOD 100 ppm dan tidak melebihi BOD 150 ppm; dan


–
RM250.00 bagi kandungan lepasan air melebihi BOD 150 ppm.

(ii)
Jabatan Perkhidmatan Veterinar tidak akan mengeluarkan permit pemindahan khinzir (untuk tujuan jual beli) sehingga kandungan lepasan air tidak melebihi 50 ppm.


(b)
Menggunakan teknologi Useful Microbes (UM) ke atas semua ladang khinzir  secara berperingkat.  Penggunaan teknologi ini seterusnya akan dilaksanakan ke atas semua sub sektor ternakan bagi mengurangkan masalah pencemaran air, bau dan lalat.

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

23.
Bolehkah dijelaskan laluan sebenar bas rapid di Kawasan DUN Pinang Tunggal. Sebagai contoh, bas Rapid Penang yang lalu di kawasan Tasek Gelugor ada kalanya tamat dan berhenti di Sekolah Menengah Kebangsaan Kg. Selamat ada ketikanya berhenti di Kompleks Pengumpulan Ladang Kg. Selamat.  Ketidaktetapan ini amat menyukarkan perjalanan penduduk yang menaiki kemudahan tersebut. Apakah tindakan pihak terlibat dalam menangani isu ini.

Y.A.B. Ketua Menteri: 

23.
Hentian terakhir bagi perkhidmatan bas di laluan 601 (Penang Sentral-Tasek Gelugor) adalah di Sekolah Menengah Kebangsaan  Kampung  Selamat, Tasek Gelugor. Tempat tersebut telah ditetapkan semenjak perkhidmatan bas di Pinang Tunggal bermula dan akan sentiasa dikuatkuasakan.  Laluan bas ini ditentukan oleh Lembaga Pelesenan Kenderaan Perdagangan (LPKP).

Ahli Kawasan Pinang Tunggal (Y.B. Dato’ Haji Roslan bin Saidin) bertanya kepada Y.A.B. Ketua Menteri:

24.
Bolehkah pihak Rapid Penang menyediakan satu laluan tambahan yang  memasuki kawasan Pentadbiran Kerajaan Daerah Seberang Perai Utara di Bertam. Kawasan ini mengandungi pelbagai pejabat kerajaan yang sering berurusan dengan masyarakat.  Perhentian akhir adalah di Dato Kailan dan ianya jauh dari kawasan pentadbiran kerajaan tersebut. Ini menyukarkan urusan penduduk setempat.

Y.A.B. Ketua Menteri: 

24.
Kajian akan dibuat bagi membolehkan pengubahsuaian  laluan 601 sekarang (Penang Sentral – Kepala Batas) untuk memasuki Kawasan Pentadbiran Kerajaan Daerah Seberang Perai Utara di Bertam. 


Pihak Rapid Penang akan meneliti pengubahsuaian laluan ini kerana ianya akan melibatkan penambahan bas sedia ada demi memastikan tahap perkhidmatan sekarang tidak terjejas dan sebarang perubahan pada laluan sedia ada hendaklah dikemukakan kepada Lembaga Pelesenan Kenderaan Perdagangan (LPKP) untuk mendapat kelulusan sebelum perkhidmatan ini dapat dilaksanakan.

XXIV)
Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri:

1.
(a)
Apakah tindakan Kerajaan Negeri Pulau Pinang untuk menjaga kebersihan Pantai-Pantai di kawasan Batu Uban, Pantai Jerejak, Pantai Batu Maung dan Pantai Seri Delima.


(b)
Apakah tindakan Kerajaan Negeri untuk menjaga kebersihan laut di persekitaran  pengairan Pulau Jerjak.

Y.A.B. Ketua Menteri: 

1.
Bagi tujuan menjaga kebersihan pantai-pantai di kawasan Batu Uban, Pantai Jerejak, Pantai Batu Maung,  Pantai Seri Delima dan keseluruhan pantai di Pulau Pinang, satu kajian telah dijalankan di bawah program Pelan Pengurusan Persisiran Pantai Bersepadu atau Integrated Shoreline Management Plan (ISMP). Dalam kajian tersebut,  sebanyak 17 lokasi sampel air laut telah diambil untuk mengetahui tahap pencemaran yang terdapat di lokasi-lokasi tersebut. Hasil kajian  mendapat bahawa beberapa lokasi memang agak tercemar seperti di Pulau Burung, Sungai Pinang dan Gurney Drive.  Manakala di kawasan lain tahap pencemaran masih pada tahap yang memuaskan.

Untuk menangani masalah ini, ISMP akan mengeluarkan garis panduan pembangunan dan kaedah rawatan bagi JPS, MPPP dan mana-mana pihak yang akan memajukan projek dan pembangunan di kawasan-kawasan zon pantai di seluruh negeri Pulau Pinang.  Berkenaan tindakan pencegahan untuk mengelakkan sampah sarap daripada mengotorkan kawasan pantai, JPS dengan kerjasama MPPP dan MPSP akan memasang lebih banyak perangkap sampah di parit-parit dan sungai-sungai sebelum ianya mengalir ke dalam laut.  Di samping itu, Kerajaan Negeri melalui Penang Government Initiative Effective Microorganism – (PGI-EM) akan terus  menggunakan kaedah Effective Microorganism (EM)  sebagai satu langkah merawat air sungai yang mana air-air sungai akan akhirnya ke laut.  Dengan kaedah ini air laut akan turut menjadi bersih.

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri: 

2. 
Bagaimanakah Kerajaan Negeri bersama Kementerian Alam Sekitar cuba menjaga kebersihan laut dan pantai-pantai di persekitaran kawasan pantai Pulau Mutiara. Apakah tindakan Kerajaan Negeri untuk:- 


(a) 
Meningkatkan kemasukan pelancong asing  di kawasan Pulau Jerejak.


(b) 
Meningkatkan pelancong tempatan di kawasan Pulau Jerejak.

Y.A.B. Ketua Menteri: 

2.
Untuk menjaga kebersihan pantai-pantai di kawasan Batu Uban, Pantai Jerejak,  Pantai Batu Maung dan  Pantai Seri Delima malah keseluruhan pantai di Pulau Pinang,  satu kajian telah dijalankan di bawah program (ISMP- Integrated Shoreline Management Plan) Pelan Pengurusan Persisiran Pantai Bersepadu.  Di dalam kajian tersebut  sebanyak 17 lokasi sampel air laut telah diambil untuk mengetahui tahap pencemaran yang terdapat di lokasi-lokasi tersebut.  Dari kajian tersebut,  beberapa lokasi memang didapati tercemar seperti di Pulau Burung,  Sungai Pinang dan Gurney Drive.  Manakala di kawasan lain,  tahap pencemaran masih pada tahap boleh diterima.


Untuk menangani masalah ini,  ISMP akan mengeluarkan garis panduan pembangunan dan kaedah rawatan bagi JPS,  MPPP dan sesiapa saja yang akan memajukan projek dan pembangunan di kawasan zon pantai di seluruh negeri Pulau Pinang pada masa akan datang.


Manakala bagi mengelakkan sampah-sampah dari mengotori kawasan pantai, JPS dengan kerjasama MPSP dan MPPP,  akan memasang lebih banyak perangkap sampah di parit-parit dan sungai sebelum ianya mengalir ke laut. Di samping itu Kerajaan Negeri juga melalui Penang Government Initiative (PGI-EM) akan terus  menggunakan kaedah Effective Microorganism (EM) sebagai satu langkah merawat air sungai yang mana air sungai akan akhirnya mengalir ke laut. Dengan kaedah ini secara tidak langsung, air laut juga akan turut menjadi bersih.


Dengan tindakan yang dilaksanakan oleh Kerajaan Negeri melalui JPS dan agensi-agensi lain,  usaha ini seterusnya akan meningkatkan tahap kebersihan pesisiran pantai dan menggalakkan kemasukan pelancong asing serta tempatan ke Pulau Jerejak.

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri:

3.
Apakah tindakan Kerajaan Negeri untuk meningkatkan taraf pelancongan di negeri Pulau Pinang dan di peringkat Antarabangsa.


(a) 
Apakah langkah-langkah yang diambil untuk menarik pelancong asing untuk melancong ke Pulau Mutiara untuk tahun 2010 dan 2011.

Y.A.B. Ketua Menteri: 

3.
Kerajaan Negeri sentiasa mengambil langkah-langkah tertentu untuk meningkatkan taraf pelancongan Pulau Pinang. Di antaranya adalah,  inisiatif Kerajaan Negeri untuk menjadikan negeri Pulau Pinang sebagai negeri pertama di Malaysia yang menyediakan perkhidmatan WIFI dan W1MAX secara percuma kepada penduduk negeri Pulau Pinang termasuk pelancong atau  sesiapa sahaja yang berada di Pulau Pinang. Selain daripada itu,  Kerajaan Negeri bersama-sama pihak Majlis Perbandaran Pulau Pinang (MPPP) dan Majlis Perbandaran Seberang Perai (MPSP) juga sedang berusaha keras untuk meningkatkan tahap kebersihan Pulau Pinang dengan mengambil langkah-langkah seperti membanteras penjaja-penjaja tanpa lesen atau permit yang tidak menghiraukan kebersihan sekitar. 


(a)
Langkah-langkah untuk menarik pelancong asing ke Pulau Pinang pada tahun 2010 dan 2011 adalah:-


(i)
menyertai pameran-pameran pelancongan yang terkenal di peringkat antarabangsa seperti AIME (Australia),  ITB (Berlin),  ATM (Dubai),  WTM       (London),  ATF (Hanoi),  ICIF (Shenzhen), ITHF (Jakarta) dan Natas (Singapura); 


(ii)
Penang Global Tourism akan menganjurkan sebuah roadshow di Singapura iaitu Penang Showcase pada 9 hingga 11 September 2009 untuk menarik lebih kemasukan pelancong-pelancong Singapura pada tahun 2010 dan 2011 ke Pulau Pinang di samping memasarkan teras-teras pelancongan lain seperti pendidikan,  perubatan,  hartanah (real estate), makanan, pelaburan dan sebagainya. Selain daripada Singapura,  roadshow yang seumpama itu turut akan diadakan di Indonesia bagi tujuan yang sama pada hujung tahun 2009;


(iii)
pameran-pameran tempatan seperti pameran MATTA juga turut disertai oleh Penang Global Tourism iaitu di Kuala Lumpur, Johor, Pulau Pinang dan Melaka bagi menarik dan menggalakkan pelancong-pelancong tempatan melancong ke negeri Pulau Pinang;


(iv)
menggalakkan lebih banyak kapal cruise untuk berlabuh di Pulau Pinang di mana setiap kapal cruise mampu membawa sekurang-kurangnya 1,000 orang  pelancong;

(v)
mempromosi acara-acara tahunan (signature events) anjuran Kerajaan Negeri seperti acara Penang International Dragon Boat Festival,  Bon Odori, Chingay,  Penang International Bridge Marathon, dan Pesta Pulau Pinang;

(vi)
menggalakkan pembukaan hotel-hotel bertaraf antarabangsa dan berjenama seperti Hard Rock Hotel di Batu Feringhi di samping bekerjasama dengan rakan-rakan strategik seperti syarikat-syarikat penerbangan dan pelabur-pelabur dari dalam dan luar negeri untuk meningkatkan infrastruktur dan produk-produk pelancongan; dan

(vii)
mengadakan program lawatan familiarisasi untuk pihak media bagi tujuan mempromosi sektor pelancongan Pulau Pinang di mata dunia. 

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri: 

4.
(a)
Bagaimanakah kedudukan "booking/tempahan masa hadapan" di bilik-bilik hotel di Pulau Pinang untuk tahun 2010, 2011 dan 2012.


(b)
Apakah langkah-langkah yang diambil oleh Kerajaan Negeri untuk meningkatkan Dana Rezab untuk Kerajaan Negeri Pulau Pinang dan bagaimanakah Kerajaan Pusat membantu di dalam aspirasi ini.

Y.A.B. Ketua Menteri: 

4.
(a) 
Persatuan Hotel Malaysia (Penang Chapter) telah membuat jangkaan/ramalan berdasarkan data sedia ada bagi tempahan bilik hotel sepanjang tahun melawat Pulau Pinang bagi tahun 2010, 2011 dan 2012 seperti berikut:- 

Tahun  2010 
-
dijangka meningkat 5%

Tahun  2011 
- 
dijangka meningkat 7%, dan 

Tahun  2012 
- 
dijangka meningkat 5%


(b) 
Rizab atau simpanan terkumpul negeri adalah lebihan hasil negeri pada akhir sesuatu tahun kewangan setelah komitmen perbelanjaan tahunan dijelaskan. Oleh itu, antara langkah-langkah yang diambil oleh Kerajaan Negeri untuk meningkatkan dana rizab ialah:-


(i)
Meneruskan usaha dan tindakan-tindakan formatif dan agresif untuk mempertingkatkan kutipan hasil semasa dan mengurangkan tunggakan hasil negeri.  Hasil utama negeri terdiri daripada cukai tanah, bayaran-bayaran urus niaga tanah, premium pemberian milik tanah, ansuran atau sewaan rumah kos rendah dan lain-lain. 


(ii)
Meneruskan usaha-usaha penjimatan, peningkatan perbelanjaan berhemah, mengelakkan pembaziran serta mengadakan kawalan dalaman yang lebih berkesan bagi mengurangkan perbelanjaan sektor awam tanpa menjejaskan mutu perkhidmatan yang diberikan. 


(iii)
Meneruskan amalan dan peraturan perolehan secara terbuka yang menjamin optimal value for money di samping mengoptimumkan pelaksanaan projek-projek pembangunan untuk kepentingan rakyat.

Kerajaan Pusat juga turut membantu Kerajaan Negeri dalam menjelaskan pemberian wajib kepada Kerajaan Negeri sepertimana ketetapan dalam Perlembagaan Persekutuan pada setiap tahun.  Pemberian Kerajaan Persekutuan ini juga merupakan antara punca hasil Kerajaan Negeri. Pemberian Kerajaan Persekutuan kepada Kerajaan Negeri yang telah diperolehi pada tahun 2008 ialah sejumlah RM74,235,360.94 berbanding anggaran hasil (bajet) RM61,882,000.00 iaitu lebihan 19.96%. 

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri: 


5.
Apakah projek-projek pembangunan yang dijalankan di Pulau Jerejak pada masa ini.

(a) 
Siapakah Pemaju berkenaan.

(b) 
Apakah projek-projek kemajuan.

(c) 
Adakah pihak MPPP akan mengadakan Skuad Kebersihan dan Skuad Landskap.

Y.A.B. Ketua Menteri: 

5.
(a)
Projek-projek pembangunan di atas tapak seluas 80 ekar di Pulau Jerejak adalah dimiliki dan dijalankan oleh Tropical Island Resort Sdn Bhd (TIR) iaitu sebuah syarikat usaha sama di antara UDA Holdings Bhd dan PDC dengan pegangan ekuiti 51% dan 49% masing-masing.


(b)
Berdasarkan perancangan TIR, pembangunan Pulau Jerejak merangkumi tiga (3) fasa seperti berikut:-



(i)
Fasa 1 (20.2 ekar)

TIR telah membangunkan sebahagian dari Fasa 1 yang dikenali sebagai Jerejak Resort & Spa (JRS).  Pembangunan JRS merangkumi bangunan utama, dua (2) buah blok dormitori, chalet (20 unit), bangunan servis, bilik air berpusat, tapak perkhemahan, spa, tempat beribadat, jeti ketibaan dan berlepas serta kawasan rekreasi.

Perancangan pembangunan baru adalah merupakan tambahan ke atas baki tanah di fasa ini bagi menampung pembangunan sedia ada dan merangkumi hillside villa,  bungalow villa,  studio villa,  studio chalet,  suite chalet, dan floating chalet.

(ii)
Fasa 2 (30 ekar)

Cadangan komponen di Fasa 2 terdiri dari dua (2) pakej. Pakej A merangkumi seafront villa,  hillside villa, hillside townhouse dan waterfront plaza dan jeti,  manakala Pakej B merangkumi komponen komersial dan hotel,  taman tema air,  muzium dan galeri serta marina.

(iii)
Fasa 3 (29.8 ekar)


Cadangan komponen di Fasa 3 terdiri dari banglo korporat, marina dan health village. 


(c) 
Pihak MPPP telah menjalankan program Skuad 
Kebersihan (Ops Sinar) secara bersepadu pada setiap hari Jumaat. Ianya dijalankan terutamanya di kawasan pelancongan dan kawasan-kawasan yang bermasalah dengan menggembleng tenaga dari beberapa jabatan di MPPP.


Selain daripada itu, pihak MPPP juga mengadakan beberapa skuad kebersihan seperti berikut:-

(i)
“Flying Squad’ untuk membersihkan tong-tong sampah MPPP  yang  ditempatkan  di kawasan  awam  dan tandas awam MPPP.

(ii)
‘Squad Pickers’ untuk mengutip sampah-sampah yang dibuat dalam kawasan pelancongan seperti 
Padang Kota Lama, Persiaran Gurney, Kawasan Queensbay dan laluan protokol.

(iii)
Satu Pasukan Penguat Kuasa ‘Ops Anti Litter’ diwujudkan untuk menjalankan tugas-tugas penguatkuasaan. Saman akan dikeluarkan kepada 
mereka yang membuang sampah di merata-rata tempat.

(iv)
MPPP mempunyai 15 Pembantu Kesihatan Awam (PKA) yang ditugaskan bagi memantau kebersihan longkang dan 12 PKA lagi bagi memantau kerja pembersihan jalan dan parit yang dijalankan oleh kontraktor MPPP.

(v)
Satu sistem telah diwujudkan untuk memantau kontraktor pengurusan sisa pepejal dengan menempatkan anggota kawal selia bagi memantau setiap kontraktor.

Skuad Landskap (Ops Hijau) telah diwujudkan sejak 2008 dan kerja-kerja pembersihan kawasan landskap dijalankan setiap hari Rabu.  Ops Hijau merupakan operasi khas bagi kawasan taman dan landskap.  Kerja-kerja yang dijalankan melibatkan:

(i)
pembersihan kawasan.

(ii)
penyelenggaraan landskap.

(iii)
pemangkasan pokok.

(iv)
penyelenggaraan rumput.

(v)
penyelenggaraan alat permainan dan senaman.

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri: 

6.
Adakah pihak MPPP bercadang untuk menjaga kebersihan dan keindahan negeri Pulau Pinang akibat daripada tindakan JKR yang lambat ambil tindakan dan juga memotong pokok-pokok dengan tidak mengendahkan keindahan semula jadi.

Y.A.B. Ketua Menteri: 

6.
Mengenai keindahan dan penyelenggaraan pokok di Jalan Negeri, Jalan Persekutuan dan jalan di dalam kawasan perumahan adalah tanggungjawab bersama di antara JKR, MPPP dan MPSP.

MPPP sentiasa memberi bantuan kepada Jabatan Kerja Raya (JKR) dalam usaha menjaga kebersihan dan keindahan negeri Pulau Pinang. Walau bagaimanapun, untuk tujuan mengambil alih keseluruhan kerja-kerja penyelenggaraan, kebersihan dan keindahan negeri Pulau Pinang dari pihak JKR, ini memerlukan kajian yang terperinci terutama dari segi aspek pengurusan, kewangan, tenaga kerja (manpower), kenderaan dan peralatan.

Pokok-pokok yang mencantikkan kawasan jalan merupakan pokok seni taman landskap yang biasanya ditanam di Jalan Negeri, Jalan Persekutuan dan jalan di dalam kawasan perumahan oleh MPPP di kawasan pulau dan MPSP di Seberang Perai.    

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri: 

7.
Apakah tindakan Kerajaan Negeri Pulau Pinang dalam membayar pampasan kepada tanah-tanah TOL (Temporary Occupation Lisence) yang diambil alih oleh Kerajaan Negeri ataupun oleh Pemaju/Syarikat Pembangunan.

Y.A.B. Ketua Menteri: 

7. 
Kerajaan Negeri mempunyai satu Garis Panduan yang digunapakai sebagai formula dalam membayar pampasan kepada pemegang-pemegang TOL (Temporary Occupation Lisence) yang mana  tanah tersebut diambil alih oleh Kerajaan Negeri ataupun oleh agensi-agensi pembangunan kerajaan.

    
Bagi pemegang-pemegang TOL yang telah membina rumah, formula pampasan seperti berikut:

(i)
Wang pampasan RM25,000.00 atau tawaran seunit rumah kos rendah;

(ii)
Yang tidak layak rumah kos rendah akan dibayar pampasan RM25,000.00;

(iii)
Yang layak dan memilih rumah kos rendah akan ditawarkan rumah transit atau bayaran subsidi sewa RM500.00 sebulan sehingga rumah siap, di mana sesuai.

Bagi penyewa rumah yang menyewa rumah pemegang TOL, Kerajaan Negeri memperuntukkan pampasan seperti berikut:

(i)
Wang ihsan yang munasabah tertakluk maksimum RM5,000.00 sekeluarga;


(ii)
Bagi kategori penyewa rumah, wang ihsan yang munasabah dibayar dengan mengambil kira tempoh masa menyewa. Bagi penyewa kurang dari satu (1) tahun, tiada bayaran wang ihsan. Bagi yang menyewa untuk tempoh melebihi satu (1) tahun tetapi kurang daripada tiga (3) tahun, mereka akan dibayar wang ihsan sebanyak RM3,000.00. Bagi mereka yang menyewa melebihi tiga (3) tahun, akan dibayar wang ihsan RM5,000.00 sekeluarga.

Ahli Kawasan Batu Uban (Y.B. Tuan Raveentharan a/l V. Subramaniam) bertanya kepada Y.A.B. Ketua Menteri: 

8.
(a) 
Adakah apa-apa tindakan pembinaan Pasar Awam di Batu Uban yang diteruskan oleh Kerajaan Negeri.


(b)
 Apakah tahap pembinaan Pasar Awam tersebut.

Y.A.B. Ketua Menteri: 

8.
(a) 
Kerajaan Negeri tidak ada cadangan untuk membina pasar awam di KADUN Batu Uban. Pasar Awam Taman Tun Sardon terletak bersempadan dengan KADUN Batu Uban.  Di samping itu, kemudahan pasar awam juga terdapat di Bayan Baru yang berdekatan. 


Kerajaan Negeri melalui surat bertarikh 9 Jun 2009 telah meminta supaya pihak pemaju (HAMNA Sdn. Bhd.) mengemukakan pelan mengikut kelulusan asal di bawah JPB/PM/1031(LB)PT.1 dan pelan bangunan no.347(LB) bagi cadangan satu (1) blok bangunan serba guna lima (5) tingkat seperti berikut:- 

    
(i)
paras basement
-
tempat letak kereta



(ii)
paras 1               
-
pasar dengan 79 gerai dan setiap   gerai lebih kurang 
seluas 225 kp


(iii)
paras 2 & 3
-
ruang membeli belah (keluasan berjumlah 50,334 kp)


(iv)
paras 4

-
ruang penjaja dengan 37 gerai seluas lebih kurang 25,165 kp


(v)
paras 5

-
dewan serba guna/tadika yang berkeluasan 9000 kp/children amusement 6972 kp

Walau bagaimanapun,  sehingga kini  masih belum terdapat sebarang maklum balas yang diterima daripada pihak pemaju berhubung perkara berkenaan.  Kerajaan Negeri telah memohon kepada pihak Majlis Perbandaran Pulau Pinang agar dapat menyediakan anggaran kos bagi penyediaan bangunan tersebut (kos pembinaan sekitar tahun 1996/1997 dan kos semasa) bagi tujuan menuntut ganti rugi daripada pihak pemaju.


(b)
Kerja-kerja fizikal di tapak pembinaan masih belum dimulakan memandangkan pelan merancang masih belum diluluskan.

XXV).
Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

1.
Adakah Pejabat Tanah, Daerah Seberang Perai Utara telah selesai membuat pengambilan tapak perkuburan Islam di sebelah Masjid Bagan Belat.

Y.A.B. Ketua Menteri: 

1.
Pejabat Daerah dan Tanah Seberang Perai Utara (PDT SPU) sedang dalam proses pengambilan balik tanah untuk tapak perkuburan Islam di sebelah Masjid Bagan Belat.  Status kemajuan mengenainya ialah Notis Award dan tawaran pampasan (Borang H APT 
1960) telah dikeluarkan kepada pemilik tanah terlibat pada 16 Julai 2009 dan mengikut Akta Pengambilan Balik Tanah (APT) 1960, pengambilan tanah tersebut akan selesai apabila bayaran pampasan dibuat kepada pemilik tanah yang terlibat dan Borang K APT 1960 didaftarkan.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

2.
Apakah status permohonan Jawatankuasa Masjid Bagan Lebai Tahir yang memohon kepada Pejabat Daerah dan Tanah, Daerah Seberang Perai Utara untuk membuat pengambilan tanah di sebelah masjid bagi tujuan menambah kawasan perkuburan kariah tersebut.

Y.A.B. Ketua Menteri: 

2.
Daripada rekod pentadbiran Pejabat Daerah dan Tanah Seberang Perai Utara didapati tiada permohonan diterima daripada Jawatankuasa Masjid  Bagan Lebai Tahir atau mana-mana agensi bagi tujuan menambah kawasan perkuburan kariah tersebut.  Walau bagaimanapun, mengikut rekod Pejabat Agama Daerah Butterworth, Jawatankuasa Kariah berkenaan telah menghantar surat permohonan pengambilan balik tanah No. Lot 1427 Bagan Lebai Tahir kepada Yang di-Pertua Majlis Agama Islam Negeri Pulau Pinang (MAINPP) pada 25 Mei, 2009 dan permohonan ini akan diambil tindakan sewajarnya.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

3.
Kenapakah masalah kebocoran bumbung Masjid Daerah Seberang Perai Utara sampai sekarang tidak dapat diatasi.

Y.A.B. Ketua Menteri: 

3.
Masjid Daerah Seberang Perai Utara  merupakan bangunan yang telah disumbangkan oleh Syarikat Gapurna Sdn. Bhd. kepada MAINPP dengan semua urusan reka bentuk oleh perunding dan pembinaan dilaksanakan oleh syarikat tersebut. Masalah utama kebocoran yang berlaku pada bumbung Masjid Daerah Seberang Perai Utara telah dikenal pasti akibat reka bentuk bumbungnya yang memerlukan penyelenggaraan secara berkala. 


Pada tahun 2003,  Syarikat Gapurna Sdn. Bhd. sekali lagi telah menyalurkan sumbangan berjumlah RM85,000.00 melalui MAINPP bagi tujuan membekal kelengkapan dan juga membaiki bumbung masjid yang bocor pada ketika itu. Peruntukan tersebut telah diletakkan di bawah Akaun Amanah Masjid Daerah Seberang Perai Utara.  Kerja-kerja pembekalan dan pembaikan tersebut sekali lagi telah dilaksanakan oleh kontraktor yang dilantik oleh syarikat Gapurna Sdn. Bhd. 


Pada tahun 2005  MAINPP telah menerima aduan daripada Pegawai Tadbir Agama Daerah SPU mengenai kebocoran pada bumbung masjid terbabit. MAINPP kemudiannya telah melantik kontraktor untuk melaksanakan pembaikan segera terhadap water proofing,  gutter,  siling dan  juga lain-lain kerja yang berkaitan dengan jumlah kos sebanyak RM13,955.70. Setelah semua kerja-kerja pembaikan diselesaikan, MAINPP telah menyalurkan peruntukan berjumlah RM22,371.37 ke akaun masjid tersebut bagi membolehkan pihak masjid meneruskan penyelenggaraan menggunakan peruntukan terbabit.  Jika mengambil kira dari segi reka bentuk bumbungnya,  masalah kebocoran tersebut akan tetap berulang. Masalah ini hanya dapat diatasi dengan pelaksanaan kerja-kerja penyelenggaraan secara berkala bagi memastikan semua sistem saliran air hujan dan juga water proofing akan sentiasa berfungsi dan di dalam keadaan yang baik. 


Dari segi teknikal,  jabatan ini tidak dapat mengenal pasti punca sebenar kebocoran berterusan masjid ini masih berlaku.  Perkara ini akan dirujuk ke Jabatan Kerja Raya sekiranya aduan mengenai kebocoran ini berpanjangan dan bertambah serius.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

4.
Kawasan Rekreasi di Tepi Pantai Taman Robina tidak diselenggarakan dengan baik dari 
aspek kebersihan dan tanaman/landskap.


(a)
Siapakah kontraktor yang bertanggungjawab ke atas kebersihan dan landskap. Berapakah peruntukan yang disediakan oleh MPSP untuk tujuan tersebut.


(b)
Kenapakah lampu hiasan di kawasan tersebut dinyalakan 24 jam sehari walaupun pihak MPSP telah dimaklumkan tentang perkara tersebut.

Y.A.B. Ketua Menteri: 

4.
(a)
Pembersihan di tepi pantai Taman Robina dan taman-taman lain yang berdekatan dijalankan oleh kontraktor Syarikat Ipil Murni Enterprise dengan bayaran sebanyak RM18,871.12 sebulan. 


(b)
Terdapat kerosakan pada alat kawalan iaitu suis cuaca yang menyebabkan lampu ini menyala 24 jam. Tindakan pembaikan alat kawalan yang rosak akan diperbaiki.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

5.
Sila nyatakan jumlah warga emas yang telah didaftarkan mengikut daerah di Pulau Pinang untuk mendapatkan bantuan yang dijanjikan oleh Kerajaan Negeri Pulau Pinang setakat Jun 2009.


(a)
Apakah bentuk bantuan yang akan diberi.


(b)
Dari manakah sumber kewangan tersebut.


(c)
Bilakah bantuan itu akan diberikan.

Y.A.B. Ketua Menteri: 

5.
Kerajaan Negeri telah pun mengambil inisiatif dengan mengedarkan Borang Penghargaan Warga Emas pada 1 Mei 2009 melalui ADUN-ADUN kawasan. Ini adalah bertujuan untuk mendapatkan data warga emas yang lebih tepat dan terkini di Pulau Pinang.  Sehingga kini, hampir 100,000 salinan borang telah diedarkan dan pendaftaran ini dijangka akan tamat pada 8 Mac 2010. Oleh itu, bilangan warga emas yang berdaftar hanya akan diketahui selepas tamat tempoh pendaftaran yang telah ditetapkan.


(a)
Sehubungan itu, bentuk bantuan sama ada dalam bentuk kewangan atau tidak hanya akan diputuskan oleh Kerajaan Negeri selepas tamat tempoh pendaftaran yang ditetapkan dan ia bergantung kepada keperluan berdasarkan  hasil daripada bancian yang dijalankan.

(b)
Sumber kewangan bagi tujuan bantuan kepada golongan warga emas juga masih belum diputuskan oleh Kerajaan Negeri.  Kata putus hanya dapat dicapai selepas tamat 
tempoh pendaftaran yang telah ditetapkan.

(c)
Tarikh bermulanya penyaluran bantuan kepada golongan warga tua juga akan diputuskan oleh Kerajaan Negeri selepas tamatnya tempoh pendaftaran.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 
6.
Dewan Orang Ramai Taman Ayer Tawar Indah telah diserahkan oleh pemaju kepada pihak MPSP. Kenapakah dewan tersebut masih tidak boleh digunakan oleh penduduk/orang ramai dan kenapakah dewan itu tidak diserahkan kepada Persatuan Penduduk untuk ditadbir dan diimarahkan.

Y.A.B. Ketua Menteri: 

6.
Kerajaan Negeri begitu prihatin untuk menyediakan kemudahan kepada masyarakat.  Dewan Orang Ramai Taman Air Tawar Indah telah siap dan telah diserahkan oleh pemaju kepada MPSP pada 11 April 2008.  Namun begitu,  sehingga kini MPSP masih belum menerima sebarang permohonan untuk menggunakan kemudahan tersebut. 

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

7.
Parit Monsun dari Jalan Tengku Putra sampai ke Sungai Abdul di Telok Ayer Tawar penting diselenggarakan dengan baik kerana ia menjadi saliran kepada beberapa buah kampung di situ. Tetapi setiap tahun ADUN kena minta berkali-kali diselenggarakan oleh pihak MPSP apabila ianya telah dipenuhi tumbuhan dan tertutup apabila tebing mendap. Kenapakah MPSP tidak menjadualkan secara tetap untuk menyelenggarakan parit ini. 

Y.A.B. Ketua Menteri: 

7.
MPSP melaksanakan kerja-kerja membuang enapan daripada parit monsun dua kali setahun di seluruh Seberang Perai. Namun pada tahun 2008, MPSP hanya dapat melaksanakan kerja-kerja pembersihan sekali sahaja kerana masalah peruntukan. Bagi tahun 2009, MPSP mendapat peruntukan daripada wang caruman pemaritan dan kerja-kerja mencuci sedang dijalankan di semua parit monsun di Seberang Perai. Kerja-kerja pembersihan pusingan kedua akan dilaksanakan pada hujung tahun 2009.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

8.
Kenapakah bantuan segera untuk kemasukan pelajar-pelajar Pulau Pinang ke Institusi Pengajian Tinggi (IPT) yang selama ini diberi dari Tabung TYT melalui Pejabat Daerah telah diberhentikan. Apakah bentuk-bentuk bantuan untuk pendidikan yang telah diberi oleh Kerajaan Negeri selain dari Biasiswa Kecil Negeri yang dapat membantu pelajar miskin di negeri ini.

Y.A.B. Ketua Menteri: 

8.
Tabung TYT bagi tujuan pemberian bantuan kepada pelajar-pelajar Pulau Pinang yang berjaya memasuki Institut Pengajian Tinggi Awam (IPTA) tidak diberhentikan.  Pada tahun 2009, sebanyak RM500,000.00 telah diperuntukkan bagi tujuan pemberian bantuan kemasukan pelajar-pelajar Pulau Pinang ke IPTA.  Peruntukan berjumlah RM100,000.00 telah diagihkan kepada setiap daerah.  Daripada peruntukan tersebut, sebanyak 200 orang pelajar yang memenuhi syarat berpeluang menerima bantuan berjumlah RM500.00.  Bagi tahun 2009, permohonan telah dibuka mulai 25 Mei 2009 hingga 30 Jun 2009.

Selain dari Biasiswa Kecil Negeri, Kerajaan Negeri juga mewujudkan Tabung Amanah Biasiswa Negeri Pulau Pinang.  Tabung ini bertujuan untuk memberikan bayaran kepada pelajar-pelajar miskin di negeri ini iaitu:-


(a)
Pertukaran Status Pinjaman Penuntut kepada Biasiswa


(i)
Bayaran ini dibuat khas kepada penuntut IPTA yang mendapat Ijazah Kelas Pertama dengan CGPA 3.67 ke atas sahaja layak menerima pertukaran status pinjaman kepada biasiswa.


(b)
Bayaran Pengecualian Khas



(i)
Bayaran pengecualian khas untuk dua kategori iaitu:-




(a)
Penyakit Kritikal (Penyakit Mental, SLE, buah pinggang dll)

(b)
Pemberian Khas OKU (Orang Kelainan Upaya)

Dengan adanya bantuan ini, pelajar-pelajar yang miskin di negeri ini diberi bantuan dari segi pelajaran dan pembiayaan perubatan.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

9.
Berapa kali setahunkah Kuala Sungai Abdul di Seberang Perai Utara didalamkan oleh Jabatan Pengairan dan Saliran. Apakah rancangan Kerajaan Negeri untuk menambah pendapatan dan memperbaiki kehidupan nelayan-nelayan di negeri ini.

Y.A.B. Ketua Menteri: 

9.
Kerja-kerja mendalamkan kuala Sungai Abdul telah dibuat sekurang kurangnya dua (2) kali setiap tahun memandangkan kuala Sungai Abdul sering menghadapi masalah penutupan muara akibat dari pemendapan pasir yang sering berlaku di situ.


Kerajaan Negeri di bawah JPS akan membantu dengan melaksanakan projek menaik taraf dan membina jeti  untuk kemudahan nelayan.  JPS akan turut mendalamkan muara-muara sungai bagi membolehkan para nelayan membawa semua hasil tangkapan ke daratan.


Dengan tindakan yang dilakukan itu memudahkan nelayan turun ke laut tanpa mengira waktu dan secara tidak langsung boleh menangkap ikan sepanjang masa dan beroleh tangkapan yang memuaskan (banyak). Jualan yang berterusan dapat menambah pendapatan bagi memperbaiki kehidupan mereka.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

10.
Sila senaraikan muzium-muzium yang terdapat di negeri Pulau Pinang. Apakah produk-produk baru pelancongan yang telah diadakan/dirancang untuk menarik pelancong-pelancong ke negeri ini.

Y.A.B. Ketua Menteri: 

10.
Berikut adalah senarai muzium-muzium yang terdapat di negeri Pulau Pinang:-

(i)
Muzium Negeri Pulau Pinang; 

(ii) 
Muzium & Galeri Tuanku Fauziah , USM, Pulau Pinang; 

(iii) 
Muzium Perang, Batu Maung; 

(iv)
Muzium Peranakan Baba & Nyonya, Lebuh Gereja; 

(v) 
Muzium Islam, Lebuh Armanien; 

(vi)
Muzium Dr Sun Yat-Sen; 

(vii)
'Toy' Muzium; dan

(viii) 
Muzium Perhutanan Telok Bahang 

Kerajaan Negeri telah merancang dan mewujudkan beberapa produk pelancongan baru bagi menarik lebih ramai pelancong ke Pulau Pinang di samping memperkukuhkan produk-produk pelancongan sedia ada. Sepanjang tahun 2008,  pelbagai acara pelancongan bertaraf antarabangsa telah diadakan di Pulau Pinang. Antara acara yang telah dijalankan sepanjang tahun 2008 ialah Penganjuran Pesta Seni Silat Nusantara, Pesta Perlumbaan Perahu Naga Antarabangsa, Kejohanan Basikal Bukit Antarabangsa, 

Kejohanan Golf Amatur Antarabangsa,  Kejohanan Jemputan Bola Keranjang Dunia Yang Kelima Belas,  Pertandingan Memancing Antarabangsa, Kejohanan Tarian Ball-Room Antarabangsa, Kejohanan Antarabangsa Bowling Pesta Pulau Pinang dan Regatta Antarabangsa Mengelilingi Pulau Pinang. Kesemua acara pelancongan ini mendapat sambutan yang menggalakkan dari  semua pihak.

Bandar George Town pula telah disenaraikan sebagai Tapak Warisan Dunia oleh Pertubuhan Pendidikan, Saintifik dan Kebudayaan Bangsa-Bangsa Bersatu (UNESCO) pada 7 Julai 2008. Pengiktirafan ini amat bermakna kepada Kerajaan Negeri dalam pemuliharaan produk berasaskan warisan.  Antara program yang telah dilaksanakan ialah penerbitan risalah-risalah untuk di edar kepada para pelancong dari dalam dan luar negara. Kerajaan Negeri turut mengiklankan tapak-tapak warisan tersebut di dalam majalah-majalah pelancongan tempatan dan luar negara bagi mempromosi serta menggalakkan pelancongan yang berteraskan sejarah dan warisan.

Perkhidmatan WIFI (wireless internet) dan WIMAX pula disediakan secara percuma di daerah Timur Laut yang meliputi kawasan Bandar George Town, Pengkalan Weld, Jalan Burma, Persekitaran Persiaran Gurney ke Jalan Kebun Bunga hingga kawasan Bukit Jambul dan Bayan Mutiara.  Perkhidmatan ini turut melibatkan kawasan di Seberang Perai yang merangkumi kawasan Butterworth, Kampung Jawa, Kampung Perlis dan Kampung Benggali. Perkhidmatan ini menjadikan negeri ini lebih berdaya saing dan pada masa yang sama memberi perkhidmatan telekomunikasi yang terbaik kepada pelancong serta penduduk Pulau Pinang secara keseluruhannya. 

Pembukaan beberapa buah hotel baru turut merancakkan lagi industri pelancongan di Pulau Pinang antaranya pembukaan Tune Hotel di Pulau Pinang yang menawarkan pakej keluarga pada harga yang kompetitif.  Pembinaan hotel-hotel baru di kawasan yang strategik akan dapat memberi pilihan yang lebih kepada pelancong yang datang ke Pulau Pinang.  Selain itu, pembinaan hotel-hotel baru juga akan membantu memenuhi keperluan pelancong terutama ketika musim cuti sekolah yang mencatatkan peningkatan tempahan bilik hotel.

Kerajaan Negeri akan terus mempromosi Pulau Pinang sebagai destinasi unggul pelancongan di rantau ini dengan adanya produk-produk pelancongan yang menarik. Ini jelas di sepanjang tempoh lebih satu (1) tahun ini,  Kerajaan Negeri telah mengambil bahagian di dalam misi-misi pelancongan dan pameran penggalakan pelancongan peringkat domestik dan antarabangsa. Di antara pameran yang disertai termasuklah MATTA Fairs di Singapura,  MATTA Travel Fair di Kuala Lumpur, MATTA Travel IMT-GT di Pulau Pinang,  Asia Tourism Forum di Singapura,  ITD di Jerman,  Manchester Travel Mart, Arabian Travel Mart,  European Incentive and Business and Travel Meeting and Exhibition di Geneva dan lain-lain.  Usaha ini juga diharap dapat menarik serta mengekalkan tumpuan pasaran utama pelancong daripada  negara Eropah,  Jepun dan Australia, di samping dapat menerokai pasaran-pasaran baru seperti Negara-negara Timur Tengah, India dan China. 

Selain itu, Kerajaan Negeri turut merancang dan mengambil langkah-langkah tertentu untuk meningkatkan taraf pelancongan Pulau Pinang. Di antaranya adalah inisiatif Kerajaan Negeri untuk menjadikan negeri Pulau Pinang sebagai negeri pertama di Malaysia yang menyediakan perkhidmatan  WIFI dan WIMAX secara percuma kepada penduduk negeri Pulau Pinang termasuk pelancong atau sesiapa sahaja yang berada di Pulau Pinang. 

Selain daripada itu, Kerajaan Negeri bersama-sama pihak MPPP dan MPSP juga sedang berusaha keras untuk meningkatkan tahap kebersihan Pulau Pinang dengan mengambil langkah-langkah seperti membanteras penjaja-penjaja tanpa lesen/permit yang tidak menghiraukan kebersihan  kawasan persekitaran.

(a)
Di antara langkah-langkah untuk menarik pelancong asing ke Pulau Pinang adalah:-

(i)
Menyertai pameran-pameran pelancongan yang terkenal di peringkat antarabangsa seperti AIME (Australia), ITB (Berlin),  ATM (Dubai),  WTM (London),  ATF (Hanoi), ICIF (Shenzhen),  ITHF (Jakarta), dan Natas (Singapura). 

(ii)
Penang Global Tourism akan menganjurkan sebuah roadshow di Singapura iaitu Penang Showcase pada 9 hingga 11 September 2009 untuk menarik lebih kemasukan pelancong-pelancong Singapura ke Pulau Pinang di samping memasarkan teras-teras pelancongan lain seperti pendidikan, perubatan, real estate, makanan, pelaburan, dan sebagainya. Selain daripada Singapura, roadshow yang seumpama itu turut akan diadakan di Indonesia bagi tujuan yang sama pada hujung tahun 2009. 

(iii)
Pameran-pameran tempatan seperti pameran MATTA juga turut disertai oleh Penang Global Tourism iaitu di Kuala Lumpur, Johor, Pulau Pinang dan Melaka bagi menarik dan menggalakkan pelancong-pelancong tempatan melancong ke negeri Pulau Pinang.

(iv)
Menggalakkan lebih banyak kapal-kapal Cruise untuk berlabuh di Pulau Pinang di mana setiap kapal cruise akan membawa  sekurang-kurangnya seramai 1000 pelancong. 

(v)
Mempromosi acara-acara tahunan (signature events) anjuran Kerajaan Negeri seperti acara Penang International Dragon Boat Festival, Bon Odori, Chingay , Penang International Bridge Marathon, dan Pesta Pulau Pinang.

(vi)
Menggalakkan pembukaan hotel-hotel bertaraf antarabangsa dan berjenama seperti Hard Rock Hotel di Batu Feringhi di samping bekerjasama dengan rakan-rakan strategik seperti syarikat-syarikat penerbangan dan pelabur-pelabur untuk meningkatkan infrastruktur dan produk-produk pelancongan.

(vii)
Mengadakan program lawatan pendedahan untuk pihak media bagi tujuan mempromosi sektor pelancongan Pulau Pinang di mata dunia.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 


11.
Setakat manakah wabak demam H1N1 telah menjejaskan industri pelancongan di 
Pulau Pinang. Berapa orangkah yang telah terkena demam ini di Pulau Pinang?

Y.A.B. Ketua Menteri: 

11.
Industri pelancongan merupakan sektor terpenting dalam menjana ekonomi negeri sejak dari dahulu lagi.  Walau bagaimanapun,  isu penularan wabak demam H1N1 sejak akhir-akhir ini sedikit sebanyak meninggalkan kesan dalam industri ini.  Selain itu faktor-faktor luar kawalan seperti kemelesetan ekonomi dunia boleh mempengaruhi dan menjejaskan kemasukan pelancong asing ke negeri Pulau Pinang.  Adalah dijangkakan bahawa jumlah kemasukan pelancong ke Pulau Pinang dijangka akan menurun sedikit pada tahun ini selaras dengan penurunan sasaran kemasukan pelancong ke Malaysia oleh Tourism Malaysia iaitu dari 22 juta kepada 19 juta.  Wabak influenza H1NI dijangka memberi kesan terhadap industri pelancongan Pulau Pinang mahupun Malaysia.

Statistik rasmi daripada Jabatan Kesihatan Pulau Pinang menunjukkan bilangan yang terkena demam H1N1 sehingga  15 Julai 2009 adalah sebanyak 58 kes.  Kesemua 58 kes telah pun diberi rawatan dan telah sembuh di mana kes-kes ini terdiri daripada warga asing 43 kes – imported dan 15 kes – tempatan.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

12.
Berapakah jumlah wanita yang menjadi Ketua Keluarga di dalam negeri Pulau Pinang. Sila nyatakan mengikut daerah-daerah dan apakah tindakan Kerajaan Negeri Pulau Pinang untuk membantu kumpulan ini untuk menambah pendapatan mereka dan mengatasi masalah kemiskinan di kalangan keluarga ini.

Y.A.B. Ketua Menteri: 

12.
Berdasarkan statistik yang dikeluarkan oleh Jabatan Kebajikan Masyarakat, terdapat seramai 283 orang ketua isi rumah yang terdiri daripada ibu tunggal tersenarai dalam golongan miskin tegar. Senarai berkenaan berdasarkan jadual seperti di Lampiran. Sementara maklumat yang dibekalkan oleh Pejabat Pembangunan Wanita, terdapat seramai 180 ibu tunggal yang telah berdaftar di Rumah Nur. Pecahan mengikut daerah adalah seperti berikut.


STATISTIK IBU TUNGGAL YANG TERSENARAI DALAM MISKIN TEGAR MENGIKUT DAERAH

	DAERAH
	MELAYU
	CINA
	INDIA
	JUMLAH

	SPS
	13
	0
	4
	17

	SPT
	68
	7
	11
	86

	SPU
	101
	0
	2
	103

	TL
	19
	1
	1
	21

	BD
	52
	4
	0
	56

	JUMLAH KESELURUHAN
	283





STATISTIK IBU TUNGGAL YANG BERDAFTAR DI RUMAH NUR DAERAH SETAKAT DISEMBER 2008

	DAERAH
	MELAYU
	CINA
	INDIA
	LAIN-LAIN
	JUMLAH

	SPS
	19
	2
	2
	0
	23

	SPT
	20
	6
	4
	1
	31

	SPU
	89
	0
	0
	0
	89

	TL
	7
	2
	0
	0
	9

	BD
	22
	6
	0
	0
	28

	JUMLAH KESELURUHAN
	180


Kerajaan Negeri turut menyarankan dan menggalakkan golongan wanita untuk menceburi bidang perniagaan yang terdapat di negeri ini. Untuk tujuan tersebut,  Kerajaan Negeri berusaha untuk menganjurkan program-program latihan dan pembangunan sumber manusia serta pendedahan mengenai peluang-peluang perniagaan dan pembiayaan dengan kerjasama agensi Kerajaan Negeri. Program ini dilaksanakan dalam bentuk seminar, forum, kursus dan dialog bertujuan untuk membantu usahawan mendapat pendedahan mengenai sumber pembiayaan perniagaan yang disediakan. Selain itu, Kerajaan Negeri melalui Majlis Belia Negeri akan menganjurkan Seminar Motivasi Keusahawanan Belia. Program ini diadakan bertujuan untuk memberi pendedahan dan kesedaran kepada golongan belia mengenai peluang-peluang perniagaan yang boleh diceburi dalam usaha meningkatkan taraf ekonomi belia termasuklah beliawanis yang terdapat di negeri ini.

Selain itu, untuk menggalakkan golongan wanita menceburi bidang perniagaan, Kerajaan Negeri turut menyediakan premis perniagaan mampu milik seperti ruang niaga dan gerai, sama ada secara jualan, sewaan dan sewa beli dengan kadar yang berpatutan untuk membolehkan golongan pemuda menjalankan perniagaan yang berpotensi. Premis perniagaan ini disediakan oleh Pihak Berkuasa Tempatan, Pejabat Daerah dan PDC. Kerajaan Negeri melalui Perbadanan Pembangunan Pulau Pinang (PDC) juga telah menubuhkan Skim Mikro Kredit yang dikenali sebagai Tabung Titian Ketidaksamaan Rakyat (TTKR) Negeri Pulau Pinang bagi menggantikan Tabung Modal Pusingan 
Peniaga dan Penjaja Kecil Negeri Pulau Pinang. Program ini dijalankan secara kerjasama dengan tenaga pakar dari Universiti Sains Malaysia (USM). Tabung ini 


ditubuhkan bertujuan untuk memberi fokus dalam mengurangkan jurang atau ketidaksamaan dengan memberi keutamaan kepada golongan miskin, orang kurang upaya, ibu tunggal termasuk penjaja kecil untuk memulakan dan mengembangkan perniagaan. 

Secara tidak langsung, penubuhan tabung ini juga dilihat dapat membantu Kerajaan Negeri mengurangkan masalah kemiskinan di negeri ini. Peruntukan RM3.0 juta telah disediakan untuk tabung ini iaitu melibatkan peruntukan Kerajaan Negeri sebanyak RM1.5 juta dan peruntukan PDC sebanyak RM1.5 juta. Proses pengeluaran pinjaman bagi tabung ini akan dibuat melalui PDC. Sehingga kini, bantuan pinjaman bagi tabung ini belum lagi disalurkan kepada pemohon yang layak kerana mekanisme pelaksanaannya sedang giat disediakan. Walau bagaimanapun, pinjaman kepada pemohon yang layak dijangka akan mula diagihkan mulai 1 Oktober 2009 dengan keutamaan kepada pemohon dari kalangan ibu tunggal dan wanita. 

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

13.
Apakah dasar dan syarat-syarat Kerajaan Negeri tentang pengeluaran lesen untuk pasar Ramadan untuk tahun 2009.

Y.A.B. Ketua Menteri: 

13.
Dasar dan syarat-syarat Kerajaan Negeri tentang pengeluaran lesen untuk pasar Ramadan untuk tahun 2009.

(a) Permohonan:


Penganjur perlu mengemukakan permohonan untuk menganjur Pasar Ramadan.

(b)
Persediaan tapak:


(i)
Mestilah di lokasi yang tidak mengganggu lalu lintas, laluan awam dan 
ketenteraman penduduk.


(ii)
Menyediakan ruang berukuran 5 kaki x 10 kaki setiap tapak


(iii)
Ruang bebas antara gerai seluas 10 kaki antara satu dengan yang lain.

(c)
Tanggungjawab penganjur:

(i)
Memastikan setiap peniaga mempunyai lesen. (Pasar Ramadan)

(ii)
Peniaga yang mengendalikan makan mesti menjalani pemeriksaan kesihatan dan memperoleh suntikan pelalian anti-tifoid.

(iii)
Memastikan setiap peniaga mendaftar.

(iv)
Memastikan tiada pendatang asing berniaga.

(v)
Memastikan setiap peniaga menyediakan tong sampah.

(vi)
Bertanggungjawab ke atas penyenggaraan dan kebersihan kawasan sebaik sahaja tamat perniagaan.

(vii)
Menyediakan bekalan air dan elektrik.

(d)
Kuasa MPPP:

(i)
MPPP berhak untuk menutup atau mengubah lokasi Pasar Ramadan.

(ii)
MPPP berhak untuk menarik balik kebenaran untuk mengadakan Pasar Ramadan.

(iii)
MPPP akan mengambil tindakan membatalkan lesen Pasar Ramadan yang tidak mematuhi arahan MPPP.


Bagi MPSP, dasar dan syarat–syarat pengeluaran Pasar Ramadan sama seperti pengeluaran lesen pasar malam. Keutamaan untuk pengeluaran lesen penganjur Pasar Ramadhan adalah seperti berikut:

(i)
JKKK

(ii)
Persatuan Penduduk

(iii)
Rukun Tetangga 

(iv)
Jawatankuasa Masjid / Surau/ NGO lain.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

14.
Adakah tanah yang ingin diwakafkan oleh individu atau syarikat swasta untuk tujuan masjid/kubur/sekolah-sekolah agama/kebajikan orang Islam, juga akan diambil alih oleh Setiausaha Kerajaan Negeri di Perbadankan.

Y.A.B. Ketua Menteri: 

14.
Dimaklumkan bahawa tanah yang ingin diwakafkan oleh individu atau syarikat swasta untuk tujuan masjid/ kubur/ sekolah-sekolah agama/ kebajikan orang Islam tidak akan diambil alih oleh Setiausaha Kerajaan Negeri di Perbadankan (SSI) tetapi akan didaftarkan sebagai tanah wakaf atas nama Majlis Agama Islam Negeri Pulau Pinang (MAINPP) sebagai pemegang amanah tunggal.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

15.
Adakah Kerajaan Negeri Pulau Pinang akan mengadakan kubur Islam yang berpusat di Pulau Pinang untuk mengatasi masalah kesesakan tempat perkuburan orang Islam di sebelah pulau dan mengatasi masalah untuk memperluaskan kubur-kubur yang sedia ada.

Y.A.B. Ketua Menteri: 

15.
Kerajaan Negeri telah lama merancang untuk mewujudkan sebuah kubur berpusat seluas 15 ekar bagi setiap daerah.  Setakat ini, tanah tapak kubur telah dikenal pasti seperti berikut:-

	Daerah
	Status Kubur Berpusat
	Keluasan Tanah
	No. Lot
	Lokasi

	Barat Daya
	Tanah diperolehi
	10.5035 ekar
	459 & 458 Mk. 3
	Sungai Rusa



	Seberang Perai Utara
	Telah dikenalpasti
	23.2 ekar
	3662 

Mk. 3
	Kepala Batas

	Seberang Perai Tengah
	Telah dikenalpasti
	19 ekar
	25, 589, 746 Mukim 19
	Mengkuang

	Seberang Perai Selatan
	Telah dikenalpasti
	50 ekar
	322 Mk. 2
	Tasek





Kerajaan Negeri bercadang untuk memulakan pengambilan balik tanah seperti yang telah dikenal pasti pada tahun 2010 bergantung kepada kemampuan peruntukan Kerajaan Negeri.  Kerajaan juga akan memasukkan dalam Projek RMKe-10 bagi pembinaan kubur berpusat ini seperti menambun tanah, pembersihan, plot tapak dan lain-lain infrastruktur yang diperlukan sebagai kubur berpusat tertakluk kepada setelah selesainya pengambilan balik tanah.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

16.
Sila nyatakan jumlah pekerja yang telah mendapat latihan di PSDC mengikut bangsa dan bidang kemahiran sejak 2007-2009.

Y.A.B. Ketua Menteri: 

16.
Mengikut statistik yang diperolehi daripada Penang Skills Development Centre (PSDC) pecahan pekerja mengikut bangsa yang telah mendapat latihan di PSDC pada tahun 2007 adalah seramai 5,156 pekerja berbangsa Cina, 4,755 pekerja berbangsa Melayu,  1,197 pekerja berbangsa India dan 302 orang dari lain-lain bangsa. 


Pada tahun 2008 pula,   seramai 5,666 
pekerja berbangsa Cina telah mendapat latihan di PSDC,  manakala bilangan pekerja bangsa Melayu seramai 4,870 orang,  pekerja India seramai , 207 orang dan lain-lain bangsa seramai 365 orang. 


Bagi pecahan mengikut bidang kemahiran pula,  seramai 11,410 orang pekerja telah mendapat latihan dalam pelbagai bidang kemahiran pada tahun 2007.  Pada tahun 2008 pula,     seramai 12,108 orang telah dilatih.  Pecahan adalah seperti berikut:

	Bilangan Pekerja Yang Mendapat Latihan Di PSDC Mengikut  Tahun Dan Bidang Kemahiran

	
	
	Tahun

	Bil.
	Jenis Kursus
	2007
	2008

	A
	Career Advancement Long Term Programs 
	 
	 

	1.
	Workforce transformation
	2,390
	1,245

	
	Diploma in Engineering
	 
	 

	
	-Electronics
	267
	310

	
	-Mechatronics
	264
	387

	
	-Computer
	24
	73

	
	-Telecomunication
	7
	25

	2.
	Diploma in Information Technology
	5
	5

	3.
	Basic Machining (BMC)
	74
	100

	4.
	Advanced Computer Numerical Control Machining (ACNC)
	84
	51

	5.
	WTTP-Machining
	90
	30

	6.
	WTTP-Industrial Electronics
	34
	0

	7.
	WTTP-Cisco Networking Academy Programme
	10
	0

	8.
	Chargeman AO
	85
	45

	9.
	Bachelor of Engineering Electrical & Electonics
	27
	59

	10.
	Master of Business Administration
	25
	30

	11.
	Master of Engineering in Microelectronics
	20
	52

	12.
	Master of Engineering in Photonics
	9
	9

	13.
	Master of Engineering in Telecommunications
	10
	35

	14.
	Basics Engineering Course
	11
	24

	
	SUB TOTAL
	3,436
	2,480


	B
	In-House Programs
	 
	 

	1.
	Team Building
	2,690
	3,462

	2.
	Business Management 
	1,017
	1,896

	3.
	Information Technology
	940
	1,015

	4.
	Technical
	151
	28

	5.
	Quality/Productivity
	854
	1,030

	6.
	Language
	164
	136

	7.
	Automation & Related Courses
	53
	65

	8.
	Manufacturing/Process
	142
	0

	Subtotal
	6,011
	7,632

	C
	Public Programs
	1,963
	1,996

	Total
	11,410
	12,108


Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 


17.
Apakah tindakan Kerajaan Negeri Pulau Pinang untuk :


(a)
Mengekalkan “competitiveness” di dalam bidang-bidang industri pembuatan dan perkhidmatan.


(b)
Menarik kemasukan pelabur ke negeri Pulau Pinang.

Y.A.B. Ketua Menteri: 

17.
(a)
Bagi mengekalkan competitiveness dalam industri pembuatan dan perkhidmatan, Kerajaan Negeri Pulau Pinang, melalui Pelan Induk Perindustrian ke-3 (IMP-3) telah menggariskan tiga (3) spektrum yang merangkumi 10 teras strategik seperti berikut:



(1)
Inisiatif Pembangunan


(i)
Untuk mempertingkatkan kedudukan Malaysia sebagai negara dagangan utama;


(ii)
Bagi menjana pelaburan di dalam sektor-sektor sasaran yang kian berkembang;


(iii)
Untuk mengintegrasikan syarikat-syarikat Malaysia di dalam rangkaian perniagaan domestik dan global; dan


(iv)
Bagi memastikan pertumbuhan industri menyumbang terhadap pembangunan domestik yang adil.



(2)
Mempromosi sektor yang kian berkembang

(i)
Untuk mengekalkan sumbangan sektor pembuatan kepada pertumbuhan ekonomi; dan

(ii)
Bagi mempergiatkan sektor industri sebagai penjana pertumbuhan ekonomi.



(3)
Meningkatkan Suasana Perniagaan

(i)
Untuk memudahkan pembangunan dan aplikasi teknologi berasaskan pengetahuan;

(ii)
Bagi memperkembangkan modal insan yang kreatif dan inovatif;

(iii)
Bagi mengukuhkan peranan sektor swasta dan persatuan dagangan dan industri; dan

(iv)
Untuk mewujudkan suasana perniagaan yang berdaya saing melalui sokongan institusi yang berkesan dan sistem serahan kerajaan yang cekap.

Bagi meneruskan aktiviti-aktiviti berkenaan, Kerajaan Negeri Pulau Pinang telah mengenal pasti beberapa industri strategik yang berpotensi sebagai pemangkin pertumbuhan industri iaitu Diod Pemancar Cahaya (LED), bioteknologi, kuasa suria, avionik, peralatan dan peralatan perubatan. Seterusnya, taman-taman teknologi dibangunkan seperti Taman Sains Pulau Pinang, Penang Science Park dan Taman Industri Bukit Minyak berupaya menarik minat syarikat berteknologi tinggi untuk memulakan pelaburan di negeri Pulau Pinang.  Syarikat-syarikat tempatan dan antarabangsa juga digalakkan untuk memperkembangkan aktiviti penyelidikan dan pembangunan dan menceburi bidang-bidang berteknologi tinggi lain yang berpotensi.

Penggunaan aplikasi ICT dalam bidang industri pembuatan digalakkan supaya aktiviti perniagaan boleh diperluaskan ke peringkat serantau dan global.  Jalinan kerjasama antara institusi penyelidikan kerajaan, institusi pengajian tinggi, pusat kecemerlangan dan institusi teknikal diperkasakan untuk menambah baik sistem pembelajaran berkaitan industri, infrastruktur penyelidikan dan memperkayakan graduan-graduan dengan ilmu-ilmu terkini berkaitan industri.  Selain industri pembuatan, Kerajaan Negeri Pulau Pinang telah mengambil beberapa  langkah proaktif dalam usaha membangunkan dan menggiatkan industri perkhidmatan melalui usaha berikut:

i)
Bekerjasama dengan  pelbagai pihak kepentingan dan Panel Penasihat Industri Perkhidmatan dalam mengatur strategi pelaksanaan Pelan 10 Teras Pembangunan;

ii)
Mengenal pasti bidang-bidang pengkhususan untuk latihan semula dan bekerjasama dengan Panel Penasihat Industri Perkhidmatan dan agensi-agensi Kerajaan yang berkenaan; dan

iii)
Menggembleng tenaga dengan agensi-agensi kerajaan, persatuan-persatuan industri untuk mengenal pasti peluang perniagaan dan pekerjaan.


(b)
Bagi menarik kemasukan pelabur ke negeri Pulau Pinang, Kerajaan Negeri sentiasa:

(i)
Berusaha dalam memastikan persekitaran pelaburan kekal kondusif;

(ii)
Menambah baik kecekapan dan keberkesanan sistem penyampaian;

(iii)
Memperkasakan perkhidmatan pemudah cara sejajar dengan kehendak dan keperluan pelabur-pelabur; dan

(iv)
Melalui Pihak Berkuasa Tempatan dan kerjasama daripada Kerajaan Persekutuan menjalankan projek menaik taraf kawasan perindustrian sedia ada di bahagian pulau dan Seberang Perai.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri:

18.
Berapakah kes kecurian, rompak dan ragut yang berlaku di negeri Pulau Pinang dari Januari hingga Jun 2009. Berapakah kes yang telah berjaya dibuat tangkapan. Sila nyatakan mengikut daerah-daerah dan sila maklumkan tindakan-tindakan yang telah diambil untuk meningkatkan keselamatan penduduk di negeri ini.

Y.A.B. Ketua Menteri: 

18.
1.
Berdasarkan keseluruhannya, indeks jenayah bagi negeri Pulau Pinang telah menunjukkan penurunan berbanding dengan tahun 2008, di mana bagi bulan Januari sehingga Jun tahun ini (2009), indeks jenayah turun sebanyak 3.4 peratus atau bersamaan dengan 280 kes berbanding dengan tempoh yang sama tahun lalu. Jenayah kekerasan khususnya telah turun sebanyak 8.7 peratus atau bersamaan dengan 96 kes manakala jenayah harta benda turun 2.6 peratus atau bersamaan dengan 184 kes. 


Berdasarkan pemerhatian Kerajaan Negeri bermula bulan Januari sehingga Jun 2009 berbanding dengan tempoh yang sama pada tahun 2008, kes curi ragut telah menunjukkan penurunan iaitu daripada 567 kes pada tahun 2008 kepada 483 kes pada tahun 2009. Kes samun tanpa senjata api juga mengalami penurunan daripada 222 kes pada tahun 2008 kepada 158 kes pada tahun 2009. Lain-lain kecurian juga turun daripada 1,935 kes pada tahun 2008 kepada 1,547 kes pada tahun 2009.


2. 
Jumlah kes dan tangkapan bagi tempoh Januari sehingga Jun tahun 2009 mengikut pecahan daerah, bagi tempoh Jan-Jun 2009 adalah seperti dilampirkan.


3. 
Kerajaan Negeri bersama pihak polis dan agensi-agensi Kerajaan Negeri yang lain telah mengambil beberapa inisiatif dalam memastikan keselamatan dan keselesaan orang ramai terus terjamin, seperti:

(a) 
Tindakan proaktif diambil bersama-sama dengan agensi-agensi kerajaan yang lain dan NGO-NGO bagi menerangkan dan menghebahkan maklumat dari segi menjaga harta benda dan nyawa. Ini termasuklah mengadakan kempen, ceramah dan penubuhan Rakan Cops untuk menyedarkan masyarakat betapa pentingnya mengawal harta benda dan nyawa sendiri.

(b) 
Mengambil inisiatif mengadakan Program Bandar Selamat (IBS). Dalam program ini, penambahbaikan infrastruktur dan alam sekitar telah dipertingkatkan dengan pemasangan CCTV, lampu-lampu jalan yang mencukupi dan pembinaan Dewan Komuniti. Program ini telah dipertingkatkan sebagai Program Negeri Selamat di mana fokusnya adalah untuk memastikan setiap pelosok negeri Pulau Pinang adalah selamat.

Ahli Kawasan Telok Ayer Tawar (Y.B. Dato’ Hajah Jahara bt. Hamid) bertanya kepada Y.A.B. Ketua Menteri: 

19.
Penduduk Taman Tun Dr Awang, Bagan Ajam telah memohon kepada Pejabat Perumahan Negeri Pulau Pinang untuk dibaiki Dewan Orang Ramai di bawah  Blok E dan dimaklumkan bahawa ianya akan dilaksanakan oleh pejabat berkenaan tahun ini tetapi hingga sekarang tidak dibuat. Sila maklumkan kedudukan permohonan tersebut.
Y.A.B. Ketua Menteri: 

19.
Dewan Orang Ramai di Taman Tun Dr Awang,  Bagan Ajam adalah di bawah pentadbiran Bahagian Perumahan. Perancangan untuk membaiki dewan tersebut telah disediakan, namun peruntukan sedia ada tidak mencukupi untuk pembaikan tersebut. Maka kerja tersebut terpaksa ditangguhkan buat sementara waktu.  Kerajaan Negeri tetap prihatin dengan permasalahan tersebut dan tetap akan memperbaikinya setelah peruntukan mencukupi diperolehi.

XXVI)
Ahli Kawasan Permatang Berangan (Y.B. Tuan Haji Shabudin bin Yahaya) bertanya kepada Y.A.B. Ketua Menteri: 

1.
Sila nyatakan senarai penghuni rumah tetamu Seri Teratai sejak ia mula digunakan sehingga sekarang dan tempoh penghunian.

Y.A.B. Ketua Menteri: 

1.
Berdasarkan kepada rekod,  Rumah Tetamu Pulau Pinang yang kini dikenali sebagai Seri Teratai tidak pernah dihuni sepanjang tempoh oleh Y.A.B. Ketua Menteri Pulau Pinang sebelum ini.  Namun pada tahun 2001 hingga 2004,  Seri Teratai pernah dihuni oleh Tuan Yang Terutama Yang di-Pertua Negeri Pulau Pinang (T.Y.T) sebagai kediaman sementara beliau kerana kediaman rasmi beliau di Seri Mutiara perlu di naik taraf.  Selain daripada itu,  ianya digunakan sepenuhnya sebagai Rumah Tetamu Kerajaan Negeri Pulau Pinang.


Y.A.B. Ketua Menteri lepas yang dimaksudkan adalah seperti berikut:-



Penghuni




Tempoh


(a)
Wong Pow Nee



- 
1960-an


(b)
Tun Lim Chong Eu


- 
1971-1983


(c)
Y.A.B. Tan Sri Dr Koh Tsu Koon

- 
Tidak Pernah


(d)
Y.A.B. Tuan Lim Guan Eng

- 
Sejak 21 Jun 2008

Tiga (3) keluarga menghuni di kuarters pekerja dalam kawasan Seri Teratai.  Kakitangan yang menduduki kuarters pekerja tersebut adalah seperti berikut :-


(a)
Puan Halijah binti Saad


Tarikh Menghuni  
:
21 Jun 2004 (5 tahun 1 bulan)



Tugas
        
 
:
Penjaga Seri Teratai

(b)
Encik Yahya bin Murad


Tarikh Menghuni  
:
Sejak tahun 1989


Tugas
        

:
Juruiring Y.A.B. Ketua Menteri (PDRM)

(c)
Encik Azmi bin Kechik


Tarikh Menghuni 
:
Sejak tahun 1988


Tugas
         

:
Juruiring Y.A.B. Ketua Menteri (PDRM)

Ahli Kawasan Permatang Berangan (Y.B. Tuan Haji Shabudin bin Yahaya) bertanya kepada Y.A.B. Ketua Menteri: 

2.
Sila jelaskan secara terperinci kelayakan tuntutan elaun perpindahan dan elaun rumah Ketua Menteri sekarang dan jumlah yang telah/pernah dibayar oleh Kerajaan Negeri sehingga Jun 2009.

Y.A.B. Ketua Menteri: 
2.
Berdasarkan Seksyen 6(3), Enakmen Anggota Pentadbiran dan Ahli Dewan Undangan Negeri (Saraan) 1980, Y.A.B. Ketua Menteri layak untuk menuntut perbelanjaan-perbelanjaan seperti berikut semasa memegang jawatan atau melepaskan jawatan:

(i)
Tambang pengangkutan awam dari tempat mastautinnya ke ibu negeri atau dari ibu negeri ke tempat mastautinnya (apabila melepaskan jawatan) bagi diri, keluarga dan orang gaji yang diperlukan;

(ii)
Perbelanjaan pengangkutan dan bungkus-membungkus termasuk upah buruh, bayaran stor, insurans dan apa-apa perbelanjaan lain yang perlu ditanggungnya untuk mengemas dan menjaga keselamatan barang-barangnya layak dituntut atas kadar sebenar;

(iii)
Layak menuntut atas kadar sebenar tambang pengangkutan kerana membawa kenderaan kepunyaannya sendiri dari tempat mastautinnya ke ibu negeri apabila mula dilantik atau dari ibu negeri ke tempat mastautinnya apabila melepaskan jawatan; dan

(iv)
Layak menuntut Perbelanjaan Makan dan Sewa Hotel atas kadar sebenar bagi dirinya, keluarga dan orang gajinya sebelum berlepas ke ibu negeri dan sebaliknya apabila melepaskan jawatan, dengan syarat bagi tempoh menginap di hotel, Elaun Rumah tidak dibayar.

Sehingga 30 Jun 2009,  Y.A.B. Ketua Menteri tidak pernah membuat sebarang tuntutan perbelanjaan perpindahan sejak memegang jawatan Ketua Menteri.


Berdasarkan Enakmen yang sama,  Y.A.B. Ketua Menteri diperuntukkan Elaun Rumah sebanyak RM4,000.00 sebulan jika tidak disediakan rumah kerajaan.  Kerajaan Negeri telah membayar Elaun Rumah sebanyak RM13,599.99 mulai  10 Mac 2008 sehingga 20 Jun 2008.  Mulai 21 Jun 2008 sehingga 30 Jun 2009,  Y.A.B. Ketua Menteri tidak dibayar Elaun Rumah kerana beliau menduduki kediaman rasmi Ketua Menteri.

Ahli Kawasan Permatang Berangan (Y.B. Tuan Haji Shabudin bin Yahaya) bertanya kepada Y.A.B. Ketua Menteri: 

3.
Apakah kelayakan sebenar Y.B. Timbalan Ketua Menteri I dari segi akademik dan apakah gelaran Profesor kepada Y.B. Timbalan Ketua Menteri II terpakai secara rasmi dalam semua urusan Pentadbiran Kerajaan Negeri

Y.A.B. Ketua Menteri: 

3.
Y.B. Tuan Mansor bin Othman, Timbalan Ketua Menteri I mendapat pendidikan Ijazah Sarjana Muda Sains Sosial dan Sarjana Sains Sosial daripada Universiti Sains Malaysia dan Sarjana Sastera dan Sarjana Falsafah (M.Phil) daripada Universiti Yale, United Kingdom. 


Jawapan kepada bahagian dua, Ya, gelaran “Profesor” adalah terpakai secara rasmi kepada Y.B. Timbalan Ketua Menteri II dalam semua urusan pentadbiran Kerajaan Negeri.  Kelayakan Akademik Y.B. TKM II ialah BA Universiti Indiana (1972), MA McGill University Canada (1980) dan PHD Universiti Malaya (1991).

Ahli Kawasan Permatang Berangan (Y.B. Tuan Haji Shabudin bin Yahaya) bertanya kepada Y.A.B. Ketua Menteri: 

4.
Apakah tindakan yang telah diambil oleh Kerajaan Negeri terhadap isu pencemaran najis babi di Sungai Krek, Tasek Gelugor setelah Jabatan Mufti memberi pandangan bahawa keadaan pencemaran tersebut mendatangkan masalah dari segi syarak kepada petani beragama Islam di kawasan berkenaan.

Y.A.B. Ketua Menteri: 

4.
Berkaitan pencemaran najis babi di Sungai Krek, Tasek Gelugor, Jabatan Mufti Pulau Pinang sentiasa memantau perkembangan yang telah diambil pihak-pihak berkaitan terutama Jabatan Perkhidmatan Veterinar. Jabatan ini turut menganggotai Jawatankuasa Kecil yang telah diwujudkan Jabatan Perkhidmatan Veterinar bagi mencari penyelesaian masalah tersebut dan akan memberi pandangan berkaitan perkembangan dan tindakan yang diambil dari semasa ke semasa.

Ahli Kawasan Permatang Berangan (Y.B. Tuan Haji Shabudin bin Yahaya) bertanya kepada Y.A.B. Ketua Menteri:

5.
Apakah cadangan Kerajaan Negeri untuk mengatasi masalah banjir yang didalami oleh penduduk di tepi Sungai Krek, Kg. Pokok Machang, Tasek Gelugor.

Y.A.B. Ketua Menteri: 

5.
Kerajaan Negeri memang prihatin untuk mengatasi banjir yang dialami oleh penduduk di tepi Sungai Krek dan Kampung Pokok Machang di Tasek Gelugor. Kini, Kerajaan Negeri melalui JPS telah melaksanakan projek Rancangan Tebatan Banjir (RTB) Bertam Kepala Batas bagi Sungai Krek dan Kampung Pokok Machang melalui projek-projek mengorek dan mendalam sungai serta pembinaan rumah pam supaya aliran banjir (flood flow) ini dapat mengalir dengan sempurna dan terkawal. Projek RTB Bertam Kepala Batas yang turut melibatkan pembinaan ban, pembesaran dan mendalam Sungai Krek, dijangka siap sepenuhnya pada awal 2010. 


Bagi RTB Tasek Gelugor, kerja-kerja pengorekan dan mendalamkan sungai akan dilaksanakan dalam RMKe-10. Dengan pelaksanaan kerja-kerja ini, masalah yang menimpa penduduk di Kampung Sungai Krek, Kampung Pokok Machang dan Tasek Gelugor akan dapat diselesaikan.

Dewan disambung semula pada jam 2.30 petang.

Y.B. Dato' Speaker:


Dewan bersidang semula.

Setiausaha:


Soalan bertulis

Y.A.B. Ketua Menteri:


Y.B. Dato’ Speaker, jawapan kepada soalan-soalan bertulis akan dibentangkan atas meja ahli-ahli yang bertanya pada petang ini dan akan dimasukkan dalam penyata rasmi.  

Setiausaha:


5.  
Rang Undang-undang Perbadanan Bukit Bendera Pulau Pinang 2009.  

Y.A.B. Ketua Menteri:


Y.B. Dato’ Speaker, saya mohon mencadangkan supaya Rang Undang-undang bernama satu Enakmen untuk menubuhkan Perbadanan Bukit Bendera Pulau Pinang mengadakan peruntukan berhubungan dengan pengurusan, pengendalian, pengawalan dan penyelenggaraan kereta api Bukit Bendera dan bagi perkara-perkara yang berkaitan dengannya dibacakan bagi kali yang pertama.

Y.B. Timbalan Ketua Menteri I:


Y.B. Dato’ Speaker, saya mohon menyokong.

Setiausaha:



Rang Undang-undang bernama suatu Enakmen untuk menubuhkan Perbadanan Bukit Bendera Pulau Pinang adakan peruntukan berhubungan dengan pengurusan, pengendalian, pengawalan dan penyelenggaraan perkhidmatan kereta api Bukit Bendera dan bagi perkara-perkara berkaitan dengannya dibacakan bagi kali yang pertama.

Y.B. Dato' Speaker:


Rang Undang-undang telah dibacakan bagi kali yang pertama.

Y.A.B. Ketua Menteri:


Y.B. Dato’ Speaker, mengikut peraturan Majlis Mesyuarat 59, saya mencadangkan bacaan kali yang kedua Rang Undang-undang ini diteruskan dengan serta-merta.

Setiausaha:


Rang Undang-undang Enakmen Perbadanan Bukit Bendera Pulau Pinang 2009 bacaan kali yang kedua.

Y.A.B. Ketua Menteri:


Y.B. Dato’ Speaker, saya mohon mencadangkan supaya Rang Undang-undang ini yang bernama suatu Enakmen untuk menubuhkan Perbadanan Bukit Bendera Pulau Pinang 2009 dibacakan kali kedua.  Rang Undang-undang ini adalah bertujuan untuk memberi kuasa kepada Perbadanan Bukit Bendera untuk membuat kontrak memperoleh, membeli, mengambil, memegang dan menikmati apa-apa jenis harta alih dan harta-harta tidak alih dan memindahkan dan penyerahhakan, menyerahkan balik, memulangkan, menggadaikan, menggadai janjikan, mendemiskan, menyerah hak semula, memindahkan hak milik atau selainnya, melupuskan atau membuat apa-apa urusan dengan apa-apa harta alih atau harta tidak alih atau apa-apa kepentingan yang terletak hak kepada perbadanan dan adalah perlu bahawa Enakmen ini demi mengadakan peruntukan berhubungan pengendalian, pengurusan, pengawalan dan penyelenggaraan perkhidmatan kereta api Bukit Bendera dan bagi perkara-perkara yang berkaitan dengannya dibacakan bagi kali yang kedua.  Tertakluk kepada Seksyen 4 (1) Enakmen ini, Pihak Berkuasa Negeri boleh dari semasa ke semasa, melalui perintah yang disiarkan di dalam warta, menetapkan suatu tarikh meletak hak dan pada tarikh itu segala hak dan harta serta liabiliti Kerajaan Negeri yang berkaitan dengan kereta api Bukit Bendera Pulau Pinang yang ditentukan oleh Pihak Berkuasa Negeri dalam perintah itu hendaklah menurut kuasa Enakmen ini berpindah kepada letak hak kepada perbadanan tanpa apa-apa pemindahhakkan, penyerahhakan atau pemindahan hak milik.  Selaras dengan pendekatan Kerajaan Negeri yang berjiwa rakyat dan berteraskan 3P iaitu:

-      Perkasakan Rakyat

-      Perkuasakan Rakyat

-      Perkayakan Rakyat


Perbadanan Bukit Bendera akan memainkan peranannya untuk membangunkan Bukit Bendera sebagai destinasi pelancongan bertaraf antarabangsa dengan matlamat menjadikan Pulau Pinang sebagai negeri maju dengan rakyatnya berpendapatan tinggi.  


Secara ringkasnya, Kerajaan Negeri ingin memperkasakan rakyat dengan ilmu pengetahuan dan kepakaran kerana Pembangunan Modal Insan Manusia adalah satu batu asas kemakmuran ekonomi.  Kerajaan mahu memperkasakan rakyat dengan hak dan kebebasan agar dapat menikmati hak politik yang sama rata, peluang ekonomi yang saksama dan keadilan sosioekonomi.  Sebagai kerajaan yang bersifat penyayang adalah perlu untuk memperkayakan rakyat supaya hasil ekonomi dapat dinikmati bersama. Dalam melaksanakan peranannya, Perbadanan Bukit Bendera akan meneruskan penghayatan dan amalan sistem penyampaian perkhidmatan berpandukan kepada urus tadbir CAT, cekap, accountable dan telus.  Bagi memastikan Perbadanan Bukit Bendera menjadi sebuah organisasi yang cemerlang, maka, sudah pasti prinsip 5K yang menjadi panduan kepada kerajaan berjiwa rakyat iaitu:-

-      Keadilan

-      Kebebasan

-      Kebenaran 

-      Kebajikan untuk rakyat, dan

-      Ketakwaan kepada tuhan

Akan menjadi platform yang akan memperkukuhkan pelaksanaan program dan aktiviti yang dirancangkan kelak.  Dengan kuasa yang diperoleh melalui Enakmen ini di bawah Seksyen 20, perbadanan akan melakukan segala yang perlu atau suai manfaat atau berkaitan dengan pelaksanaan fungsi-fungsinya seperti berikut:-

A.   
Memastikan bahawa Enakmen ini ditadbirkan, dikuatkuasakan, diberi kuat kuasa, dijalankan dan dipatuhi.

B.  
Mencadangkan pembentukan dasar dan menasihati Pihak Berkuasa Negeri bagi apa-apa perkara yang berhubung dengan kemajuan, pembangunan dan pemuliharaan di kawasan perbadanan.

C.  
Mengurus, mengendali, mengawal tadbir negara perkhidmatan kereta api Bukit Bendera.

D.  
Memajukan, menggalakkan, memudahkan dan mengusahakan pembangunan ekonomi, sosial, infrastruktur di kawasan perbadanan.

E.  
Memajukan, membangunkan dan menggalakkan kawasan perbadanan sebagai destinasi pelancongan.

F.   
Mengawal dan menyelaraskan pelaksanaan aktiviti-aktiviti yang disebutkan dalam perenggan C, D dan E di kawasan perbadanan.

G.  
Menasihatkan Pihak Berkuasa Negeri berkenaan dengan aktiviti di kawasan perbadanan.

H.  
Menjalankan penyelidikan atau apa-apa aktiviti yang berhubung dengannya dalam memajukan dan membangunkan dalam kawasan perbadanan.

I.     
Menjalankan apa-apa aktiviti lain dan melakukan apa-apa perkara yang perlu atau bermanfaat dan patut bagi pentadbiran perbadanan atau apa-apa maksud lain yang selaras dengan Enakmen ini.


Bagi melaksanakan fungsinya secara berkesan, Perbadanan Bukit Bendera diberikan juga kuasa untuk:-

(a)   
Mengenakan fee atau caj bagi apa-apa perkhidmatan yang perlu bagi perbadanan sebagaimana yang ditetapkan oleh Pihak Berkuasa Negeri melalui peraturan-peraturan yang dibuat di bawah Seksyen 36 Enakmen ini, iaitu berkaitan pengurusan kumpulan wang perbadanan.


(b)
Menggunakan segala harta perbadanan yang alih dan tak alih mengikut apa-apa cara yang didapati suai manfaat oleh perbadanan.


(c)
Melantik agen, pakar atau perunding yang didapatinya patut untuk membantu perbadanan dalam menjalankan fungsi-fungsinya.

(d)
Menjalankan segala aktiviti khususnya aktiviti berhubungan dengan pelancongan yang didapati oleh perbadanan adalah perlu, berfaedah atau sesuai bagi atau berkaitan dengan pelaksanaan fungsi-fungsinya.

(e)
Bekerjasama dengan mana-mana pertubuhan perbadanan atau agensi kerajaan bagi maksud melaksanakan fungsi-fungsi perbadanan.

(f)
Memberikan pinjaman kepada pekerja perbadanan bagi apa-apa maksud yang diluluskan oleh Pihak Berkuasa Negeri.

(g)
Melakukan apa-apa juga yang bersampingan dengan mana-mana fungsi dan kuasanya.

Y.B. Dato’ Speaker, keputusan Kerajaan Negeri memperbadankan Bukit Bendera dan dengan penggubalan Enakmen Perbadanan Bukit Bendera 2009, maka, ordinan, Penang Hill 1950 tidak lagi terpakai untuk perkhidmatan kereta api Bukit Bendera kerana ordinan tersebut adalah dimansuhkan. Seksyen 53 (1) dan 53 (2) Enakmen ini memperuntukkan bahawa apa-apa perbuatan yang dilakukan atau tindakan yang diambil sebelum Enakmen ini mula berkuat kuasa hendaklah disifatkan telah dilakukan atau diambil di bawah Enakmen ini dan oleh itu bolehlah diteruskan.  Dan apa-apa perintah yang dibuat di bawah Ordinan's Penang Hill Railway 1950, dan berkuat kuasa sebelum Enakmen ini mula berkuat kuasa hendaklah apabila Enakmen ini mula berkuat kuasa terus berkuat kuasa sepenuhnya dan boleh dibatalkan atau dipinda mengikut Enakmen ini.  

Di samping itu Y.B. Dato’ Speaker, berkaitan dengan kedudukan dan kepentingan pekerja-pekerja sedia ada di perkhidmatan kereta api Bukit Bendera, jaminan mengenai gaji, terma dan syarat perkhidmatan telah pun di ambil kira.  Di bawah Seksyen 25 (1) dan 25 (2) serta 25 (3), Enakmen ini kepentingan pekerja-pekerja sedia ada akan terus di beri perhatian iaitu tahun akan diberikan kepada pekerja untuk membuat pilihan bekerja dengan perbadanan dengan tawaran gaji tidak kurang dengan terma dan syarat perkhidmatan yang kepadanya dia berhak sebelum tarikh yang ditetapkan. Bagi pekerja yang tidak memilih untuk berkhidmat dengan perbadanan, mereka akan dibersarakan atas sebab pemansuhan jawatan di bawah Seksyen 10 (5) (d), Akta Pencen 1957.  Beberapa siri penerangan akan diadakan kepada semua pekerja sebaik saja Enakmen Perbadanan Bukit Bendera diluluskan dan surat tawaran opsyen kepada pegawai akan dikeluarkan.  

Berasaskan kepada Rancangan Tempatan Bukit Bendera keluasan kawasan Bukit Bendera ialah 4,604.14 hektar terdiri daripada kawasan hutan lipur, tanah milik persendirian, kawasan kuarters kerajaan, trade hotel dan kawasan pembangunan yang lainnya walau bagaimanapun bagi tujuan pemakaian Enakmen ini kawasan Perbadanan Bukit Bendera akan ditentukan persempadanannya dari semasa ke semasa oleh Pihak Berkuasa Negeri melalui pemberitahuan dalam warta sebagaimana yang diperuntukkan 


di bawah Seksyen 6 (1) Enakmen ini. Kawasan Perbadanan Bukit Bendera akan
dibangunkan oleh Perbadanan sebagai salah satu sumber kewangannya supaya menjadi self financing  di masa hadapan, walau bagaimanapun kerja-kerja pemajuan dan pembangunan Bukit Bendera perlu dibuat secara berhati-hati bagi memastikan keunikan alam sekitarnya terus dipelihara terutamanya dari segi penukaran ekosistem pemeliharaan dan pengekalan kawasan hutan lipur yang tertakluk kepada Akta Perhutanan Negara 1984 dan juga kepentingan Bukit Bendera sebagai kawasan tadahan bekalan air sesungguhnya pembangunan Bukit Bendera akan terus dirancang secara lestari dengan berpandukan kepada Rancangan Struktur Negeri Pulau Pinang bahkan bagi tujuan selangkah ke hadapan pembangunan mengikut konsep green state diberikan keutamaan. Justeru pendekatan pembangunan berteraskan kepada pemeliharaan dan pemuliharaan akan terus menjadi asas pendekatan serampang dua mata Kerajaan Negeri bagi memastikan flora dan fauna, landskap dan reka bentuk struktur bangunan di kawasan Bukit Bendera dikekalkan. Ianya sejajar dengan hasrat Kerajaan Negeri untuk memperkukuhkan dan memperkayakan khazanah alam semula jadi untuk menjadi limpahan pelancong pada setiap tahun yang sememangnya tertarik dengan keunikan negeri Pulau Pinang. Sejajar dengan gagasan untuk membangunkan Bukit Bendera secara realistik dan lestari maka pelaksanaan projek menaik taraf kereta api Bukit Bendera yang melibatkan kos yang berjumlah RM60 juta pada  masa kini sedang di peringkat perancangan akhir oleh Kerajaan Pusat akan memberikan kemudahan yang lebih besar kapasiti dari segi pengangkutan pelancong yang memenuhi juga keperluan domestik. 
Oleh itu penubuhan Perbadanan Bukit Bendera adalah sangat bertepatan masanya bagi memastikan bukan sahaja perkhidmatan kereta api diurus dengan cekap dan lebih teratur tetapi perkara-perkara lain yang bersangkutan pembangunan Bukit Bendera terutamanya dalam mempromosi dan menyediakan Bukit Bendera  sebagai kawasan pelancong bertaraf dunia akan tercapai di dalam masa terdekat. Penubuhan Perbadanan Bukit Bendera ini akan dapat merealisasikan hasrat dan cita-cita Kerajaan Negeri untuk meletakkan Pulau Pinang sentiasa ke hadapan dengan hasrat murni untuk menjadi mutiara yang terpancar sekarang terus bergemerlapan di masa hadapan dan usaha menyediakan satu perkhidmatan dan satu penyampaian demi kebaikan dan faedah semua stakeholders dan pelanggan. Dengan kata lain penubuhan Perbadanan Bukit Bendera dan projek menaiktarafkan kereta api Bukit Bendera sebanyak RM60 juta oleh Kerajaan Pusat akan menjadi pemangkin dan penggerak Bukit Bendera sebagai destinasi pelancongan terpilih di peringkat antarabangsa. Y.B. Dato’ Speaker saya memohon mencadangkan.  

Y.B. Timbalan Ketua Menteri I:


Y.B. Dato’ Speaker, saya mohon menyokong. 

Y.B. Dato' Speaker:


Ahli-ahli yang berhormat, kita berada dalam sesi perbahasan Rang Undang-undang Enakmen Perbadanan Bukit Bendera 2009.  Ahli-ahli Yang Berhormat yang ingin mengambil bahagian dulu, Pulau Betong silakan.

Ahli Kawasan Pulau Betong (Y.B. Tuan Haji Sr. Muhamad Farid bin Saad):


Terima kasih Y.B. Dato' Speaker, saya nampak Y.A.B Ketua Menteri kita dan Yang Berhormat pakai baju sedondon dengan tali leher cantik dari segi nampak. Y.B. Dato' Speaker, saya ingin mengambil kesempatan ini untuk sama membahaskan Rang Undang-undang Enakmen Perbadanan Bukit Bendera 2009. Pertamanya, saya ingin mengucap tahniah kepada Penanti kerana akhirnya sampai ke dewan yang mulia ini dan terus dilantik menjadi Timbalan Ketua Menteri 1.


Kedua, Y.B. Dato’ Speaker sebagai kawan dan sahabat kepada mantan wakil rakyat PAS yang tunggal dalam Dewan ini, saya cukup sedih kerana Tuan Y.B. Dato’ Speaker dan Dewan  yang mulia ini tidak langsung dan berusaha untuk merekodkan sumbangan yang banyak yang telah Allahyarham sumbangkan kepada negeri ini. Saya mewakili semua rakan-rakan dari UMNO dalam Dewan ini dengan ini merakamkan dan merekodkan jutaan terima kasih, tahniah dan syabas kepada Allahyarham dan kepada ahli-ahli keluarga Allahyarham kami dari UMNO amat menghargai sumbangan beliau dan mendoakan agar beliau akan dimasukkan ke dalam syurga dengan penuh kerahmatan Allah S.W.T.  


Yang Berhormat Dato Speaker, dalam akhbar THE STAR pagi ini muka surat 12 di sebut, Penang Made Off National Day Gathering atas alasan Influenza H1N1, tetapi dalam Dewan negeri hari ini dengan menghimpun kesemua Ahli Dewan dan ketua jabatan tidak langsung ditapis, kesan kemungkinan ada pembawa HIV dalam Dewan ini.....(ketawa) maaf H1N1.....(ketawa) H1N1. Tidak ada langkah pencegahan langsung setelah 26 kes kematian seluruh negara, negeri Pulau Pinang tidak langsung menunjukkan contoh pencegahan yang baik untuk menangani virus H1N1. 


Yang Berhormat Dato Speaker, pada tahun 1990 lebih kurang mantan Ketua Menteri Tun Dr. Lim Chong Eu telah memeterai persefahaman dengan Berjaya Group untuk membangunkan Bukit Bendera. Perjanjian persefahaman ini mendapat reaksi pelbagai pihak dalam negeri ini. Rakyat protes, rakyat marah, NGO mempersoalkan negeri parti politik dalam kempen pilihan raya Tanjung Dua, tak salah saya berkempen habis-habisan mengenai isu ini sebahagian dalam kempen mereka akhirnya mantan Ketua Menteri kalah dalam pilihan raya dan Tan Sri Koh Tsu Koon dilantik sebagai Ketua Menteri yang baru. Beliau dengan segera dengan membatalkan perjanjian persefahaman itu, maka terselamatlah Bukit Bendera dan kekal sehingga ke hari ini untuk memastikan Bukit Bendera bersejarah ini dijaga dan tidak  diganggu oleh aktiviti yang tidak baik merosakkan, maka Kerajaan Negeri telah mengadakan local plan atau pelan tempatan untuk Bukit Bendera di samping itu, dikekalkan juga status hutan simpanan kawasan tadahan dan reserve bukit.  Semua ini telah mengekang Bukit Bendera daripada diterokai oleh pemaju-pemaju yang gelojoh. Kini sebuah parti yang dulunya menentang keras pembangunan Bukit Bendera pula yang mahu membangunkan kawasan Bukit Bendera ini dengan bertopengkan Perbadanan. Dewan yang mulia pada hari ini mahu diminta untuk meluluskan undang-undang yang membenarkan Bukit Bendera dimajukan mengikut nafsu. Dewan yang mulia ini harus menentang Rang Undang-undang atas sebab-sebab berikut:- 

1)
Kerajaan Negeri boleh dengan sesuka hati pada bila-bila masa menentukan kawasan-kawasan yang hendak dimasukkan dan dikeluarkan dalam kawasan Perbadanan Bukit Bendera dengan cara pemberitahuan warta sahaja. Fasa 6, Fasa 1, muka surat 36. Ini adalah satu fasa yang tidak adil, tidak waras, tidak berwawasan, tidak berhemah dan tidak berperancangan kecuali ada udang di sebalik batu, tidak ada serampang banyak mata. Mana boleh Dewan yang mulia ini yang mewakili rakyat seluruh Pulau Pinang ini membenarkan undang-undang yang tidak bersempadan ini.

2)     
Dewan yang mulia ini tidak boleh meneruskan Rang Undang-undang ini sebelum menentukan kesan kewangan kepada Kerajaan Negeri dan tidak mahu wang simpanan Kerajaan Negeri yang bernilai lebih kurang RM450 juta yang telah dikumpulkan sejak tahun 1990 yang telah dibelanjakan digunakan sesuka hati.  Saya menggesa kepada Dewan yang mulia ini untuk mengarahkan Ketua Menteri untuk membentangkan terlebih dahulu kaedah perancangan perbelanjaan kewangan pada sesi Dewan yang akan datang terlebih dahulu 


sebelum membentangkan semula Rang Undang-undang ini. Perancangan 
kewangan harus berhati-hati dengan mengambil kira jumlah pendapatan sekarang contohnya adakah dengan pendapatan RM2 juta hasil daripada kutipan Bukit Bendera ini mencukupi untuk membiayai perbadanan ini. Sekarang ini pun jumlah pendapatan yang ada hanya memadai sahaja. Apakah tambang kereta api Bukit Bendera akan dinaikkan bagi membiayai perbadanan ini. Jika ianya dinaikkan, ianya akan menyusahkan rakyat.

3)      
Kerajaan Negeri harus mendapatkan dulu pandangan dan pendapat serta cadangan daripada rakyat Pulau Pinang terlebih dahulu, lebih-lebih lagi mereka yang tinggal di atas dan di lereng serta di persekitaran kaki Bukit Bendera.

4)
Kerajaan Negeri harus mendapatkan terlebih dahulu pandangan daripada Badan-badan NGO, semua Badan-badan NGO yang mempunyai kepentingan dan memperhatikan dan mempertahankan ekologi, konservasi, warisan dan persekitaran dan harus dijemput untuk memberi pandangan.

5)
Kita hanya ada satu Bukit Bendera sahaja, bukit yang cukup bersejarah dan terkenal di seluruh dunia, terdapat rumah-rumah yang banyak di lereng bukit dan di kaki-kaki Bukit Bendera. Apa akan jadi jika sekiranya tanah runtuh yang menimpa rumah mereka dan kehilangan nyawa, apa jadi  jika berlaku banjir lumpur jika sekiranya hujan lebat berlaku.


Bersihkah Kerajaan Negeri untuk membayar ganti rugi dan pampasan kepada mereka jika kecelakaan disebabkan oleh pembangunan yang dibangunkan oleh perbadanan ini. Tidak sedarkah dan tidak nampak negeri bahawa Bukit Bendera ini kebanyakannya mempunyai kecerunan yang tinggi apa yang terjadi kepada kawasan tadahan air yang membekal pengairan dan tanaman dan tumbuhan di bukit itu. Adakah bekalan oksigen yang dihasilkan oleh saki baki pokok dapat menyumbang jumlah karbon dioksida yang terhasil daripada asap dan sebagainya. Akan dapatkah penduduk Tanjung ini menghirup persekitaran bersih dan nyaman di kawasan riadah di kaki-kaki bukit yang mereka nikmati selama ini. 


Dalam Al Quran, Allah menyebut bahawa sesungguhnya kami menyediakan bukit dan gunung ganang sebagai pasak bumi sebagai penahan agar tanah tidak berjalan bersama kamu dan tanah runtuh. Oleh itu, janganlah kita menambahkan kerosakan di atas muka bumi ini. Firman Allah lagi berlaku kerosakan di atas muka bumi ini adalah akibat daripada perbuatan manusia. Oleh yang demikian, Y.A.B  Lim Guan Eng yang menjadikan Umar al-Khattab Abdul Aziz sebagai contoh pentadbiran ingatlah semua....(gangguan)...oleh Y.A.B Ketua Menteri kawasan air putih yang saya hormati yang menjadikan pentadbiran Umar sebagai contoh ingatlah semua sebagai rosak binasa. 

6.
Saya menyeru pada Dewan yang mulia ini, Bukit Bendera satu amanah yang kita pegang untuk generasi yang akan datang, kalau kita tersalah membuat keputusan yang akan menanggung sengsara adalah anak-anak kita yang masih kecil. Mahu tak otak kita dicaci akan kebodohan kita membuat keputusan. 

7.
Saya tidak bersetuju dengan Rang Undang-undang ini dan menentang perbadanan ini dibangunkan dengan menyerahkan hak bulat-bulat kepada pihak penguasa negeri dan perbadanan tanpa mengambil kira pendapat anak negeri terlebih dahulu. Kalau ini adalah Kerajaan Negeri yang dipanggil Pakatan Rakyat mahu membangunkan usul ini dibenarkan sama sekali. Jika kerajaan ini adalah 




Kerajaan Negeri Pulau Pinang, milik rakyat Pulau Pinang maka Ahli-ahli Yang Berhormat akan menentang usul ini sebelum dibawa ke pengetahuan dan pandangan masyarakat kerana kerajaan dan rakyat. Maka rakyat akan didahulukan, pencapaian diutamakan. Sekian.

Y.B. Dato' Speaker:


Y.B. Seri Delima.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Terima kasih diucapkan kepada Y.B. Dato' Speaker. Sebelum memulakan perbahasan saya, saya ingin mengucapkan tahniah kepada Y.B. Dato’ Speaker kerana telah dianugerahkan Darjah Kebesaran dengan gelaran Dato' pada masa yang sama ingin menjemput kembali ke Dewan Y.B. dari Datok Keramat...(gangguan), kerana kita amat memerlukan dia pada masa perbahasan.


Y.B. Dato' Speaker, pada hari ini saya ingin berbahas tentang Rang Undang-undang yang telah dibentangkan oleh Ketua Menteri di mana saya ingin menyokong Rang Undang-undang ini dan pada masa yang sama membangkitkan hal berkenaan apa peruntukan-peruntukan yang telah dicadangkan dalam Rang Undang-undang tersebut tetapi sebelum saya memulakan perbahasan saya amat tertarik dengan apa yang dibahaskan oleh Y.B. Pulau Betong di mana beliau menyatakan bahawa Rang Undang-undang ini adalah Rang Undang-undang yang tidak perlu disokong malahan beliau berkata bahawa pembangunan ini cuma hanya mempunyai agenda nafsu dan mempunyai menunjukkan kegelojohan kerajaan dan sebagainya. Adakah beliau telah terlupa tentang apa yang telah dilakukan oleh Kerajaan Barisan Nasional memerintah Pulau Pinang sebelum ini. Kalau kita bercakap tentang kelakuan gelojoh dan nafsu insiden di Kampung Buah Pala dengan jelas sekali menunjukkan Kerajaan Negeri Pulau Pinang yang telah sekali gus merompak penduduk-penduduk di kawasan itu kampung halaman mereka, pandanglah sikit sejarah jangan pandai-pandai berbahas kegelojohan dan nafsu yang ditunjukkan oleh sejarah oleh Kerajaan Barisan Nasional termasuk pemimpin-pemimpin...(gangguan).
Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


Bolehkah kita berbincang perkara-perkara lain selain dari kita bincang Rang Undang-undang Perbadanan Bukit Bendera. 

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Y.B. Dato' Speaker, saya bukan bercakap tentang HIV tadi, ini ada kena mengena...(gangguan), saya berbahas respons kepada penghujahan. Ada kena mengena, saya berbahas Y.B. Dato’ Speaker memberi penjelasan dalam respons saya kepada Pulau Betong tadi.

Y.B. Dato' Speaker:


Biar saya ulas, biar saya ulas sikit. Pulau Betong tadi mulakan dengan perkara yang sama isu-isu H1N1 saya bagi fleksibiliti kalau saya nak tegur ada banyak. Dalam Dewan ini, bila kita bercakap satu dua ayat dia kena fullstop kerana patah perkataan yang dikeluarkan oleh Ahli Dewan tidak ada hormat pada Dewan ini. Saya nak tegaskan di sini, saya tidak akan tolak ansur lepas ni saya telah berlaku adil sebaik mungkin kerajaan ataupun pembangkang tetapi saya bagi lagi fleksibiliti tapi ada keluarkan perkataan Y.B. Pulau Betong perkataan tidak waras, mengikut nafsu, kebodohan, ada 

tadi dikeluarkan jadi Yang Berhormat yang lain akan ikut, Seri Delima pun akan dan kita tidak akan habis tidak akan selesai benda ini. Jadi rujuk balik kepada tajuk mungkin mukadimah buka satu dua mungkin kita boleh tolak ansur, tetapi jangan panjang terus kepada tajuk perbahasan yang kita bincangkan. Sambung.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Terima kasih Y.B. Dato’ Speaker, saya rasa Ahli-ahli Pembangkang ini senang lupa bayangkan peristiwa yang baru berlaku 5, 10 minit, mereka lupa apa yang dibahaskan ahli-ahli mereka tentunya perkara yang berlaku lima hingga enam tahun dan kejadian-kejadian yang mereka sendiri terlibat insiden-insiden merompak tanah dan sebagainya...(gangguan).
Ahli Kawasan Bayan Lepas (Y.B. Tuan Syed Amerruddin bin Dato' Syed Ahmad):   

Yang berlaku tadi atas soalan daripada Dewan Buah Pala maka dibahaskan tentang Buah Pala tetapi sekarang ini unsur tentang warta kerajaan jadi kita bahas pasal ini saja. Orang takut ini saja yang saya maksudkan.

Y.B. Dato' Speaker:

Seri Delima sila teruskan.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Terima kasih Y.B. Dato’ Speaker, saya akan jelaskan mengkaji peruntukan-peruntukan yang spesifik tapi benarkan saya respons dalam perbahasan tujuan perbahasan adalah kita untuk respons apa yang telah di bahas Y.B. Pulau Betong itu menunjukkan seolah-seolah Rang Undang-undang ini tidak mempunyai motif ataupun tidak mempunyai inisiatif yang suci dan ikhlas dan saya ingin menunjukkan bahawa sebenarnya semua perkara-perkara yang telah dinyatakan oleh Y.B. daripada Pulau Betong menunjukkan bahawa beliau langsung tidak membaca Rang Undang-undang ini sebelum membuat perbahasan ...(dengan izin).


Y.B. Dato' Speaker,  saya juga ingin memetik sepatah dua kata yang telah saya juga terdengar tadi bila perkara ini dibahaskan Y.B. Pulau Betong, beliau menggunakan istilah kecelakaan daripada pembangunan perkara ini saya rasa sememangnya tercatat dalam hansard. Kalau kita banyak bercakap tentang kecelakaan banyak boleh kita merujuk berbalik Rang Undang-undang ini, saya ingin menyatakan Rang Undang-undang ni mengelak insiden-insiden kecelakaan berlaku umpamanya di kawasan saya sendiri seperti nasib yang dialami nelayan-nelayan Sungai Gelugor ini merupakan satu kesimpulan yang jelas sekali sekumpulan nelayan di Kampung Sungai Gelugor semuanya orang-orang Melayu telah pun dipinggirkan disebabkan oleh pembangunan dan kelulusan projek the light pembinaan pangsapuri mewah oleh kerajaan dahulu. Kita ada di sini EXCO-EXCO projek tersebut dan EXCO-EXCO meluluskan pembinaan projek tersebut tanpa menghiraukan penempatan nelayan–nelayan. Marilah kita pandang semula apa yang dilakukan Kerajaan Barisan Nasional ini adalah satu kesimpulan yang begitu jelas di sini pada masa sekarang nelayan-nelayan itu menghadapi masalah untuk meninggalkan kampung mereka turun ke laut disebabkan oleh pembangunan dan mereka disebabkan oleh kerajaan dahulu satu skim untuk penempatan semula mujurlah dengan kerajaan baru sekarang kita telah mengadakan beberapa sesi perbincangan di mana kita dapat menyelesaikan masalah mereka walaupun tidak ada satu...(gangguan). 

Ahli Kawasan Sungai Dua ( Y.B. Dato' Haji Jasmin bin Mohamed):


Y.B Dato' Speaker, saya minta supaya kita jangan buang masa kita pi cerita pasal nelayan buat apa? Hari ni kita bincang mengenai Perbadanan Bukit Bendera. Buang masa saja kami dengar.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Biarlah saya responds dulu. Ini adalah responds.
Y.B. Dato' Speaker:


Y.B. Sungai Dua, beri peluang.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Ini adalah respons, saya respons kepada tuduhan-tuduhan yang nak sebagainya. Y.B. Dato' Speaker, kita berbalik kepada Rang Undang-undang yang telah dicadangkan. Pertamanya, saya ingin menarik perhatian Dewan kepada Peruntukan 8, the corporation shall consist of the following members...(dengan izin).


(a) 
A Chairman appointed be the state authority 


(b)
four ex-official members who shall be the person holding the official of the State Secretary, the State Financial Officer, the State Public Works Director and the State Forestry Director;  dan 


(c) 
Three members reprehensive the failure government appointed of the minister. 


(d)
Six members appointed by the State Authority; and

(e)
The General Manager.

Saya cuma ingin menyatakan pandangan peribadi saya bahawa saya amat khuatir tentang pelantikan 3 wakil daripada kerajaan persekutuan kerana kita lihat sejak kebelakangan ini kerajaan persekutuan memang tidak memberi sebarang bantuan kepada Kerajaan Negeri. Apa-apa nilai suci dan murni projek-projek yang cuba dilaksanakan Kerajaan Negeri Pulau Pinang selalunya cuba disabotaj ...(dengan izin), oleh Kerajaan Persekutuan. Kesimpulan, baru-baru ini di Kampung Puah Pala, kesimpulan saya bila Kerajaan Negeri Pulau Pinang mencadangkan satu penyelesaian di mana penduduk-penduduk di kawasan itu boleh diberikan rumah yang nilainya lebih kurang setengah juta kita lihat ada saja parti-parti komponen Barisan Nasional yang masuk ke kawasan itu kacau daun. Kata mereka nak beli balik tanah itu la, nak bagi RM3.4 juta dan nak bagi duit bina tanah itu la, beli balik tanah itu la dan kita rasa. Saya rasa dengan hormat Y.B. Dato' Speaker, bahawa kita sebenarnya mungkin menghadapi masalah kalau kita melantik wakil-wakil daripada Kerajaan Persekutuan untuk menjadi ahli-ahli dalam koperasi ini kerana mereka tidak mempunyai sikap untuk membantu bersama untuk tujuan meningkatkan taraf hidup ataupun memastikan bahawa koperasi ini berjaya dalam perbadanannya.  Malahan kita lihat satu insiden di  Kampung Sungai Gelugor baru-baru ini apabila saya ingin memberi bantuan kepada lebih kurang 50 keluarga miskin yang semuanya terdiri daripada orang Melayu, di mana saya telah memberi sumbangan kewangan dan juga bantuan tempat di mana majlis itu dijadualkan untuk diadakan. Di mana telah didirikan makanan, meja-meja telah diletakkan, 



persediaan telah dibuat, di sesebuah tempat permainan badminton, tiba-tiba saya difahamkan tempat itu telah dikunci, semua penduduk-penduduk di kampung tersebut terpaksa tunggu di luar, dan bila ditanya kepada Tuan D.O., penghulu di situ, saya difahamkan bahawa pemimpin-pemimpin UMNO di kawasan Sungai Gelugor tidak puas hati dengan majlis yang diadakan. Sengaja ingin menyusahkan penganjur iaitu saya dan tidak mahu penduduk-penduduk di kawasan itu menerima bantuan-bantuan yang ingin dihulurkan oleh saya. Saya menyatakan perkara ini di Dewan.  Inilah sikap, sikap Barisan Nasional, tidak kiralah UMNO, MCA, MIC, GERAKAN atau mana-mana parti komponen sengaja ingin membantutkan apa-apa bantuan kewangan, ataupun bantuan atau lain-lain yang ingin dihulurkan oleh kerajaan.  Jadi pada hari tersebut saya telah mengugut untuk membuat laporan Polis di atas  Pengerusi UMNO di kawasan Sungai Gelugor dan bila dipanggil oleh Balai Polis Jelutong mereka telah menghantar anggota ke situ dan dengan kehadiran beberapa anggota-anggota polis Cawangan Khas, kita berjaya meminta mereka membuka semula tempat tersebut supaya majlis tersebut diadakan.  Namun demikian, semasa .....(gangguan).

Ahli Kawasan  Telok Bahang (Y.B. Dato' Seri Dr. Hilmi bin Haji Yahaya):


Pohon penjelasan Y.B. Seri Delima. Saya ingat Yang Berhormat lupa kut, sejarah itu pendek baru sahaja berlaku di Balik Pulau, kawan Yang Berhormat di Balik Pulau tutup  TADIKA Kemas,  budak-budak terpaksa belajar di bawah pokok,  jadi ini bukan perkara baru, sudah biasa berlaku oleh kawan-kawan Yang Berhormat jugalah.  

Ahli Kawasan Seri  Delima (Y.B. Tuan Sanisvara Nethaji Rayer a/l Rajaji):


Saya kurang pasti sama ada kejadian itu berlaku atau tidak.  Mungkin ini adalah propaganda oleh Barisan Nasional...(tepuk meja, ketawa). Tetapi kejadian yang berlaku ini adalah kejadian yang benar yang berlaku di kawasan Sungai Gelugor dan ini adalah disebabkan oleh perkara-perkara ini yang saya menyatakan kerisauan dalam peruntukan Seksyen 8 di mana kita ingin menjemput tiga (3) daripada  wakil Kerajaan Persekutuan untuk menjadi ahli dalam Perbadanan.  Walaupun saya juga pada masa yang sama saya juga mempersoalkan ketelusan mereka kerana kita mendapati bahawa semua perbadanan-perbadanan yang telah ditubuhkan di bawah Kerajaan Barisan Nasional hampir muflis. Memang kalau kita bercakap tentang perbadanan-perbadanan baru-baru ini  walaupun perkara ini telah banyak kali dibangkitkan kita boleh lihat di Selangor di mana satu persatuan isteri-isteri kepada Ahli-ahli Yang Berhormat di bawah pimpinan  Khir Toyo pada masa itu telah membelanjakan sejumlah wang ini hanya contoh di mana wang tersebut telah dibelanjakan di Disneyland dan sebagainya.  


Sebagai perbezaan di sini, Y.B. Dato' Speaker saya amat tertarik dengan Rang Undang-undang ini kerana ia mempunyai safe guard.  Marilah kita melihat kepada safe guard tersebut dan kita menjemput Ahli-ahli Pembangkang baca Rang Undang-undang ini sebelum berbahas.  Umpamanya   kita lihat peruntukan di bawah Seksyen 41 di bawah Investigation  Account.  The State Authority may at any time direct such person as he may appoint of the books, accounts and transactions of the Corporation …(dengan izin).  The corporation may cause such person access to his books, transaction.... And give such information recorded by the person to conduct investigation.  


Kalau cakap tentang nafsu ini, saya rasa peruntukan perbadanan ini sistem CAT betul-betul diamalkan.  Di mana terdapat peruntukan undang-undang di bawah Seksyen 41 untuk penyiasatan dibuat kepada buku-buku dan sebagainya. Untuk memastikan bahawa tidak ada kesilapan kegunaan wang  itu untuk tujuan lain.  Berbalik kepada ahli Pulau Betong, cakap tentang nafsu ini kita telah lupa tentang banglo Khir Toyo.  Itu contohlah, daripada Ahli UMNO juga.  Contoh ahli UMNO, bukan, bukan Y.A.B. Ketua 


Menteri sewa saja.  Ini banglo RM34 juta....(gangguan). RM24 juta. Kita kena tau bila cakap tentang ketelusan dan sebagainya.  Ahli-ahli UMNO, Ketua Menteri, Menteri Besar UMNO  Khir Toyo pada masa itu tak tau macam mana dia beli banglo itu dengan duit.  Saya pun tertanya-tanya Ahli Pulau Betong sendiri tahu macam mana dia mampu beli banglo itu.  Tapi perkara itu SPMC tidak mahu siasatlah, tidak ada masalah.  Okey mungkin mereka ada agenda yang lain, jadi kalau kita cakap tentang, sebab kita DAP, UMNO mereka tidak siasat, malahan dalam UMNO pun politik wang digunakan semasa pilihan raya, iaitu menantu kepada Perdana Menteri yang lalu Khairy Jamaluddin mereka pun tidak siasat.  Jadi mungkin MACC ada agenda lain.  

Ahli Kawasan  Permatang Berangan (Y.B. Tuan Haji Shabudin bin  Yahaya):


Yang Berhormat, peraturan.  Saya rasa kalau kita merujuk kepada peraturan yang sedia ada dalam Enakmen kita ini iaitu Peraturan 46, peraturan berbahas yang ke 13 ini.  Ahli daripada Seri Delima pun faham, lebih faham rujuklah dalam ini.  Jadi Y.B. Dato' Speaker saya mohon, peraturan biasa Perkara 13, seorang ahli itu mestilah jangan menuduh orang lain dengan niat yang tidak baik.  Mendakwa seorang ahli yang lain menggunakan perkataan-perkataan yang menyakit hati dan menyentuh peribadi seseorang.  Jadi dalam hal menyentuh peribadi seseorang ini, yang kita sentuh pasal Khir Toyo, sentuh pasal menantu Perdana Menteri, saya rasa ini, kita minta ambil tindakanlah kalau macam ini.  

Y.B. Dato' Speaker:


Y.B. Seri Delima, teruskan kepada  tajuk dan saya berikan lima minit lagi... (gangguan),   dan beri peluang kepada yang lain untuk bahas.  

Ahli Kawasan Seri  Delima (Y.B. Tuan Sanisvara Nethaji Rayer a/l Rajaji):


Y.B. Dato' Speaker ..(dengan izin), saya juga ingin  jadi tak perlu jawab Y.B. Dato' Speaker  kepada ...(gangguan).

Y.B. Dato' Speaker:


Teruskan.  Teruskan.

Ahli Kawasan Seri  Delima (Y.B. Tuan Sanisvara Nethaji Rayer a/l Rajaji):


Jadi Y.B. Dato' Speaker berbalik kepada  mungkin mereka tidak dengar, lepas makan tengah hari saya berbalik kepada ketelusan perbadanan ini ditunjukkan, dicerminkan dalam Peruntukan Seksyen 41 yang menyediakan penyiasatan dibuat terhadap wang yang diterima dan cara bagaimana wang itu digunakan.   Saya juga ingin menyatakan di sini  bahawa Seksyen 13 juga merupakan satu seksyen yang begitu baik berbalik kepada semua tohmahan-tohmahan yang dibuat oleh Ahli Yang Berhormat daripada Pulau Betong berkenaan dengan penyalahgunaan dan sebagainya.  Seksyen 13 memang wajar ia berbunyi seperti berikut:


No member of the corporation or committee shall have any interest...(dengan izin), (and if he has any interest, he shall forthwith cease to be such a member), directly or indirectly, personally or through relatives, financial or otherwise in any scheme, project, enterprise or contract.  


Ini adalah suatu yang tepat, padan kerana selalunya kalau kita lihat berbalik kepada semua perbadanan yang ditubuhkan oleh Barisan Nasional kita lihat ada adik beradik, isteri, abang macam Maika Share kita ada Samy Vellu punya anak Vellpari dan sebagainya.....(gangguan).  

Ahli Kawasan Sungai Dua  (Y.B. Dato' Haji Jasmin bin Mohamed):


Y.B. Dato' Speaker,  Peraturan 46 (13) sekali lagi Ahli Seri Delima dia buat tuduhan-tuduhan liar.  Tak payah tuduh, cakap pasal dalam Dewan ini sudahlah.  Kita tak mahu dengar yang itu.  Kita hendak dengar pasal Bukit Bendera.  Jadi saya ingat kita minta jangan lah kita ....(gangguan).
Y.B. Dato' Speaker:


Cukuplah Y.B. Seri Delima, saya bagi tiga minit lagi.

Ahli Kawasan Seri  Delima (Y.B. Tuan Sanisvara Nethaji Rayer a/l Rajaji):


Y.B. Dato' Speaker, saya minta maaf, saya ulangi peruntukan itu bagi kelebihan Y.B. Sungai Dua, peruntukan dalam Bahasa Malaysia, mungkin dia terlepas pandang sebab yang saya menyatakan begitu tadi lihat kepada peruntukan tersebut konflik kepentingan, faham tak, konflik  kepentingan ...(gangguan).

Ahli Kawasan Sungai Dua  (Y.B. Dato' Haji Jasmin bin Mohamed):


Y.B. Dato' Speaker, saya tak halang dia nak cakap.  Dia nak cakap apa dia boleh cakap.   Jangan dia tuduh orang, sebut nama orang tak boleh.  Tak betul.  

Ahli Kawasan Seri  Delima (Y.B. Tuan Sanisvara Nethaji Rayer a/l Rajaji):


Apa dia dok bela MIC tu.  Apa kena mengena...(gangguan).

Ahli Kawasan Sungai Dua  (Y.B. Dato' Haji Jasmin bin Mohamed):


Sebab saya tidak mahu bela siapa-siapa sebab tu saya kata jangan tuduh siapa-siapa. Kalau tidak saya dah tuduh orang Kampung Buah Pala dah korek lubang untuk Yang Berhormat semua ...(gangguan)

Ahli Kawasan Seri  Delima (Y.B. Tuan Sanisvara Nethaji Rayer a/l Rajaji):


Itu tidak ada masalah.  Itu lubang bukan untuk saya.  Mungkin dimaksudkan untuk orang lain.  Dijemput kalau nak tengok lubang itu pun boleh.  Saya pun dok tunggu orang-orang perompak itu kalau boleh bagi dia masuk dalam lubang itu,  kalau berani ikut saya pergi Kampung Buah Pala.  Siapa yang merompak saya jemput dia ikut.  Kila lihat balik Bahasa Malaysia, konflik  kepentingan, tiada seorang anggota perbadanan atau jawatankuasa boleh mempunyai apa-apa kepentingan dan jika dia mempunyai apa-apa kepentingan hendaklah dengan serta merta berhenti daripada menjadi anggota tersebut secara langsung atau tidak langsung dengan sendiri atau ahli keluarga,  kewangan  atau lain-lainnya dalam mana-mana skim projek, perusahaan atau kontrak yang sedang dijalankan, atau dicadangkan  untuk dijalankan oleh  perbadanan  atau dalam mana-mana perkara.  Ini sekali gus menunjukkan bahawa Rang Undang-undang ini telah mencantas apa-apa kerisauan atau keraguan yang mungkin wujud tentang penyalahgunaan undang-undang ini kerana jelas sekali Rang Undang-undang ini bukanlah berniat untuk apa-apa agenda. Agendanya adalah untuk memastikan bahawa tempat di mana menjadi riadah kepada pelancong iaitu Bukit Bendera dan juga segala fasilitet-fasilitet ..(dengan izin), fasilitet yang ada di situ dipelihara untuk kegunaan pelancong dan juga rakyat di Pulau Pinang dan Malaysia.  Jadi Y.B. Dato' Speaker, saya sekali lagi ingin menyatakan peruntukan-peruntukan yang telah saya wujudkan tadi dengan pengecualian kemasukan three members represent the fellow government.   Cuma risau tentang sumbangan mereka namun demikian, dengan sebulat suara menyokong Rang Undang-undang ini.  Sekian, terima kasih.

Y.B. Dato' Speaker:


Y.B. Bagan Dalam. 


Ahli Kawasan Bagan Dalam (Y.B. Tuan Tanasekharan a/l Autherapady):


Terima kasih Y.B. Dato' Speaker.  Enakmen Perbadanan Bukit Bendera Pulau Pinang 2009 adalah satu Enakmen  yang sangat mustahak dan tepat pada masa ini. Pembangunan Bukit Bendera boleh dilakukan dengan Rang Undang-undang ini diluluskan pembangunan Bukit Bendera boleh dilakukan dengan lancar dan tersusun dan secara profesional. Bukit Bendera telah lama diabaikan oleh kerajaan Barisan Nasional. Tidak ada rancangan yang teratur untuk membangunkan Bukit Bendera.  


Pada zaman British dan selepas merdeka dalam tahun 60-an Bukit Bendera telah dijaga dengan baik pada zaman itu. Oleh kerajaan dan rumah-rumah rehat di situ telah di maintain fasilitet-fasilitet untuk pelancong luar negara dan pelancong dalaman.  


Penjagaan dan kemudahan adalah sangat diberi kepentingan, pekerja-pekerja pada masa itu berdisiplin dan cekap dalam membantu untuk menjaga kemudahan tetapi mulai tahun 70-an semua kemudahan yang ada di Bukit Bendera mulai merosot.  Ini bukan saya kata, saya ada first hand knowledge, saya tinggal di Bukit Bendera selama 12 tahun saya tahu bagaimana keadaan dahulu dan sekarang, saya tinggal di atas.  Pada masa itu rumah-rumah rehat dalam keadaan sangat bagus dan ada dua (2) buah banglo yang utama di situ iaitu Convalesent dan Fern Hill.  Ramai orang suka pergi sana tetapi kalau sekarang kita pergi ke Convalesent atau Fern Hill, ianya tidak sama seperti dahulu.  Fern Hill walaupun dalam ranking nombor dua dahulu sekarang macam kandang lembu di situ because its not been taken care.  Rumah Hantu nanti saya datang, sekejap lagi.  Oleh yang demikian Enakmen Perbadanan Bukit Bendera sangat tepat dan mustahak supaya pengurusan yang lebih efisien boleh diwujudkan untuk menaik taraf Bukit Bendera seperti Y.A.B. Ketua Menteri kata untuk menjadikan  Bukit Bendera sebagai destinasi bertaraf antarabangsa kita mesti ada satu perbadanan.


Beberapa tahun dahulu kerajaan Barisan Nasional telah membuat satu cadangan dan  seperti Y.B. Pulau Betong kata untuk membangunkan Bukit Bendera dan menarik pelancong, walaupun pada masa itu banyak bantahan daripada Friends of Penang Hill, tetapi salah satu daripada projek yang dicadangkan oleh kerajaan Barisan Nasional pada masa itu adalah untuk membina sebuah Rumah Hantu di Bukit Bendera atau Ghost House di Bukit Bendera di mana ini mendapat bantahan dari ramai orang pada masa itu, termasuk dari parti saya pun.  Kita tidak mahu Rumah Hantu di Bukit Bendera kerana Bukit Bendera sudah ada banyak hantu, janganlah lagi buat rumah hantu di sana.  Oleh kerana ini kita katakan perbadanan ini sangat mustahak, kalau kita buat pembangunan secara adhock we will end up building ghost houses in Penang Hill.  Dengan adanya perbadanan ini cadangan Rumah Hantu ini tidak akan timbul...(gangguan).

Ahli Kawasan Sungai Dua (Y.B. Dato' Jasmin bin Mohamed):


Penjelasan.  Sebenarnya rumah hantu sudah ada di Bukit Bendera.  Banglo government quarters itu memang rumah hantu, rumah hantu sudah ada.  Kalau tidak mahu ada kena roboh buang.

Ahli Kawasan Bagan Dalam (Y.B. Tuan Tanasekharan a/l Autherapady):


Kita mahu Bukit Bendera diuruskan oleh professional, oleh orang yang berpengetahuan bagaimana untuk mewujudkan satu hill resort bukan secara adhock basis.  Pihak swasta pun boleh ambil bahagian dalam pembangunan Bukit Bendera bersama dengan perbadanan yang ditubuhkan. Oleh itu, visi kita untuk membangunkan Bukit Bendera secara tersusun boleh dicapai.  


Dengan ini saya menyokong Rang Undang-undang Perbadanan Bukit Bendera.  Terima kasih.

Y.B. Dato' Speaker:


Y.B. Bayan Lepas.

Ahli Kawasan Bayan Lepas (Y.B. Tuan Syed Amerruddin bin Dato' Syed Ahmad):


Terima kasih Y.B. Dato' Speaker. Bismillahirrahmani rahim, Assalamualaikum Warohmatullahhi Wabarokatuh. Terima kasih Y.B. Dato’ Speaker kerana membenarkan saya mengambil bahagian dalam usul perbahasan penubuhan Perbadanan Bukit Bendera yang telah dibentangkan oleh Y.A.B. Ketua Menteri Pulau Pinang.  


Bukit Bendera ini mempunyai satu perkara yang tidak boleh dipisahkan, Bukit Bendera dengan kereta api adalah satu perkara yang tidak boleh dipisahkan kerana keunikannya secara sendiri dan sejarah yang tersinar sejak zaman kolonial.  Di dunia ini hanya ada dua (2) kereta api ini, satu di Pulau Pinang dan satu lagi di Hong Kong, cuma ada perbezaan sedikit antara di Pulau Pinang dan di Hong Kong.  Di Hong Kong di atas bukit itu dijadikan tempat kediaman, masa zaman kolonial, dua (2), tiga (3) banglo besar untuk orang besar, di Pulau Pinang dijadikan tempat peranginan.  Perbezaan kedua ialah di Hong Kong tanah sepanjang jalan iaitu di atas dan bawah atau kita kata di bawah tanah kerajaan, manakala di Pulau Pinang kebanyakan tanah dipunyai oleh tanah kerajaan, individual dan swasta.  

Persoalannya, adakah pihak Kerajaan Negeri akan membuat pengambilan tanah untuk membangunkan kawasan itu kerana kalau kita lihat di bawah Seksyen 38 (i) ada juga clausa yang membenarkan perbadanan ini menubuhkan anak-anak syarikat. Jadi apabila menubuhkan anak-anak syarikat masalahnya ialah dollar and cents.  Kalau anak syarikat dia kira dollar and cents, untung atau tidak untung tanpa mengira sebarang kemusnahan yang akan berlaku di kawasan Bukit Bendera, di mana  Pulau Pinang seperti yang saya katakan tadi adalah sebuah kawasan peranginan dan selalunya dijaga sebagai kawasan peranginan dengan menanam banyak pokok flora dan fauna seperti yang dikatakan oleh Y.A.B. Ketua Menteri.  Ini memang kita galakkan dan satu cadangan yang amat bagus.  Kalau dijadikan anak syarikat ini akan timbul masalah sedikit.  Kalau kita katakan perancangan yang komprehensif, yang tersusun dan teratur oleh perbadanan ini untuk dimajukan di Bukit Bendera ini, saya hendak tanya sedikit kenapa dalam (8) (i) (b) Pengarah Jabatan Perancang Bandar dan Desa tidak dijadikan Ahli Lembaga.  Adakah memadai nasihat daripada enam (6) orang anggota yang dilantik oleh Badan Berkuasa Negeri atau daripada Setiausaha Kerajaan Negeri atau Pegawai Kewangan Negeri dan Pengarah JKR.  Ini yang membuat saya celaru.  Tanpa kita melantik Pengarah JPBD ini maka adakah kita akan mengikuti segala perancangan yang seiring dengan structure plan dan local plan.  Ini soalan saya.  Banyak soalan yang harus kita jawab sebelum kita menubuhkan sebuah perbadanan. Sebagai pembangkang bukanlah kita tidak setuju tetapi banyak kelemahan yang harus kita tengok dan yang harus kita utamakan dahulu sebelum perkara ini digesa untuk menubuhkan sebuah perbadanan. Yang kita takut ianya akan menjadi satu kerugian kepada Kerajaan Negeri ini.

Bercakap tentang pelancongan, yang kita faham pelancongan di Pulau Pinang ini ada dua iaitu satu pelancongan luar negara dan satu pelancongan dalam negara.  Pelancongan luar negara ini ada satu had musim mereka akan datang, di Asia Tenggara, orang barat atau Eropah ini akan datang pada bulan September dan Februari iaitu musim winter mereka akan lari ke sini.  Pada waktu lain pelawat dari Eropah ini akan berkurangan kerana masa itu mereka bekerja.  Kalau kita lihat pelancong dalaman pun  pada musim cuti sekolah iaitu pada bulan Disember, Mei dan Ogos kerana sudah dekat dengan UPSR, PMR dan sebagainya.  Soalannya seperti Y.A.B. Ketua Menteri kata tadi kalau kita hendak membaik pulih kereta api dengan melihat sebagai massive development di sana atau massive perancangan kita lihat penggunaan wang begitu banyak sekali dan kita perlu lihat pelancong yang datang ke Bukit Bendera adakah seimbang, the revenue collected from the pelancong-pelancong, dengan duit yang kita gunakan untuk pembangunan tersebut, adakah seimbang?  Adakah kita hendak tukar kereta api yang baru instead of  cruising perlahan-lahan menikmati pandangan atau kita hendak guna satu shuttle train yang shoot  terus ke atas Bukit Bendera.  Kalau kita tukar kereta api sedemikian maka sejarah dengan nama kereta apinya yang berkaitan maka akan bertukar. Orang tidak Pulau Pinang ini sebagai destinasi pelancongan yang bersejarah tapi sebagai destinasi pelancongan yang berkonsep modern dan kontemporari.  Ini yang kita khuatir dan banyak yang kita khuatir dan yang kita takut akhir sekali apabila keseimbangan antara pelancong dan duit yang dibelanjakan untuk pembangunan itu tidak seimbang, berapa lama kita boleh bertahan dengan wang yang ada yang dibekalkan oleh Kerajaan Negeri kepada perbadanan tersebut.  How long we can sustain, ini kita harus tanya. Memang apabila kita lihat kebanyakan yang mencadangkan mungkin dari syarikat-syarikat perniagaan atau syarikat swasta, jadi kita takut perkara ini akan berlaku di Pulau Pinang.  Yang rugi pada akhirnya bukan hanya dari segi politik iaitu kerajaan Pakatan Rakyat yang akan rugi tetapi rakyat Pulau Pinang yang akan rugi kerana telah banyak investment tetapi tidak dapat pulangan.  Banyak yang kita lihat yang harus menjadi tanda tanya, seperti kawasan tadahan air, Empangan Templer saya rasa guna air banyak daripada kawasan Bukit Bendera, adakah ini akan dilihat sebagai mengancam, saluran air kepada Empangan Templer yang ada di belakang Bukit Bendera.  Satu lagi ialah kawasan disebut oleh Y.A.B. Ketua Menteri akan di refind atau diletak dari semasa ke semasa tetapi sekurang-kurangnya kita mesti ada satu kawasan yang kita telah kenal pasti untuk dikemukakan dalam pembentangan pada hari ini. 

Satu lagi Y.A.B. Ketua Menteri saya lihat di bawah fasa 14(i) atau 18(i) iaitu pelantikan Pengurus Besar kerana di sini ditulis secara spesifik kelulusan kejuruteraan.  Saya hairan at one point, kita lihat Bukit Bendera ini sebagai kawasan yang dibangunkan untuk pelancong datang dan at another point kita melantik orang menguruskan ini semua sebagai Jurutera. Saya bukan hendak memperkecilkan kejuruteraan ini tetapi adakah kita terlalu rigid mengenai pelantikan tersebut, adakah kita perlu seorang jurutera untuk membangunkan kawasan itu atau adakah kita perlukan seseorang untuk mencari pelancong datang ke kawasan tersebut.  Ini yang saya maksudkan, kita rigid scope kita itu sehingga pelantikan Pengurus Besar hanya jurutera yang layak.  Adakah seorang jurutera ini mempunyai pengetahuan dari segi marketing, promosi dan sebagainya, ini persoalan saya.  Saya rasa perkara ini harus diperluaskan lagi, we cannot be too specific kerana saya lihat pada masa-masa hadapan kita perlu bentang sekali lagi dalam Dewan ini untuk menukar Rang Undang-undang.  

Satu lagi di bawah Seksyen 26(i) iaitu tawaran persaraan pekerja-pekerja   daripada kerajaan.  Kalau yang sudah berumur dan hampir nak pencen, tak mengapalah tetapi yang kita khuatir di peringkat yang muda-muda ini kalau dia tidak sanggup bekerja dengan perbadanan ini adakah kita bercadang untuk memasukkan mereka ini dalam perkhidmatan kerajaan di jabatan-jabatan lain sepertimana telah diterangkan oleh Y.A.B. Ketua Menteri tadi, bahawasanya disarankan, adakah di bawah akta saraan kerajaan 


kalau yang sekian-kian berumur ini dan yang masih muda boleh dibersarakan atau tidak 
boleh sara, boleh dapat pencen atau tidak dapat pencen kerana kita tukar daripada jabatan kepada perbadanan.  Persoalan ini yang saya rasa banyak dan masih kita mahukan jawapan.  Satu lagi yang paling penting seperti contoh, Singapura, apabila dia hendak bangunkan sesuatu kawasan, mengikut structure and local plan yang telah diwartakan tetapi mereka masih melantik konsultan atau committee daripada golongan pekerja-pekerja awam seperti persatuan penjaja , professional people untuk memberi komen.  Yang saya takut di sini kita tidak ada langsung membuat public consultation atau mengemukakan kepada publik untuk mendengar pandangan daripada NGO atau persendirian kerana kita mungkin banyak mendengar nasihat, ini andaian saya,  daripada ahli-ahli perniagaan dan saya rasa perkara ini harus diperdahulukan oleh Y.A.B. Ketua Menteri sebelum kita meluluskan perbadanan ini.  Jadi kita bimbang dan kita mahu Pulau Pinang ini sebagai yang terbaik dan kita harap perkara yang dibangkitkan ini akan menjadi perbahasan pada hari ini dan saya dengan ini menyarankan bahawa perbadanan ini harus ditunda dahulu untuk melihat segala kelemahan yang masih ada.  Jadi dengan ini saya tidak setuju.  Sekian, terima kasih.

Y.B. Dato' Speaker:

Y.B. Permatang Berangan, silakan.

Ahli Kawasan Permatang Berangan (Y.B. Tuan Haji Shahbudin bin Yahaya):


Terima kasih Y.B. Dato’ Speaker, saya mengucap terima kasih  kerana memberikan peluang untuk membahaskan Enakmen Perbadanan Bukit Bendera Pulau Pinang Tahun 2009 dan secara jelasnya di sini saya juga bersetuju dengan pandangan daripada Ahli kawasan Bayan Lepas, bahawa Enakmen ini perlu ditunda dan disemak serta diperkemas terlebih dahulu.


Saya ingin memberikan pandangan saya berkenaan dengan Fasal 8, Fasal 10 dan juga Fasal 23.  Kesemuanya adalah berkaitan dengan perjawatan dan keanggotaan perbadanan.  Dalam Fasal 8B, empat orang anggota atas nama jawatan yang memegang jawatan Setiausaha Kerajaan Negeri, Pegawai  Kewangan Negeri, Pengarah Kerja Raya Negeri, Pengarah Perhutanan Negeri dan tadi kita cadang supaya Pengarah Jabatan  Perancang Bandar dan Desa dimasukkan dan dalam hal ini, bagi jawatan Setiausaha Kerajaan Negeri, Pegawai Kewangan Negeri dan Pengarah Jabatan Perhutanan Negeri mestilah dijadikan sebagai pegawai keanggotaan ex-officio yang mana dalam apa juga keadaan pegawai-pegawai yang berkenaan akan merupakan pegawai yang kekal di dalam perjawatan perbadanan tersebut. Jika tidak bila berlakunya penamatan serentak bagi tempoh jawatan pegawai-pegawai yang dilantik bagi menganggotai perbadanan menyebabkan perbadanan tersebut menjadi kosong secara keseluruhan.


Jadi pindaan ini perlu dilakukan, yang ke dua Fasal 10 (2), saya memberikan pandangan di sini bahawa Fasal 10 (2) sepatutnya dikeluarkan iaitu kalau kita melihat dalam Fasal ini Pihak Berkuasa Negeri boleh menamatkan pelantikan mana-mana anggota perbadanan, tanpa memberikan apa-apa sebab pembatalan.  Jadi di sini tidak menunjukkan satu ketulusan daripada peringkat Kerajaan Negeri terutamanya dalam hal mengekalkan keanggotaan ahli-ahli perbadanan, kerana sekiranya dalam hal ini kita boleh mengandaikan bahawa ada ahli-ahli perbadanan yang mungkin tidak bersetuju pendapatnya dengan perbadanan yang berkenaan, maka dengan sewenang-wenang keanggotaan ahli ini boleh digugurkan tanpa sebarang sebab.  Jadi kita melantik ahli seorang ahli perbadanan yang berkenaan mesti ada justifikasi, mesti ada kelebihannya,  tetapi kalau kita hendak memecat tanpa sebarang sebab, maknanya itu tidak mempunyai keadilan dan ketulusan.


Oleh yang demikian, bagi tujuan pelantikan ahli-ahli ini dan juga bagi tujuan pemecatan mestilah berkait dan dihubungkan dengan justifikasi pelantikan dan justifikasi pembatalan.  Kita boleh dengan sesuka hati ataupun hanya mungkin kita tidak setuju dengan ahli yang berkenaan hanya mungkin dia berbeza pandangan dengan kita, maka dengan sewenang-wenangnya dia boleh dipecat.  Begitu juga dalam Fasal 23, apabila perbadanan boleh menubuhkan jawatankuasa, sama juga dalam Fasal 23, perbadanan boleh membatalkan pelantikan mana-mana anggota sesuatu jawatankuasa tanpa memberikan apa-apa sebab. Jadi tanpa memberikan apa-apa sebab ini memberi ruang kepada pihak Kerajaan Negeri untuk berlaku tidak adil kepada anggota-anggota berkenaan.


Oleh yang demikian, kalau kita hendak melantik sesuatu anggota kita akan melihat kepada kelayakan ataupun kebolehan maka kalau hendak dibatalkan juga  mesti ada justifikasi ataupun sebabnya.  Jadi kedua-dua fasal yang berkenaan perlu dibuat pindaan terlebih dahulu.  Oleh yang demikian saya mencadangkan kepada Dewan yang mulia ini, supaya Enakmen ini ditangguhkan terlebih dahulu.  Terima kasih Y.B. Dato’ Speaker.

Y.B. Dato’ Sepeker:


Ya, Y.B. Penaga.

Ahli Kawasan Penaga (Y.B. Dato’ Haji Azhar bin Ibrahim):


Terima kasih Y.B. Dato’ Speaker, saya pun tidak mengambil masa yang panjang, dan telah dibangkitkan oleh sahabat saya, sebentar tadi Ahli Seri Delima mengatakan kita pembangkang, tidak membaca Enakmen ini.  Kita baca, “Ya,” ertinya tadi Seksyen 10 (2)   yang dibangkitkan teman saya tadi, khuatir, kita khuatir bahawa keanggotaan perbadanan ini bila dipecat sahaja dengan tanpa beri sebarang alasan ini membuatkan bahawa satu tekanan kepada keanggotaan perbadanan, kalau you tidak ikut saya, saya pecat tanpa sebarang alasan itu akan terjadi, begitu juga dengan keanggotaan.


Okey, saya hendak sentuh tentang Seksyen 35 (1), 36 (2) dan 37 (3), iaitu selepas berunding dengan Menteri Kewangan, apa maksudnya ini, adakah bila berunding, kalau Menteri Kewangan tidak setuju, Pihak Berkuasa Negeri boleh jalankan terus, tanpa peduli apa pandangan daripada Menteri Kewangan atau wakilnya, ataupun dia mesti mendapat persetujuan Menteri Kewangan.  Saya tengok seksyen ini begitu longgar sekali, Menteri Kewangan ini adalah mewakili Perdana Menteri, kalau Kerajaan Negeri merasakan dia hendak buat juga,  setelah berunding dengan Menteri Kewangan,  lantak lah sama ada Menteri Kewangan setuju atau tidak setuju, tetapi kami hendak buat itu.  Jadi  cuba perhalusi apa maksud yang tersirat di sebalik seksyen ini, berunding dengan Menteri Kewangan,  begitu kabur dan longgar.


Seterusnya saya tertanya-tanya, saya membaca daripada mula sehingga habis, apakah Akta Tanah Tinggi juga diambil kira.  Kita tahu bahawa gradient ataupun kecerunan itu yang telah ditetapkan, ataupun tanah tinggi lebih daripada 250 kaki, apakah dibenarkan, banyak mana pula tanah yang boleh diubah apabila kita hendak membuat permohonan, apakah ini semua peraturan garis panduan ini akan dimansuhkan dan tidak diguna pakai oleh perbadanan ini.  Benda-benda yang sebegitu kita khuatir, tidak mahu esok pembangunan yang dibangunkan di Bukit Bendera ini menerima nasib seperti di Highland Towers dan sebagainya.  Sekarang ini kita kata semua okey, apabila didirikan itu, jadinya, kita tidak mahu, ya saya hendak kata Highland Towers, apa salahnya, saya tidak sebut peribadi seseorang,  seperti macam Seri Delima, ya bangun dah…(gangguan).

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Itu Barisan Nasional punya projek Yang Berhormat,  bukan di bawah Pakatan Yang Berhormat.

Ahli Kawasan Penaga (Y.B. Dato’ Haji Azhar bin Ibrahim):


Sebentar, Yang Berhormat erti tidak peraturan?

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Yang Berhormat erti, bila panggil Seri Delima, saya kena jawablah, saya tahu apa yang dibahaskan.  Highland Towers itu bukannya bukit, itu bangunan, itu perbezaannya.  Bangunan yang dibina oleh Kerajaan Barisan Nasional, ini bukit, itu lain, faham dahulu apa yang dibahaskan.

Ahli Kawasan Penaga (Y.B. Dato’ Haji Azhar bin Ibrahim):


Saya bingung, saya…..(gangguan).

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Ketuk pening, ketuk-ketuk lagi, mungkin kalau hentam meja juga sekali.

Ahli Kawasan Penaga (Y.B. Dato’ Haji Azhar bin Ibrahim):


Saya pun dah bingung, sebab apa, peraturan mesyuarat kalau hendak bangun berucap minta laluan, dia bangkit, dia “broom, broom, broom.”  Saya cakap bangunan Highland Tawers, saya kata tadi, saya takut bangunan yang didirikan di cerun tinggi akan menerima nasib macam Highland Tawers, semak balik handsard, yang dia bangkit-bangkit “howah, wah, wah,”  ni apa?

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Bukan “howah, howah, howah” Y.B.  itu kena korek telinga dulu, bukan “howah, wah, wah”   Yang Berhormat.

Y.B. Dato’ Speaker:


Ahli Penaga teruskan.

Ahli Kawasan Penaga (Y.B. Dato’ Haji Azhar bin Ibrahim):


Inilah contoh wakil rakyat yang seronok buat bising, kejap, cuba tengok sandiwara ini.

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Cukup, sandiwara, ini sandiwara Yang Berhormat lah sandiwara.

Ahli Kawasan Penaga (Y.B. Dato’ Haji Azhar bin Ibrahim):


Sandiwara? Siapa bagi laluan  kepada Yang Berhormat?

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Tidak apa, Yang Berhormat jangan sandiwara, kalau teruskan berbahas, teruskan  berbahas, jangan buang masa.

Y.B. Dato’ Speaker:


Teruskan.

Ahli Kawasan Penaga (Y.B. Dato’ Haji Azhar bin Ibrahim):


Saya hendak bercakap, dia ganggu, saya pula buang masa, alah hai, teruk betullah. Tengah dua tahun jadi wakil rakyat, tidak belajar lagi, ya bangkit.

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Yang Berhormat, peraturan.

Ahli Kawasan Penaga (Y.B. Dato’ Haji Azhar bin Ibrahim):


Peraturan berapa?

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Peraturan 46.

Ahli Kawasan Penaga (Y.B. Dato’ Haji Azhar bin Ibrahim):


46 apa?

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):

(13) siapa yang tidak belajar? Ini peraturan dia paksa, saya guna peraturan, Y.B. paksa saya guna peraturan. Jangan sentuh peribadi seorang itu mestilah jangan menuduh seseorang itu atau menggunakan perkataan-perkataan yang menyakitkan hati, siapa yang tak belajar Yang Berhormat?


Saya menegurlah dan minta supaya dia menarik balik perkataan-perkataan yang telah yang digunakan itu, kerana ia melanggar peraturan 46 kurungan 13 (c).

Y.B. Dato’ Speaker:


Perkataan apa?

Ahli Kawasan Penaga (Y.B. Dato’ Haji Azhar bin Ibrahim):


Baru disebut penuh 13 (c), tadi…..(gangguan).

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Duduk dulu, Y.B. Dato’ Speaker, tanya saya, Y.B. Dato’ Speaker tanya apa perkataan yang digunakan, tak dengar kut, duduk dulu.

Y.B. Dato’ Speaker:


Perkataan apa yang digunakan.

Ahli Kawasan Seri Delima (Y.B.  Tuan Sanisvara Nethaji Rayer a/l Rajaji):


Sila Y.B. duduk dahulu. Ya, terima kasih.  Mengatakan dua setengah tahun kita telah jadi ahli dan tidak belajar lagi.  Jadi saya minta dia supaya menarik balik perkataan yang digunakan, seolah-olah kita tidak pandai, dia yang pandai.  Jadi saya minta dia tarik balik perkataan yang digunakan.

Y.B. Dato’ Speaker:


Ahli Penaga, nak tarik balik?

Ahli Kawasan Penaga (Y.B. Dato’ Haji Azhar bin Ibrahim):


Saya kata apa? Dia yang mengatakan kami….(gangguan).

Y.B. Dato’ Speaker:


Jadi, saya tidak mahu, cukuplah dan teruskan tentang pembangunan Bukit Bendera.


Ahli Kawasan Penaga (Y.B. Dato’ Haji Azhar bin Ibrahim):


Ya, saya berbahas mengenai Enakmen ini sahaja, itulah yang saya bimbangkan, kalau tidak ada sebarang kawalan tidak diguna pakai, guard line  tentang 250 kaki atau 70 meter ke atas,  gradient 20 darjah itu, kalau itu dimansuhkan ataupun kalau ada yang lain tidak dibentangkan, saya khuatir bangunan itu akan menjadi nasib malang seperti Highland Towers ataupun kalau hujan akan menjadi kerosakan dan sebagainya, itu yang saya bangkitkan.


Jadi Y.B. Dato’ Speaker, saya tidak dapat menerima Enakmen ini  kecuali dikaji semula dengan lebih teliti.  Terima kasih.

Y.B. Dato’ Speaker:


Yang Berhormat Permatang Berangan, ya, Pinang Tunggal.

Ahli Kawasan  Pinang Tunggal (Y.B.  Dato’ Haji Roslan bin Saidin):


Terima kasih, Y.B. Dato’ Speaker,  Bismillahirrahmanirrahim, Assalamualaikum warahmatullahiwabarakathu. Saya turut sama untuk memberi pendapat, pandangan, buah fikiran saya dalam bahas Rang Undang-undang Perbadanan Bukit Bendera Pulau Pinang 2009.


Cadangan Kerajaan Negeri yang ada untuk menubuhkan perbadanan Bukit Bendera ini, telah pun menimbulkan persoalan, apakah Bukit Bendera yang hendak dibangunkan secara intensif Kerajaan Negeri yang ada ini perlu sedar bahawa Bukit Bendera merupakan kawasan sensitif  alam sekitar.  Oleh itu sebarang bentuk pembangunan yang hendak dijalankan dan yang hendak diusahakan perlulah memberi penekanan kepada penjagaan dan pemeliharaan alam sekitar. Semasa pemerintahan Barisan Nasional dahulu perkara ini sentiasa menjadi keutamaan dan sebab itulah Bukit Bendera berjaya dikekalkan keindahannya dan dalam masa yang sama juga kehijauannya sehingga kini.


Kami khuatir bahawasanya keuntungan yang diperoleh sekarang tidak mampu untuk menanggung kos penyelenggaraan untuk membaik pulih kerosakan alam sekitar yang berlaku kemudian hari kelak, dengan adanya pembangunan, tambahan pula 
apakah perlunya penubuhan sebuah perbadanan seumpama ini kerana Pulau Pinang ini sudah ada pun Perbadanan Pembangunan Pulau Pinang (PDC) sebagai sebuah agen pembangunan Kerajaan Negeri yang sedia wujud sekian lama, PDC juga mempunyai tenaga pakar yang berpengalaman yang perlu diguna pakai sepenuhnya oleh kerajaan yang ada sekarang, lainlah kerajaan yang ada sekarang ini mempunyai agenda yang tersembunyi, iaitu dengan penubuhan perbadanan ini lebih kepada untuk memberi peluang ataupun ruang kepada ahli-ahli DAP ataupun juga kepada PKR tanpa PAS dan kroni-kroni mereka mendapatkan kerja umpamanya Pengurus Besar, Ahli Lembaga Pengarah dan lain-lain jawatan sebagai membalas balik sumbangan mereka semasa janji mereka pilihan raya dahulu.


Jika ini berlaku maka, slogan CAT yang dilaung-laungkan selama ini memanglah CAT itu kucing iaitu kalau nampak lalunya tikus di hadapan, tangkap sajalah.  Tikus lalu, tikus lintas, tangkap, ini CAT yang sebenarnya lah.  Jadi saya berpandangan supaya pihak kerajaan yang ada sekarang ini perlu meneliti dengan sepenuhnya cadangan ini yang pihak saya bersama juga dengan kawan saya yang lain, supaya mengkaji semula dalam Rang Undang-undang yang bersangkut paut dengan Perbadanan Bukit Bendera ini.  


Y.B. Dato’ Speaker dan Ahli Dewan, saya menyebut perkara ini adalah untuk kebaikan anak bangsa di negeri Pulau Pinang ini.  Jadi itu saja yang saya sebut yang bersangkut paut dengan apa yang telah pun dibahaskan dalam Rang Undang-undang Perbadanan Bukit Bendera, tidak mahu menyentuh perkara lain umpama kata sama ada dari segi double track...(dengan izin), pengerusi, di kawasan saya Pinang Tunggal juga ataupun masalah tambatan banjir di Pinang Tunggal juga, atau juga apa-apa yang berlaku di dalam kawasan saya, kerana saya yakin dan percaya dengan apa yang telah saya buat untuk kawasan saya dengan mewujudkan Majlis Tindakan Pembangunan KADUN kita dapat menyempurnakan tugas dan tanggungjawab kita tanpa pertolongan Kerajaan Negeri yang ada sekarang ini, kita dapat buat dengan baik di dalam kawasan.  Malangnya tidak seperti ada di kalangan Ahli-ahli Yang Berhormat yang lain pihak kerajaan yang ada saya melahirkan perasaan kasihan kepada yang Y.A.B. Ketua Menteri diberi tanggungjawab kepada ahli daripada Kampung Buah Pala, sebahagian daripada kawasan Seri Delima, masalahnya kecil sahaja, tetapi tidak dapat diselesaikan. Tidak dapat diselesaikan oleh beliau sehingga menyebabkan seluruh negara seperti kata Ahli Penaga tadi, seluruh negara tergempar dengan isu Kampung Buah Pala, walhal isunya kecil sahaja.

Y.B. Dato' Speaker:


Cukuplah tutup terus, tak payah la buka lagi isu Buah Pala.

Ahli Kawasan Pinang Tunggal  (Y.B. Dato' Haji Roslan Bin Saidin):


Tadi Ahli Seri Delima sentuh punya banyak, kawan-kawan saya empat lima orang Y.B. Dato’ Speaker. Berbagai perkara...(gangguan).

Y.B. Dato' Speaker:


Kesimpulan.
Ahli Kawasan Pinang Tunggal  (Y.B. Dato' Haji Roslan Bin Saidin):


Disebut oleh Ahli Kawasan Seri Delima.  Saya baru nak masuk satu perkara, tidak pun yang kedua, ketiga dan keempat dan sebagainya, Y.B. Dato’ Speaker sudah mencelah.  Saya bukan bermaksud nak melawan apa, yang ada, kuasa kepada Y.B. Dato’ Speaker, tapi sekurang-kurangnya saya nak menyebut tentang apa yang telah pun Seri Delima kemukakan. Kawan-kawan saya di kalangan Ahli-ahli Pembangkang, empat lima orang membantah dengan apa yang telah pun dikemukakan oleh Seri Delima, tetapi Y.B. Dato’ Speaker membiarkan dan saya pun rasa terpanggil juga untuk menyebut dengan budi dan perangai yang ada pada Seri Delima hari ini, bukan hari ini saja, saya juga ada pengalaman, yang tak berapa manis dengan Seri Delima, tunjuk juga perangai saya yang budi dalam Dewan ini.  

Y.B. Dato' Speaker:


Cukuplah, jangan nak panjangkan yang itu, saya minta....(gangguan).

Ahli Kawasan Pinang Tunggal  (Y.B. Dato' Haji Roslan Bin Saidin):


Jadi saya di akhir apa yang saya nak sentuh pasal Seri Delima, tolonglah bawa diri elok-elok.  Nak jaga kawasan yang kecil pun, kata orang kampung tak tau nak jaga, bagaimanakah nak jaga negeri.  Dia tak bangun dia tau.

Y.B. Dato' Speaker:


Tamat, tamat.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Y.B. Dato' Speaker, duduk dulu, peraturan.  Yang Berhormat mintak dia duduk. 

Ahli Kawasan Pinang Tunggal  (Y.B. Dato' Haji Roslan Bin Saidin):


Saya tahu perangai dia macam mana, saya berani berdepan dengan dia. Terima kasih.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Duduk dulu, saya bangkitkan peraturan.

Ahli Kawasan Pinang Tunggal  (Y.B. Dato' Haji Roslan Bin Saidin):


Tengok dia macam mana?

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Y.B. Dato’ Speaker, tengok. Peraturan.

Ahli Kawasan Pinang Tunggal  (Y.B. Dato' Haji Roslan Bin Saidin):


Saya berani berdepan dengan dia.

Y.B. Dato' Speaker:


Pinang Tunggal, Seri Delima sila duduk. Seri Delima duduk.

Ahli Kawasan Seri Delima ( Y.B. Tuan Sanisvara Nethaji Rayer a/l Rajaji):


Dia yang tidak beradab.

Y.B. Dato' Speaker:


Y.B. Seri Delima duduk.  Saya nak habiskan perbahasan ini dan kita nak teruskan dengan penggulungan.  Ada lagi nak bahas.

Ahli Kawasan Paya Terubung ( Y.B. Tuan Yeoh Soon Hin):


Y.B. Dato' Speaker, terima kasih diucapkan diberi pelawa untuk mengambil bahagian ke atas Rang Undang-undang Enakmen Perbadanan Bukit Bendera pada hari ini. Y.B. Dato’ Speaker, pertama sekali saya ingin mengucapkan syabas dan pujian ke atas usaha yang dilakukan oleh Kerajaan Negeri Pulau Pinang untuk cuba memulihkan kegemilangan Bukit Bendera termasuk dari segi pelancongan.  Penubuhan Perbadanan ini patut dilihat sebagai satu langkah yang proaktif oleh Kerajaan Negeri Pulau Pinang untuk memajukan memulihkan Bukit Bendera dengan Penubuhannya Perbadanan ini dan sebagai satu badan yang bertanggungjawab penuh ke atas Bukit Bendera segala pengurusan, pemuliharaan kemajuan Bukit Bendera akan dikawal dengan lebih rapi teratur sebagai satu badan yang spesifik untuk menjaga dan bertanggungjawab ke atas Bukit Bendera saya percayai Perbadanan Bukit Bendera ini dapat memberi tumpuan yang lebih jika berbanding dengan agensi lain untuk menjaga Bukit Bendera.  Baru-baru ini pengunjung Bukit Bendera terkandas apabila perkhidmatan kereta api kabel terhenti apabila stesen jana kuasa mengalami masalah teknikal ia melibatkan perkhidmatan kereta api, stesen bahagian tengah atas Bukit Bendera. Kesemua penumpang terkandas di Bukit Bendera terpaksa menggunakan kenderaan JKR untuk turun ke bawah bukit. Kejadian ini bukan kali pertama berlaku tetapi ia memang menjejaskan imej Bukit Bendera sebagai tempat pelancongan yang cuba dipromosikan oleh Kerajaan Negeri.  


Y.B. Dato' Speaker, dari segi perseptif yang proaktif saya lihat penubuhan Perbadanan Bukit Bendera sebagai satu langkah yang baik untuk memastikan perkara sebegitu tidak berlaku lagi.  Bukit Bendera merupakan satu tempat peranginan di atas bukit yang terkenal di negara ini.  Puncak Bukit yang tertinggi 821 meter ini boleh dinaiki dengan kereta api, bagi yang berminat dengan aktiviti lasak boleh menggunakan jalan yang disediakan untuk ke puncak.  Sewaktu penjajahan Inggeris, orang putih amat berbangga dengan Bukit Bendera, seterusnya mengibarkan Bendera Union Jack di atas bangunan iaitu bangunan kerajaan untuk kenamaan.  Pada masa yang sama itu, Bukit Bendera masih belum dikenali pada masa sekarang. Peristiwa British mengibarkan Union Jack telah menyebabkan bukit ini dikenali sebagai Bukit Bendera.  kereta api yang membawa pelancong ke Puncak Bukit Bendera diguna untuk orang ramai pada tahun 1923 dan dirasmikan Gabenor negeri Selat pada masa itu.  Keadaan sekitar Bukit Bendera mempunyai sistem yang semula jadi yang amat sensitif.  Salah satu keunikan yang menjadi daya tarikan pelancong ke Bukit Bendera ialah kereta api.  Landasan ini sepanjang 2007 meter.  Kerajaan Negeri Pulau Pinang perlu memastikan kereta api benar-benar selamat dan untuk digunakan. 


Saya ingin menegaskan di sini memandangkan perkhidmatan ini mempunyai daya tarikan terkenal di kalangan pelancong ke Bukit Bendera maka perkhidmatannya dilakukan sebaik mungkin.  Saya difahamkan salah satu fungsi utama Perbadanan Bukit Bendera ialah mengurus dan mengendalikan mengawal dan menyelenggarakan perkhidmatan kereta api Bukit Bendera. Saya percayai bahawa Kerajaan Negeri memang fikirkan tentang keselamatan orang ramai yang menggunakan perkhidmatan kereta api kepada orang ramai bagi tujuan pelancongan. Kita tidak berupaya 


menanggung risiko sekiranya ada rosak kereta api ini berulang lagi.  Pastinya ia akan merencatkan industri pelancongan negeri sama ada domestik ataupun luar negeri, Y.B. Dato' Speaker, krisis ekonomi global yang melanda sekarang telah menyebabkan banyak sektor di negara kita mula menurun. Antaranya adalah sektor pelancongan. 

Pelbagai rancangan mesti diatur bagi merancakkan kembali industri pelancongan kita semula.  Kita semua tidak dapat menafikan bahawa sektor pelancongan merupakan sektor ekonomi yang penting selepas sektor pembuatan di negeri Pulau Pinang. Kerajaan Negeri perlu membangunkan sektor yang berkualiti tinggi serta menggalakkan sektor pelancongan sebagai sektor pelancongan budaya negeri. Bukit Bendera merupakan suatu tempat pelancongan yang unik, kerana ia bukan sahaja memainkan peranan menarik pelancong tapi juga mengekalkan alam semula jadi, budaya dan warisan sebagai sebahagian daripada sektor pelancongan. Perbadanan Bukit Bendera dapat memikirkan pelbagai rancangan untuk menaik taraf kereta api Bukit Bendera juga stesen bawah kereta api Bukit Bendera dengan adanya Perbadanan Bukit Bendera perancangan juga boleh dibuat untuk membaharui landasan kereta api, meninggikan terowong, sistem brek, dan juga pemasangan alat hawa dingin untuk kereta api.  Walaupun hanya Bandar George Town dianugerahkan tapak Warisan Dunia oleh UNESCO Bukit Bendera juga boleh memainkan peranan dalam mempromosikan elemen pelancong dengan negeri Pulau Pinang.  Pada masa ini ada 30 buah dan dua buah Hotel yang berciri Victorian yang dibina di Bukit Bendera, banglo-banglo adalah merupakan banglo yang pertama dibina di Bukit Bendera iaitu pada tahun 1789.  Kesemua banglo ini boleh diletakkan di bawah pentadbiran Perbadanan Bukit Bendera sebagai satu khazanah warisan untuk negeri Pulau Pinang. Mengikut strategi pemuliharaan Pulau Pinang semua bangunan yang melebih 100 tahun dikategorikan sebagai bangunan warisan dan perlu dikekalkan reka bentuk atau ciri asalnya bangunan tersebut. Selain itu bangunan pentadbiran di stesen bawah kereta api Bukit Bendera juga dikategorikan  sebagai bangunan warisan.  Kesemua bangunan warisan ini boleh digunakan sebagai daya tarikan untuk Bukit Bendera.  


Y.B. Dato’ Speaker perancangan untuk memulihara persekitaran dan keunikan semula jadi Bukit Bendera bagi menarik lebih ramai pelancong juga akan menjadi salah satu tugas Perbadanan Bukit Bendera. Rancangan yang perlu dijalankan oleh Perbadanan Bukit Bendera adalah seperti mencantikkan jalan sekitar Bukit Bendera, bina tembok penahan di cerun runtuh dan tempat kritikal yang akan dikenal pasti serta menanam pelbagai jenis pokok bagi mewujudkan seni taman yang indah. Bagi memajukan pelancongan kita tidak boleh bergantung kepada produk lama sahaja.  Bagi merealisasikan pembangunan pelancongan yang betul-betul aktif, produk ekopelancongan, produk pelancongan baru mesti dipergiatkan.  Kerjasama dari pihak atau dari agensi lain, seperti Jabatan Perhutanan, Jabatan Kerja Raya, Jabatan Kebun Bunga dan Majlis Perbandaran Pulau Pinang diperlukan dalam berganding bahu untuk melancarkan produk ekopelancongan. Walau bagaimanapun dengan penubuhannya Perbandaran Bukit Bendera. Perbandaran dapat memainkan peranannya sebagai Unit Pusat Penyelarasan untuk menyelaraskan semua agensi dalam memajukan rancangan Bukit Bendera. Pembangunan produk pelancongan baru yang mungkin boleh dirancang adalah contoh bagi menambahkan aneka restoran di puncak bukit. 


Y.B. Dato’ Speaker, selalunya Pulau Pinang dibandingkan dengan Hong Kong,  kita pun semua tahu  di Hong Kong juga ada satu tempat pelancongan iaitu bukit seperti Bukit Bendera iaitu Victoria Peak atau dikenali sebagai The Peak.  Ia adalah sebuah gunung di Hong Kong bahagian Barat Daya dengan ketinggian 552 meter. Ia merupakan tertinggi di Pulau Hong Kong tetapi jika dibandingkan dengan Bukit Bendera dia lebih rendah daripada Bukit Bendera kita tetapi adalah satu tempat pelancongan yang paling popular di Hong Kong hingga 6 juta orang pengunjung setiap tahun.  Hal yang menarik pelancong ke The Peak adalah pemandangannya yang indah mencakup Pulau Hong 

Kong dan Semenanjung Kowloon. Lokasi ini juga merupakan tempat tinggal elit.  Beberapa tarikan, attraction ....(dengan izin), di Peak Tower adalah Ripley's Believe it or Not auditorium, Historical Adventure dan Muzium Patung Lilin Madam Chu Sak.  Kesemua ini boleh dirujuk oleh Perbadanan Bukit Bendera sama ada hendak dilancarkan di Bukit Bendera atau tidak.  Peak Tower di Bukit The Peak ada sebuah menara di Victoria Peak yang juga menjadi pemberhentian paling atas di peak tramp.
Reka bentuk unik ia juga menjadi satu tarikan kepada pelancong untuk mendaki ke puncak The Peak.  Oleh itu saya yakin dengan adanya Perbadanan Bukit Bendera dan rancangan yang bakal dilaksanakan.  Bukit Bendera pada satu hari lain juga dapat bersaing dengan The Peak di Hong Kong.  Walaupun Bukit Bendera tidak berada di KADUN Saya iaitu KADUN Paya Terubong tetapi saya melihat Bukit Bendera mempunyai hubungan yang rapat dengan Paya Terubong.  KADUN Paya Terubong yang juga merupakan jiran kepada Bukit Bendera mempunyai satu bukit yang tinggi juga dan bersambung dengan Bukit Bendera.  Sekiranya kita mendaki Bukit Paya Terubong atau dikenali sebagai Bukit Penara, pendaki boleh sampai ke Bukit Bendera menggunakan Bukit Paya Terubong.  Kedua-dua bukit ini adalah bukit jiran dan berkait rapat.  Bukit di Paya Terubong juga mempunyai hutan alam semula jadi yang tidak tercemar dan besar.  Ia juga boleh dijadikan atau dimajukan sebagai satu destinasi ekopelancongan atau sebagai satu pusat penyelidikan flora dan fauna. 

Saya mencadangkan Perbadanan Bukit Bendera juga boleh mengkaji untuk merangkumi Bukit Paya Terubong atau Bukit Penara sebagai sebahagian pentadbiran Perbadanan Bukit Bendera.  Saya percaya Bukit Bendera dan Bukit Paya Terubong boleh memainkan peranan yang  besar mempromosikan ekopelancongan di Pulau Pinang.  Saya melihat kejayaan Bukit Bendera juga akan membawa kebaikan kepada penduduk di Paya Terubong.  Oleh itu saya amat menyokong terhadap penubuhan Perbadanan Bukit Bendera.  Saya amat sokong bahawa semangat korporat khususnya prinsip CAT dalam urus tadbir dapat diaplikasikan dalam agensi kerajaan. Dengan semangat korporat saya percaya bahawa Perbadanan Bukit Bendera dapat memainkan peranannya untuk bukan sahaja memulihkan zaman kegemilangan Bukit Bendera sebagai destinasi pelancongan bahkan juga menjana ekonomi negeri Pulau Pinang dan juga Pusat Pemuliharaan Alam Semula jadi.  Oleh yang demikian saya mohon menyokong.

Y.B. Dato' Speaker:


Terima kasih, Tanjong Bunga.

Ahli Kawasan Tanjong Bunga (Y.B. Tuan Teh Yee Cheu):


Y.B. Dato’ Speaker, terima kasih.  Salam sejahtera dan terima kasih juga kerana memberi saya peluang untuk berbahas Undang-undang ini iaitu Enakmen untuk menubuhkan Perbadanan Bukit Bendera Pulau Pinang 2009 ini.  Saya amat gembira kerana Enakmen ini dibentangkan supaya mengadakan peruntukan berhubung pengurusan pengendalian dan pengawalan dan penyelenggaraan perkhidmatan kereta api Bukit Bendera dan juga perkara-perkara yang berkaitan dengannya di kawasan Bukit Bendera.  Perbadanan ini juga saya fikir juga lama dinanti-nantikan.  Saya memang menyokong Enakmen Penubuhan Perbadanan Bukit Bendera Pulau Pinang ini dan saya ingin berbahas dalam Bahagian 3 (fasa 20) dan bahagian 6 (fasa 44).  Saya fikir dengan adanya perbadanan ini maka kemajuan, pembangunan dan pemuliharaan di kawasan Bukit Bendera akan lebih teratur, sempurna dan berkesan.  Memang tepat masanya.  Saya hendak ulangi sekali lagi bahawa apa yang ada dalam Rang Undang-undang ini bahawa dan dengan adanya perbadanan ini maka cadangan pembentukan dasar penyelidikan pemajuan Bukit Bendera dan aktiviti-aktiviti lain yang perlu dan bermanfaat untuk mengurus, mengendali, mengawal dan penyelenggaraan perkhidmatan di Bukit Bendera dapat dikemukakan dan dijalankan dengan berkesan.  

Dengan adanya juga perbadanan ini, maka ia dapat melantik agen atau pakar perunding yang didapati patut untuk membantu perbadanan dalam menjalankan fungsi-fungsinya dan menjalankan segala aktiviti terutamanya berhubung dengan pelancongan yang berfaedah.


Y.B. Dato’ Speaker, mengikut satu kajian dan draf yang disediakan pada 18 Disember 1992, tentang pelan pembangunan Bukit Bendera iaitu Penang Hill Development Plan ....(dengan izin) bahawa 2 pelan saya fikir telah dikemukakan iaitu Penang Hill Development Master Plan dan Bukit Bendera Local Plan.  Rancangan Struktur Pulau Pinang bahagian Pulau mengakui bahawa pelancongan adalah salah satu dasar ekonomi untuk Negeri  Pulau Pinang, maka Bukit Bendera disyaratkan sebagai satu tempat pelancongan yang menarik dan mustahak.  Jadi Bukit Bendera dikenali sebagai satu tempat yang luar biasa iaitu dari segi flora dan fauna, photography and heritage. Justeru itu sebarang pembangunan di kawasan ini patut dikaji dan dirancang untuk mengekalkan identitinya.  Dengan memahami potensi yang besar di Bukit Bendera maka banyak kajian dan cadangan telah dikemukakan oleh PBT Kerajaan Negeri Pulau Pinang, NGO-NGO dan swasta juga untuk memajukan dan memperkembangkan Bukit Bendera.  Maka dalam Penang Hill Development Master Plan dan Bukit Bendera Local Plan ini....(dengan izin) telah pun disempurnakan oleh JPBD dan MPPP untuk mengenal pastikan pembangunan yang sesuai potensi yang katanya pada satu masa ketika dahulu.  Difahamkan objektif kedua-dua pelan ini ialah penganalisisan alam sekitar yang sedia ada ekologi flora dan fauna, kecenderungan bukit dan mengemukakan garis panduan dan cadangan untuk mengawal dan memulihara ciri-ciri dan identiti Bukit Bendera dan ketiga mencadangkan polisi atau strategi untuk pembangunan kawasan Bukit Bendera termasuk density ketinggian dan kegunaan tanah dan distributive tanah dan keempat menganalisis kapasiti pengangkutan dan kawasan untuk menampung bangunan yang sedia ada dan baru dari segi fizikal, ekologi dan kemudahan dan kelimanya mencadangkan polisi yang sesuai dan projek-projek yang sempurna mampu mempromosikan Bukit Bendera sebagai tempat peranginan bukit iaitu Hill Resort ...(dengan izin), utama di Pulau Pinang.  


Y.B. Dato' Speaker, difahamkan juga kawasan Bukit Bendera yang dimaksudkan meliputi lebih kurang 5,463 hektar termasuk Bandar Bukit Bendera dan hutan kekal sekelilingnya.  Bukit Bendera adalah salah satu kawasan bukit penuh dengan tumbuh-tumbuhan semula jadi yang tertinggal di seluruh negeri Pulau Pinang.  Adalah dianggarkan juga bahawa kita hanya masih ada hutan kekal seluas 9% di seluruh negeri Pulau Pinang dan mengikut rekod Jabatan Perhutanan bahawa daripada 6% hutan kekal yang diwartakan lebih kurang 4% terletak di kawasan Bukit Bendera dan bakinya di Seberang Perai.  Walau bagaimanapun mengikut Pewartaan 82 bertarikh 14 Mei 1967 bahawa hutan kekal di Bukit Bendera adalah lebih kurang 2,287 hektar.  Mengikut satu laporan lagi menunjukkan bahawa hutan kekal di kawasan Bukit Bendera dianggarkan berterusan kewujudannya selama 70 juta tahun usianya.  Untuk makluman cuaca di puncak Bukit Bendera adalah di antara 15 - 27 Celsius dan ....(dengan izin) annual rain fall lebih kurang 3,126 mm maka lebih kurang 30% bekalan air dari kilang PBA datangnya dari kawasan Bukit Bendera termasuk tadahan air Telok Bahang, Waterfall, Ayer Putih, Air Itam dan tadahan lain. Jadi sedikit sebanyak untuk berkongsi berkenaan dengan sejarah pentadbiran kereta api Bukit Bendera.  Mengikut satu laporan lama bahawa kereta api Bukit Bendera merupakan satu badan yang tersendiri di bawah Kerajaan Negeri apabila ia ditubuhkan pada 1923. Ketika itu pentadbiran dan penyediaan operasinya diletakkan di bawah Jabatan Elektrik, Majlis Perbandaran Pulau Pinang dan seterusnya pada 1 Januari 1976 perkhidmatan ini telah diambil alih oleh Lembaga Elektrik Negara dan seterusnya pada 1 Februari 1977 pengurusan kereta api Bukit Bendera pengurusan kereta api Bukit Bendera diambil alih oleh Jabatan Kerja Raya sehingga 1982 apabila keseluruhan pentadbiran kereta api Bukit Bendera diambil alih oleh Pejabat Setiausaha Kerajaan Negeri.  


Y.B. Dato' Speaker, sejak memulakan perkhidmatannya pada 1923, peralatan dan sistem yang digunakan termasuk landasan rel dan bangunan stesen adalah datang dari sistem asal kecuali coach yang digantikan pada 1998 dan kabel pada 1993.  Memandangkan peralatan-peralatan itu adalah terlalu lama, kos penyelenggaraan 
adalah amat tinggi dan selalu berlaku kerosakan. Untuk meningkatkan keupayaan pengangkutan ini bagi memenuhi keperluan masa kini dan hadapan, cadangan penambahbaikan telah dibuat dalam Rancangan Malaysia Ketujuh dan juga dilaporkan bahawa sebagai langkah untuk mempertingkatkan prestasi perkhidmatan kereta api, permohonan peruntukan bagi anggaran belanjawan mengurus dan pembangunan yang dikemukakan bagi tahun 1996 meningkat sebanyak 71.25% dan dari tahun sebelumnya. Jumlah peruntukan yang diluluskan pada tahun 1996 adalah sebanyak RM2 juta.  Peningkatan ini adalah berdasarkan di antaranya maklumat-maklumat yang diterima daripada pelanggan melalui media dan individu. Maka juga dilaporkan bahawa lebih kurang 520 ribu pelancong melawati Bukit Bendera dengan hasil RM1.9 juta selepas peningkatan projek itu. Jadi pada amnya pelancong yang mengunjungi Bukit Bendera di samping merasai pengalaman menaiki funicular train mereka ingin juga melihat keindahan flora dan fauna juga menikmati udara nyaman dan pemandangan panorama daripada atas Bukit Bendera.  

Ini adalah menjadi tanggungjawab Jabatan-jabatan yang terlibat di Bukit Bendera untuk mengekalkan keindahan semula jadi kawasan ini agar ia terus menjadi tempat tumpuan pelancong. Juga dilaporkan daripada masa dahulu, terdapat beberapa jabatan yang bertanggungjawab dalam bidang tugas masing-masing di kawasan Bukit Bendera antaranya JKR Jabatan Kebun Bunga, MPPP dan PBA. Masing-masing jabatan ada kewajipan mereka sendiri.  Difahamkan sejak 80 tahun  bilangan pekerja daripada Jabatan-jabatan yang berkenaan telah berkurangan berlipat kali ganda menyebabkan kerja-kerja yang dilaksanakan dahulu dengan baik dan kenapa kini selepas 90 tahun telah tidak dapat diselenggarakan dengan sempurna atau diketepikan langsung.  Lagi memburukkan keadaan jawatan-jawatan mandur telah dimansuhkan menyebabkan pekerja-pekerja di sini tidak mempunyai penyelia. Jika ada pun mereka tinggal di bawah dan disebabkan keadaan geografi, penyelia jarang-jarang dapat menjalankan tugas mereka. Tanpa pengawasan yang sepatutnya didapati sebilangan besar pekerja di Bukit Bendera yang menjalankan tugas dengan sambil lewa dan tidak menepati masa bekerja sebenar. Dilaporkan juga bahawa JKR bertanggungjawab terhadap kerja-kerja penyelenggaraan bangunan, peralatan awam, jalan-jalan dan kerja-kerja yang berkaitan. 

Dahulunya difahamkan mempunyai lebih kurang 30 orang kakitangan termasuk juruteknik dan penyelia. Kemudian hanya tinggal enam (6) orang pekerja rendah awam. Ini disebabkan bilangan pekerja yang tahap tugas-tugas yang dapat dilakukan oleh mereka kini tertumpu kepada kerja-kerja membersihkan pokok tumbang saja. Difahamkan juga bahawa Jabatan Kebun Bunga adalah bertanggungjawab terhadap pengindahan halaman rumah-rumah rehat kerajaan. Bilangan asal pekerja di bawah jabatan ini adalah lebih daripada 20 orang ketika itu dan kemudian tinggal hanya enam (6) orang pekerja rendah awam. Bilangan pekerja MPPP di Bukit Bendera pada masa itu, tinggal seramai enam (6) orang dan tugas-tugas mereka adalah tertumpu kepada membersihkan sampah dan menyapu jalan di sekitar kawasan tumpuan. Sebelum ini terdapat sebilangan pekerja MPPP yang bertugas menanam dan menjaga pokok-pokok bunga. Walau bagaimanapun, pekerja-pekerja ini tidak lagi didapati di Bukit Bendera. Jadi, dari laporan ini menunjukkan Perbadanan Bukit Bendera Pulau Pinang 2009 ini harus ditubuhkan. Mengikut satu laporan bahawa peruntukan untuk Bukit Bendera pada tahun 1999 hingga 2003 adalah seperti berikut. Jumlahnya adalah RM4.6 juta dan separuhnya dipergunakan untuk projek berikut seperti membina kanopi, menaikkan taraf railway, banglo, lampu hiasan di atas bukit, menjaga projek open air stage ...(dengan izin) dan menaiktarafkan Fernhill Bungalow, menjalankan projek penanaman pokok dan landskap, menaik taraf Escalif Banglo, menaik taraf rumah kuarters dan menaik taraf kios dengan belanja sejumlah RM2.7 juta. 

Pada masa kini, semua tempat tersebut di atas telah dibiarkan dan tidak diguna pakai dan ini membazirkan wang.  Semua ini juga menjadi kes-kes kejadian manakala kegagalan pengurusan dan penyelenggaraan perbelanjaan disebabkan kekurangan sempurnanya satu sistem dan perbadanan untuk mengawal dan menyelaraskan pelaksanaan aktiviti-aktiviti di kawasan Bukit Bendera. 

Y.B. Dato’ Speaker, mengikut kajian dibuat oleh pada tahun 1997 itu, dari segi analysis swot, Bukit Bendera mempunyai kelebihan, kelemahan dan peluang dan amarannya untuk perkembangan pembangunan. Misalnya dari segi kelebihannya ia sebagai satu tempat peranginan bukit yang mempunyai cuaca yang segar dan sejuk dibandingkan di kawasan lain di Pulau. Persekitarannya juga yang menarik, tenteram, sejahtera, ciri-ciri landskap semula jadi, ciri-ciri budaya dan sejarahnya, nilai sentimental dan simboliknya kepada rakyat negeri Pulau Pinang. Ia juga menjadi satu tapak hijau dan rekreasi yang menawan hati semua. Memang ia dapat memberi satu pandangan panoramik seluruh George Town dan Pulau Pinang secara am dan jabatan Pulau Pinang secara khasnya. Kalau dipandang dari segi sekitar dan ekologi ia adalah kawasan tadahan air. Ia adalah satu kawasan tanah kekal, peranannya sebagai satu tapak kajian sains terutamanya flora dan fauna melebihi 200 tahun di sini dan juga dari segi pembangunan Bukit Bendera juga adalah satu kawasan pembangunan yang sedia ada ia tidak payah dibangunkan dari mula yang memakan masa dan kos tinggi. Ciri-ciri sendirinya yang menarik pelancong fungsi rekreasinya. Kebanyakan tanahnya adalah sewaan atau tol di antara 10 hingga 30 tahun maka tanahnya mudah diambil balik haknya untuk kegunaan. Dari segi kelemahannya pandangan dari orang ramai adalah begitu ia kekurangan kemudahan aktiviti dan sifatnya, kekurangan informasi dan panduan tempat menarik di Bukit Bendera, kesesakan kereta api pada masa puncak hari pelepasan dan cuti sekolah selalunya rosak terutamanya dalam 10 tahun kebelakangan ini. Kekurangan kemudahan penginapan atau hotel dan kekurangan tempat makan, restoran, kelalaian penyelenggaraan kemudahan awam termasuk laluan kecil dan sistem perparitan. Kelemahannya dari pandangan penduduk di kawasan Bukit Bendera adalah infrastruktur, kemudahan servis kota yang mundur dan lama. Sistem pengangkutan yang lemah semasa kecemasan, kesempitan ekonomi yang terhad untuk mereka. Kalau dibandingkan dari segi pembangunan ia tidak cukup tanah datar untuk pembangunan, ia terletak di kawasan ecological sensitive dan ia menghadapi kekurangan infrastruktur dan servis iaitu backup servis ...(dengan izin). Ia susah untuk access atas bukit hanya dengan funicular train yang lama itu dan jalan kaki. Satu lagi kelemahannya ialah pengangkutan bahan binaan dan mesin berat ke atas bukit.

Y.B. Dato' Speaker:

Y.B. Tanjong Bunga mungkin boleh membuat kesimpulan. Saya akan tamatkan perbahasan pada hari ini juga. Jadi lagi satu dua lagi ahli yang bahas.  Okey dari segi peluangnya ialah pembangunan yang sedia ada boleh pembaikpulihan dan diguna pakai semula untuk memberi lebih banyak kemudahan. Kita boleh dapati lebih kurang 75 buah bangunan dan binaan warisan banglo yang cantik architecture di kawasan Bukit Bendera. Menaik taraf teknikal train Bukit Bendera termasuk menukarkan sistem motor elektrik dan landasan yang lama, memperkuatkan struktur sokongan, memperbaharui konsep management iaitu Perbadanan Bukit Bendera Pulau Pinang akan membantu. Menggalakkan aktiviti mendaki ke bukit, dibenakan lebih banyak team park yang menarik dan juga membina sistem pengangkutan konsep terbaru iaitu yang selalu dicadangkan escalator dan juga adanya roller coaster. Dari segi amaran atau fact nya iaitu pencerobohan aktiviti pertanian, penanaman di tanah kerajaan.

Ahli Kawasan Penaga (Y.B. Dato' Haji Azhar bin Ibrahim):

Time of order 46 (5). Seorang pembahas tidak seharusnya membaca. Saya tengok Yang Berhormat tunduk baca, Y.B. Dato’ Speaker kata gulung pun dia tidak boleh, dia kena baca teks. Ini kita telah tolerate sampai tengah dua tahun. Penggal sekali lagi dalam persidangan kami tidak biarkan mana-mana Ahli Yang Berhormat yang membaca teks. Kita diam saja daripada dulu sampai sekarang tetapi tah apa-apa dia cakap pun, Y.B. Dato’ Speaker suruh gulung pun dia tidak boleh hendak gulung kerana dia membaca. 

Y.B. Dato' Speaker:

Tidak mengapa. Jadi Tanjong Bunga boleh dalam satu ayat, boleh tamatkan perbahasan.

Ahli Kawasan Tanjong Bunga (Y.B. Tuan Teh Yee Cheu):

Ini semua rujukan daripada laporan yang ada dibuat oleh yang saya kata rujukan dari kajian dahulu. Untuk ringkasnya kesimpulannya saya memohon menyokong. Terima kasih.

Y.B. Dato' Speaker:

Y.B. Telok Ayer Tawar.

Ahli Kawasan Telok Ayer Tawar (Y.B. Puan Hajah Jahara binti Hamid):

Terima kasih Y.B. Dato’ Speaker. Assalamualaikum warohmatullah hiwabarokatuh. Sebenarnya Y.B. Dato’ Speaker, kita semuanya sayang Bukit Bendera, kita semua sayang dan sentimen Pulau Pinang, feri Pulau Pinang, Batu Feringhi dan Bukit Bendera. Bak kata orang Melayu pasak bumi, tiang seri dan juga ....(dengan izin) the jewel in the ground. Jadi biarlah kita sama-sama memelihara, apa yang sangat bernilai untuk negeri Pulau Pinang ini. 

Saya ingin membangkitkan Seksyen 24 (1), Seksyen 22 (1), Seksyen 35 (1) dan (2), Ini yang menjadi keraguan bagi pihak kita yang mana saya rasa seksyen-seksyen ini memberi satu blanked approval ...(dengan izin), ataupun blank cheque kepada perbadanan dan sekiranya kita meluluskan Rang Undang-undang ini tidak boleh hendak patah balik. Ini bermakna melalui Seksyen (1), peruntukan peletakan hak kan. Terpaksa baca juga kena rujuk kepada peruntukan. Di mana tidak ada satu had kerana melalui warta Pihak Berkuasa Negeri boleh dari semasa ke semasa, bukan sekali saja letak hak. Dari semasa ke semasa maknanya bila-bila masa pun boleh letak hak dan tidak ada pula sebutkan banyak berlingkungan kuasa itu, mana boundary atau hadnya. Ianya melalui peruntukan peletakan hak ini retrospektif melalui 4 (2) ini, maknanya boleh patah balik belakang apa semua yang telah diletak hak ini. Saya hendak ringkaskan masa. Perkara kedua iaitu Seksyen 22 (1) Kuasa-Kuasa Perbadanan juga satu blank cheque. Di mana melalui 22 (1) sekiranya selain daripada kuasa-kuasa dinyatakan di bawah Seksyen 21 (1), (2) (a) sampai (g). Ditambah pula dengan Seksyen 22 (1) di mana perbadanan boleh mengusahakan apa-apa fungsi lain menjalankan apa-apa kuasa lain dan membelanjakan apa-apa wang lain  bagi apa-apa maksud. Ini apa-apa ini yang memang tidak ada had. Apa-apa saja adalah sekarang di dalam bidang kuasa perbadanan. Fikirkanlah. 

Melalui Seksyen 31(1) aset tidak boleh dilupuskan tanpa kelulusan, perbadanan tidak boleh tanpa kelulusan Pihak Berkuasa Negeri selepas berunding dengan Menteri  Kewangan melupuskan dan sebagainya tetapi melalui Seksyen 32 sub Seksyen 2, sub Seksyen 1 tidak terpakai berkenaan dengan penjualan mana-mana tanah yang telah dipecah bahagikan kepada kilang, perumahan atau lot-lot kedai tanpa mengira sama ada tanah itu diniatkan untuk dijual atau tanpa bangunan dibina atasnya atau tidak another blank cheque.  Jadi inilah saya rasa perkara yang amat bimbang kerana ianya memberi satu kuasa yang tidak terhad kepada perbadanan.  Oleh itu, saya ingin syorkan sekurang-kurang ia adalah satu bentuk consultation dengan rakyat atau pihak-pihak yang mempunyai kepentingan seperti orang menyangai heritage dan alam sekitar dan sebagainya. Jadi itulah saya ingin sebut dan oleh itu saya mengesyorkan supaya ianya dapat disemak semula dan dikaji dengan lebih teliti sebelum kita memberi blank cheque kepada perbadanan.  Terima kasih.

Y.B. Dato' Speaker:


Ya, teruskan Y.B. Sungai Dua.

Ahli Kawasan Sungai Dua (Y.B. Dato Haji Jasmin bin Mohamed):


Y.B. Dato' Speaker, saya juga ingin mengambil bahagian dalam Enakmen Perbadanan Bukit Bendera Pulau Pinang 2009. Yang pertama, Y.B. Dato' Speaker, kita melihat dalam Enakmen tidak dijelaskan sempadan sebenar perbadanan ini sepertimana yang disebut oleh Y.B. Telok Ayer Tawar tadi.  Dalam Enakmen dinyatakan bahawa ianya akan diwartakan daripada masa ke semasa dan kita bimbang apabila warta daripada masa ke semasa memberi kuasa kepada orang tertentu untuk memperluaskan dan akhirnya penumpuan tidak dapat diberikan dibangunkan ke arah membangunkan Bukit Bendera itu sendiri ataupun menjaga kepentingan Bukit Bendera sebagai satu kawasan pelancongan.  Sebab itu Enakmen ini tidak perlu kita sokong buat masa dan kita minta ianya ditarik balik supaya perbadanan apabila kita bercakap tentang perbadanan, kita perlu meletakkan satu sempadan yang jelas supaya orang tahu apabila dikatakan sempadan persempadanan Perbadanan Bukit Bendera  sudah tahu keluasannya daripada had di mana dan sebagainya.


Yang kedua, saya bimbang apabila kita memberikan kuasa yang terlalu besar kepada perbadanan ini nanti untuk membangunkan Bukit Bendera ini dalam keghairahan dia untuk mencari sumber kewangan, dia akan merosakkan alam semula jadi yang ada dalam Bukit Bendera ini.  Maknanya kawasan-kawasan bukit diteroka untuk dibina sesuatu yang boleh menjejaskan keadaan dalam alam sekitar dan juga flora dan fauna ini. Jadi kita ingat dia akan menimbulkan permasalahan untuk negeri kita pada masa akan datang untuk menjaga alam sekitar di negara kita dan kita harap perkara ini juga dipertimbangkan.


Yang ketiga, saya melihat perbadanan ini akan menggambarkan satu sistem yang tidak mengikut perundangan Islam dalam soal sistem kewangan.  Sebab itu saya minta Ahli daripada kawasan Penanti, kawasan Batu Maung dan juga kawasan Sungai Bakap supaya menolak pindaan ini kerana apabila kita bercakap tentang Seksyen 32 soal-soal Kumpulan Wang Yang Hendak Dibelanjakan (d)  dia kata membayar balik apa-apa yang dipinjam di bawah Enakmen dan bunga.  Apabila yang disebutkan tentang bunga ini jelas menunjukkan kita jelas menunjukkan kita akan menjalankan sistem riba.  Ini sepatutnya tidak boleh diamalkan.  Jadi saya minta Ahli daripada Penanti, Batu Maung jangan menyokong usul kerana kita akan menerima bahana begitu juga kerana kita akan bertanggungjawab sama.  Jadi Y.B. Dato' Speaker, saya memohon supaya Enakmen ini ditolak.  Assalamualaikum.

Y.B. Dato' Speaker:


Y.B. Telok  Bahang, tidak mengapa cakap. 

Ahli  Kawasan Telok Bahang (Y.B. Dato' Seri Dr. Hilmi Bin Haji Yahaya):


Terima kasih Y.B. Dato' Speaker, saya memang bersetuju dengan rakan-rakan sebelah sini tentang pandangan-pandangan mereka tentang kuasa-kuasa yang diberi cukup banyak dalam Enakmen ini.  Cukup banyak dan jadi ini mungkin membimbangkan kita semua.  Saya pun bimbang juga Y.B. Dato' Speaker, sama ada Rang Undang-undang nampaknya dibuat terlalu cepat.  Saya bimbang ada desakan-desakan dari mana-mana pihak.  Saya teringat sejarah Bukit Bendera ini semasa saya masuk jadi EXCO tahun 1990 dahulu. Kes yang pertama yang dibincangkan yang dibentangkan di EXCO ini ialah kes ini.  Cadangan daripada pihak Berjaya Corporatioan yang hendak 
buat pembangunan yang begitu massive di atas Bukit Bendera.  Cukup-cukup massive dan kita bimbang dengan carrying capacity di atas Bukit Bendera itu tentang kapasiti kereta api, tentang berbagai-bagai, tentang air, bekalan elektrik, tentang sewerage sistemnya tentang sampah treatment dan sebagainya. Jadi ini perkara-perkara yang kita takut berulang Y.B. Dato' Speaker, bila dibuat, bila mempunyai kuasa yang begitu tinggi di dalam Enakmen ini maka pihak perbadanan ini mungkin buat yang sewenang-wenangnya dan tidak mengambil kira tentang heritage kualiti yang ada di Bukit Bendera itu, Y.B. Dato' Speaker.


Jadi saya harap, saya syorkan supaya dikaji semula, ditangguhkan dahulu dan dikaji semula undang-undang ini secara lebih mendalam.

Y.B. Dato' Speaker:


Ahli-ahli Yang Berhormat, sesi perbahasan telah pun tamat berhubung dengan Perbadanan Bukit Bendera.  Sesi penggulungan oleh Y.A.B. Ketua Menteri akan disambung esok.


Sambung esok kerana tidak cukup masa.  Cukup masa.  Tunggu pukul 5.00 dan kita boleh sambung 15 minit lagi.


Kita sambung esok.  Saya hendak tamatkan hari ini dan kita sambung sesi penggulungan oleh Y.A.B. Ketua Menteri esok.  Jadi sidang ditangguhkan dan akan disambung semula pada hari Selasa, 11 Ogos 2009 jam 9.30 pagi.

Dewan ditangguhkan pada jam 4.55 petang

